
ຕິດຕາມກວດກາການຈັດຕັ້ງ...
(ໜ້າ 3)

ຂ່າວໜ້າໃນ

ມາດຕະການກຳຈັດມົນລະພິດ...
(ໜ້າ 12)

ຕິດຕາມກວດກາຄ້າຍຄຸມຂັງ...
(ໜ້າ 4)

vjko8+|hk 2

vjko8+|hk 3

(ສພຊ) ເພື່ອປຶກສາຫາ
ລື ບັນຫາສໍາຄັນ ແລະ ຮີບດ່ວນ
ຂອງສັງຄົມໃຫ້ມີຄວາມເປັນ
ເອກະພາບ ແລະ ຊີ້ນໍາບັນດາ
ກະຊວງ, ອົງການທີ່ກ່ຽວຂ້ອງ 
ໃນການຈັດຕ້ັງປະຕິບັດໃຫ້ໄດ້
ຮັບຜົນສໍາເລັດ ແລະ ທັນເວລາ
ນ້ັນ, ກອງປະຊຸມຮ່ວມ ລະຫວ່າງ 
ຄະນະປະຈໍາສະພາແຫ່ງຊາດ 
ແລະ ຄະນະລັດຖະບານ ຄັ້ງທີ 

ຄະນະລັດຖະບານ ແລະ ຄະນະປະຈຳສະພາແຫ່ງຊາດ ປຶກສາຫາລືບັນຫາສຳຄັນຂອງຊາດ

II ປະຈໍາປີ 2023 ໄດ້ດໍາເນີນ
ຂຶ້ນ ໃນວັນທີ 12 ຕຸລາ 2023 
ຢູ່ທີ່ຫໍປະຊຸມແຫ່ງຊາດ ໂດຍ
ການເປັນປະທານຮ່ວມຂອງ
ທ່ານ ປອ. ສອນໄຊ ສີພັນດອນ 
ກຳມະການກົມການເມືອງສູນ
ກາງພັກ, ນາຍົກລັດຖະມົນຕີ 
ແລະ ທ່ານ ປອ. ໄຊສົມພອນ 
ພົມວິຫານ ກຳມະການກົມການ
ເມືອງສູນກາງພັກ, ປະທານສະ

ພາແຫ່ງຊາດ; ເຂົ້າຮ່ວມມີບັນ
ດາທ່ານຮອງປະທານຄະນະ
ປະຈຳສະພາແຫ່ງຊາດ, ບັນດາ
ຮອງນາຍົກລັດຖະມົນຕີ, ບັນ
ດາກຳມະການຄະນະປະຈຳສະ
ພາແຫ່ງຊາດ, ຄະນະລັດຖະບານ 
ພ້ອມດ້ວຍພາກສ່ວນກ່ຽວຂ້ອງ.

ໃນກອງປະຊຸມ ໄດ້ຄ້ົນ
ຄວ້າ ປຶກສາຫາລື ບັນຫາສຳ
ຄັນຕ່າງໆຂອງຊາດ ເປັນຕົ້ນ: 

(1) ບົດລາຍງານຜົນການຈັດ
ຕ້ັງປະຕິບັດແຜນພັດທະນາເສດ
ຖະກິດ-ສັງຄົມ, ແຜນງົບປະ
ມານແຫ່ງລັດ ແລະ ແຜນເງິນ
ຕາໃນໄລຍະ 9 ເດືອນຕົ້ນປີ, 
ຄາດຄະເນໝົດປີ 2023, ທິດ
ທາງແຜນການ 3 ເດືອນທ້າຍປີ 
2023 ແລະ ສະເໜີທິດທາງ
ແຜນການໃນປີ 2024; ແຜນ
ຈຸດສຸມໂຄງການລົງທຶນຂອງລັດ

ປີ 2024 ແລະ ສະເໜີບັນຊີ
ໂຄງການຕ້ານຕາຝ່ັງເຈ່ືອນ ແລະ 
ໂຄງການສ້ອມແປງເສ້ັນທາງ
ຫຼວງແຫ່ງຊາດ ແລະ ທາງຫຼວງ
ຂອງແຂວງທ່ີເປັນບຸລິມະສິດ 
ໃນປີ 2024; (2) ບົດລາຍງານ
ຜົນສໍາເລັດທ່ີພ້ົນເດ່ັນໃນການ
ຈັດຕ້ັງປະຕິບັດວາລະແຫ່ງຊາດ 
ວ່າດ້ວຍການແກ້ໄຂຄວາມຫຍຸ້ງ
ຍາກທາງດ້ານເສດຖະກິດ ແລະ 
ສະເໜີແຜນວຽກຈຸດສຸມໃນຕ່ໍ
ໜ້າ; (3) ບົດລາຍງານຜົນສໍາ
ເລັດພ້ົນເດ່ັນໃນການຈັດຕ້ັງປະ
ຕິບັດວາລະແຫ່ງຊາດ ວ່າດ້ວຍ
ການແກ້ໄຂບັນຫາຢາເສບຕິດ
ໃນໄລຍະຜ່ານມາ ແລະ ສະເໜີ
ແຜນວຽກຈຸດສຸມໃນຕ່ໍໜ້າ. 
(4) ບົດລາຍງານການແກ້ໄຂ
ຄວາມຫຍຸ້ງຍາກທາງ ດ້ ານ

(ສພຊ) ໃນວັນທີ 13 
ຕຸລາ 2023 ຢູ່ທີ່ຫໍສະພາແຫ່ງ
ຊາດ ໄດ້ດໍາເນີນກອງປະຊຸມ
ຮ່ວມລະຫວ່າງຄະນະປະຈຳ

ຄະນະປະຈຳສະພາແຫ່ງຊາດ 
ເປີດກອງປະຊຸມຮ່ວມກັບ 3 ພາກສ່ວນ

ສະພາແຫ່ງຊາດ ກັບສູນກາງ
ແນວລາວສ້າງຊາດ, ສະຫະພັນ
ນັກຮົບເກົ່າແຫ່ງຊາດລາວ ແລະ 
ອົງການຈັດຕ້ັງມະຫາຊົນຂ້ັນ

ສູນກາງ ໂດຍການເປັນປະທານ
ຮ່ວມຂອງທ່ານ ປອ. ໄຊສົມ
ພອນ ພົມວິຫານ ກໍາມະການ
ກົມການເມືອງສູນກາງພັກ, ປະ
ທານຄະນະປະຈໍາສະພາແຫ່ງ
ຊາດ, ທ່ານ ປອ. ສິນລະວົງ 
ຄຸດໄພທູນ ກາໍມະການກມົການ
ເມືອງສູນກາງພັກ, ປະທານສູນ
ກາງແນວລາວສ້າງຊາດ; ເຂົ້າ
ຮ່ວມມີບັນດາທ່ານຮອງປະທານ
ຄະນະປະຈຳສະພາແຫ່ງຊາດ, 
ບັນດາກຳມະການຄະນະປະຈຳ

(ສພຊ) ເພ່ືອສ້າງຄວາມ
ເປັນເອກະພາບລະຫວ່າງຄະນະ
ປະຈຳສະພາແຫ່ງຊາດ ກັບສານ
ປະຊາຊົນສຸງສຸດ ແລະ ອົງການ
ໄອຍະການປະຊາຊົນສູງສຸດ 
ໃນການແກ້ໄຂບັນຫາຕ່າງໆ 
ໃຫ້ສອດຄ່ອງກັບແນວທາງນະ
ໂຍບາຍ, ລັດຖະທຳມະນູນ 
ແລະ ກົດໝາຍ; ດັ່ງນັ້ນ, ຈຶ່ງມີ
ກອງປະຊຸມຮ່ວມ ໃນວັນທີ 13 
ຕຸລາ 2023 ທີ່ຫໍສະພາແຫ່ງ
ຊາດ ໂດຍການເປັນປະທານ
ຮ່ວມຂອງທ່ານ ປອ. ໄຊສົມ
ພອນ ພົມວິຫານ ປະທານສະ

ກອງປະຊຸມຮ່ວມ ລະຫວ່າງ ຄະນະປະຈຳສະພາແຫ່ງຊາດ 
ກັບສານປະຊາຊົນສູງສຸດ ແລະ ອົງການໄອຍະການປະຊາຊົນສູງສຸດ

ພາແຫ່ງຊາດ ກັບທ່ານນາງ 
ວຽງທອງ ສີພັນດອນ ປະທານ
ສານປະຊາຊົນສູງສຸດ ແລະ ທ່ານ 
ໄຊຊະນະ ໂຄດພູທອນ ຫົວໜ້າ
ອົງການໄອຍະການສູງສຸດ; ເຂົ້າ
ຮ່ວມມີບັນດາທ່ານຮອງປະທານ
ຄະນະປະຈຳສະພາແຫ່ງຊາດ, 

ບັນດາກຳມະການຄະນະປະຈຳ
ສະພາແຫ່ງຊາດ ແລະ ພ້ອມ
ດ້ວຍພາກສ່ວນກ່ຽວຂ້ອງ.

ໃນກອງປະຊຸມ, ໄດ້ຮັບ
ຟັງການລາຍງານການປະຕິບັດ, 

(ສພຊ) ເພື່ອເປັນການ
ຮັບປະກັນໃຫ້ບັນດາເນ້ືອໃນ 
ທ່ີຈະນໍາສະເໜີຕ່ໍກອງປະຊຸມ
ສະໄໝສາມັນເທື່ອທີ 6 ຂອງ
ສະພາແຫ່ງຊາດ (ສພຊ) ຊຸດທີ 
IX ໄດ້ຮັບການຄ້ົນຄວ້າ ປະ
ກອບຄໍາຄິດຄໍາເຫັນຈາກບັນດາ
ສະມາຊິກສະພາແຫ່ງຊາດ ແລະ 
ສ້າງຄວາມເປັນເອກະພາບຕ່ໍ
ເນ້ືອໃນຕ່າງໆໃຫ້ເລິກເຊ່ິງ; ຍົກ
ສູງປະສິດທິພາບໃນການກະ
ກຽມ ແລະ ດໍາເນີນກອງປະຊຸມ

ສພຊ ຍົກສູງຄຸນນະພາບທາງດ້ານເນື້ອໃນ
ໃຫ້ແກ່ກອງປະຊຸມສະໄໝສາມັນເທື່ອທີ 6

ສະໄໝສາມັນເທື່ອທີ 6 ຂອງ 
ສພຊ ຊຸດທີ IX ແນໃສ່ເຮັດ
ໃຫ້ການພິຈາລະນາ ແລະ ຮັບ

ຮອງເນ້ືອໃນກອງປະຊຸມມີຄຸນ
ນະພາບ, ຮັບປະກັນການປະຕິ
ບັດພາລະບົດບາດຂອງສະພາ
ແຫ່ງຊາດ ແລະ ເພື່ອເຮັດໃຫ້
ບັນດາກະຊວງ, ອົງການຂະແໜງ
ການ ແລະ ສະມາຊິກສະພາ
ແຫ່ງຊາດ ໄດ້ແລກປ່ຽນຄໍາຄິດ
ຄໍາເຫັນ ແລະ ເຂົ້າໃຈເປັນເອ
ກະພາບຕ່ໍບັນດາເນ້ືອໃນບົດ
ລາຍງານ ແລະ ກົດໝາຍທີ່ມີ (ສພຊ) ກອງປະຊຸມ

ສະຫຸຼບການຕິດຕາມກວດກາ
ການປະເມີນຜົນການຈັດຕ້ັງ

ຕິດຕາມກວດກາການປະເມີນຜົນການຈັດຕັ້ງປະຕິບັດ
ກົດໝາຍຂົງເຂດປ້ອງກັນຄວາມສະຫງົບ

ປະຕິບັດກົດໝາຍຂົງເຂດປ້ອງ
ກັນຄວາມສະຫງົບ 1 ສະບັບ 
ເພ່ືອປັບປຸງເນ້ືອໃນກົດໝາຍ
ໃຫ້ມີຄວາມລະອຽດ, ຖືກຕ້ອງ 
ແລະ ສອດຄ່ອງກັບສະພາບ
ຄວາມເປັນຈິງຂອງກຳລັງປ້ອງ
ກັນຄວາມສະຫງົບໃນປັດຈຸ
ບັນ, ໃນວັນທີ 11 ຕຸລາ 2023 
ໂດຍການເປັນປະທານຂອງທ່ານ 
ພົທ. ສຸວອນ ເລືອງບຸນມີ ກຳ
ມະການສູນກາງພັກ, ຮອງປະ
ທານສະພາແຫ່ງຊາດ; ມີທ່ານ 

ພົທ. ກົງທອງ ພົງວິຈິດ ກຳມະ
ການສູນກາງພັກ, ຮອງລັດຖະ
ມົນຕີກະຊວງປ້ອງກັນຄວາມ
ສະຫງົບ; ມີບັນດາທ່ານກຳມາ
ທິການຂອງສະພາແຫ່ງຊາດ, 
ຮອງຫົວໜ້າຫ້ອງວ່າການສຳ
ນັກງານປະທານປະເທດ, ສຳ
ນັກງານນາຍົກລັດຖະມົນຕີ, 
ອົງການກວດກາແຫ່ງລັດ, ຮອງ
ລັດຖະມົນຕີກະຊວງຍຸຕິທຳ, 

p  ກະຊວງສຶກສາທິການ ແລະ ກິລາ ແຫ່ງ 
ສປປ ລາວ ໂດຍໄດ້ຮັບການສະໜັບສະໜູນຈາກລັດຖະ
ບານອົດສະຕຣາລີ ໄດ້ສ້າງວິດີໂອສໍາລັບການພັດທະນາ
ຄູຕອນໃໝ່ ກ່ຽວກັບ 7 ວິທີການ ເພື່ອສ້າງຄວາມເຊື່ອ
ໝ້ັນໃນການສອນພາສາອັງກິດ ເຊ່ິງວິດີໂອດ່ັງກ່າວ ຜະ
ລິດໂດຍທີມງານຂະແໜງສ່ືເອເລັກໂຕຣນິກ ແລະ ການ
ສຶກສາທາງໄກ, ສະຖາບັນຄົ້ນຄວ້າວິທະຍາສາດການ
ສຶກສາ. ວິດີໂອນີ້, ໄດ້ອອກອາກາດທາງຊ່ອງໂທລະ
ພາບການສຶກສາ ແລະ ກິລາ (Lao ESTV) ຊ່ອງ 8 
ທາງດາວທຽມລາວແຊັດ, ແພລັດ ຟອມຄັງປັນຍາລາວ 
ແລະ ທາງຊ່ອງ YouTube: ວິດີໂອສຳລັບການພັດ
ທະນາຄູ Teacher Development Videos. 39 
ເພ່ືອກົດຮັບຊົມວິດີໂອ: https:// www.youtube.com/ 
watch?v=F0hopPiXLWY

ໜສພ. ປະເທດລາວ 27/09/2023
 p ມາຮອດວັນທີ 15 ຕຸລາ 2023 ມີຜູ້ຕິດ
ເຊື້ອໄຂ້ຍຸງລາຍສະສົມ 30.751 ກໍລະນີ ເສຍຊີວິດສະ
ສົມ 18 ຄົນ; ໃນນັ້ນ, ອຸດົມໄຊ ຕິດເຊື້ອສະສົມ 5.290 
ກລໍະນີ ເສຍຊີວິດ 1 ຄົນ, ນະຄອນຫຼວງວຽງຈັນ 4.621 
ກໍລະນີ ເສຍຊີວິດ 2 ຄົນ, ຄາໍມ່ວນ 3.738 ກໍລະນີ 
ເສຍຊີວິດ 1 ຄົນ, ຫຼວງພະບາງ 3.327 ກໍລະນີ, ສະ
ຫວັນນະເຂດ 3.332 ກໍລະນີ ເສຍຊີວິດ 2 ຄົນ, ໄຊ
ຍະບູລີ 1.990 ກໍລະນີ ເສຍຊີວິດ 2 ຄົນ, ວຽງຈັນ 
1.571 ກໍລະນີ ເສຍຊີວິດ 3 ກໍລະນີ, ບໍລິຄາໍໄຊ 1.481 
ກໍລະນີ ເສຍຊີວິດ 5 ຄົນ, ຫຼວງນໍ້າທາ 1.469 ກໍລະນີ, 
ອັດຕະປື 878 ກໍລະນີ ເສຍຊີວິດ 2 ຄົນ, ບໍ່ແກ້ວ 870 
ກໍລະນີ, ສາລະວັນ 809 ກໍລະນີ, ຈາໍປາສັກ 735 ກໍ
ລະນີ, ຜົ້ງສາລີ 310 ກໍລະນີ, ເຊກອງ 209 ກໍລະນີ, 
ຊຽງຂວາງ 75 ກໍລະນີ, ໄຊສົມບູນ 40 ກໍລະນີ ແລະ
ຫົວພັນ 6 ກໍລະນີ.

ໜສພ. ວຽງຈັນໃໝ່ 17/10/2023
 p ລັດຖະບານ ແຫ່ງ ສປປ ລາວ ແລະ ອົງ
ການອຸຍນິເຊັບ ໄດ້ຢືນຢັນຄືນເຖິງຄວາມມຸ່ງໝັ້ນຂອງ
ທັງສອງຝ່າຍ ເພື່ອຮັບປະກັນການເຂົ້າເຖິງການລ້າງມື 
ແລະ ສຸຂະອະນາໄມທີ່ດີສໍາລັບທຸກຄົນ ໃນໂອກາດວັນ
ລ້າງມືສາກົນ ເພື່ອເປັນຂີດໝາຍຄົບຮອບ 50 ປີ ຂອງ
ການຮ່ວມມືລະຫວ່າງ ລັດຖະບານ ແຫ່ງ ສປປ ລາວ 
ແລະ ອົງການອຸຍນິເຊັບ. ວັນລ້າງມືສາກົນແມ່ນໄດ້ສະ
ເຫຼີມສະຫຼອງ ໃນວັນທີ 15 ຕຸລາຂອງທຸກປີ ໂດຍມີຈຸດ
ປະສົງເພ່ືອສ້າງຄວາມເຂ້ົາໃຈກ່ຽວກັບບົດບາດອັນສໍາຄັນ
ຂອງການລ້າງມື ໃນການປ້ອງກັນພະຍາດ ແລະ ຮັກສາ
ຊີວິດ ເຊ່ິງຫົວຂ້ໍຂອງວັນລ້າງມືສາກົນປີນ້ີແມ່ນ “ມືທ່ີສະ
ອາດສຳລັບທຸກຄົນ” ທ່ີໄດ້ເນ້ັນໜັກໃສ່ສິດທິຂອງທຸກຄົນ 
ໂດຍສະເພາະເດັກນ້ອຍໃນການເຂ້ົາເຖິງນ້ໍາສະອາດ ແລະ 
ສ່ິງອຳນວຍຄວາມສະດວກດ້ານສຂະອະນາໄມ; ເມ່ືອບ່ໍ
ດົນມານ້ີ, ແຂວງບໍລິຄຳໄຊ ໄດ້ກາຍເປັນແຂວງທຳອິດໃນ 
ສປປ ລາວ ທີ່ໄດ້ຢຸດຕິການຖ່າຍແບບຊະຊາຍ ແລະ ຫຼັງ
ຈາກນັນ້ບໍ່ດົນ, ນະຄອນຫຼວງວຽງຈັນ ກໄໍດ້ຖືກແຕ່ງຕັ້ງ
ເປັນນະຄອນຫຼວງສຸຂະອະນາໄມທຳອິດຂອງອາຊຽນ.

ໜສພ. ປະເທດລາວ 17/10/2023

ເສດຖະກິດ ໃນໄລຍະ 3 ເດືອນ 
ແລະ ສະເໜີທິດທາງມາດຕະ
ການແຕ່ນີ້ຮອດໝົດປີ 2023; 
(4) ບົດລາຍງານການຈັດຕັ້ງ

ປະຕິບັດໂຄງການສໍາປະທານ
ຕ່າງໆ ໃນໄລຍະຜ່ານມາ ແລະ
ສະເໜີທິດທາງມາດຕະການໃນ
ການຄຸ້ມຄອງໃນຕໍ່ໜ້າ ລວມ
ທັງການສະເໜີການແບ່ງຂ້ັນ
ໃນການອະນຸມັດ ແລະ ຄຸ້ມ
ຄອງໂຄງການສຳປະທານ ລະ

ຫວ່າງ ສູນກາງ ແລະ ທ້ອງຖິ່ນ 
ໃນຕໍ່ໜ້າ; ບົດລາຍງານແຜນ
ການສ້າງ ແລະ ປັບປຸງກົດໝາຍ
ໃນໄລຍະແຕ່ປີ 2024-2025, 
ປຶກສາຫາລືວາລະທ່ີຕິດພັນກັບ
ຄວາມຮັບຜິດຊອບຂອງລັດຖະ
ບານ ທີ່ຈະລາຍງານຕໍ່ກອງປະ

ຊຸມສະໄໝສາມັນເທື່ອທີ 6 
ຂອງສະພາແຫ່ງຊາດ ຊຸດທີ IX 
ແລະ ສະຫຼຸບຕີລາຄາກົນໄກ
ປະສານງານ ລະຫວ່າງ ລັດຖະ
ບານ ແລະ ສະພາແຫ່ງຊາດ ໃນ
ໄລຍະຜ່ານມາ ແລະ ທິດທາງ
ປັບປຸງໃນຕໍ່ໜ້າ.

7totxt9eDDD
   (ຕ່ໍຈາກໜ້າ 1)

ສະພາແຫ່ງຊາດ, ລັດຖະມົນຕີ
ກະຊວງພາຍໃນ, ປະທານສະ
ຫະພັນນັກຮົບເກ່ົາແຫ່ງຊາດ
ລາວ, ຮອງປະທານສູນກາງສະ
ຫະພັນກຳມະບານລາວ, ທ່ານ
ຮອງເລຂາຄະນະບໍລິຫານງານ
ຊາວໜຸ່ມປະຊາຊົນປະຕິວັດ
ລາວ, ຮອງປະທານສູນກາງສະ
ຫະພັນແມ່ຍິງລາວ, ຮອງລັດຖະ
ມົນຕີກະຊວງປ້ອງກັນຄວາມ
ສະຫງົບ ພ້ອມດ້ວຍພາກສ່ວນ
ກ່ຽວຂ້ອງ.

ໃນກອງປະຊຸມ, ໄດ້

ຮັບຟັງການລາຍງານການຍົກສູງ
ຄຸນນະພາບການປະຕິບັດສິດ 
ແລະ ໜ້າທີ່ຂອງອົງການແນວ
ລາວສ້າງຊາດ ແລະ ອົງການຈັດ
ຕ້ັງມະຫາຊົນ ກ່ຽວກັບການຕິດ
ຕາມກວດກາການເຄ່ືອນໄຫວ
ຂອງສະພາແຫ່ງຊາດ.

ຈາກນ້ັນ, ບັນດາຜູ້ແທນ
ກອງປະຊຸມ ໄດ້ເອົາໃຈໃສ່ຄົ້ນ
ຄວ້າປະກອບຄໍາເຫັນຢ່າງມີຈຸດ
ສຸມ, ກົງໄປກົງມາ ໃສ່ບັນດາ
ບົດລາຍງານທ່ີນໍາມາພິຈາລະນາ
ໃນກອງປະຊຸມຄັ້ງນີ້ ເພື່ອຮັບ
ປະກັນການຕົກລົງບັນຫາຢ່າງ

ມີຄວາມເປັນເອກະພາບ, ສາ
ມາດເປັນບ່ອນອີງໃນການຈັດ
ຕັ້ງປະຕິບັດ ແລະ ນໍາຜົນປະ
ໂຫຍດລວມມາສູ່ປະເທດຊາດ 
ແລະ ປະຊາຊົນບັນດາເຜົ່າຢ່າງ
ແທ້ຈິງ.

(ສພຊ) ໃນໂອກາດທີ່
ເດີນທາງເຂົ້າຮ່ວມ ແລະ ເປັນ
ປະທານກອງປະຊຸມເຝິກອົບ
ຮົມຂີດຄວາມສາມາດໃຫ້ແກ່
ສະມາຊິກສະພາແຫ່ງຊາດ ແລະ 
ສະມາຊິກສະພາປະຊາຊົນແຂວງ 
3 ແຂວງພາກເໜືອຄື: ຫົວພັນ, 

ຮອງປະທານສະພາແຫ່ງຊາດ ມອບເຂົ້າສານໃຫ້ສະພາປະຊາຊົນແຂວງບໍລິຄຳໄຊ

ຊຽງຂວາງ ແລະ ໄຊສົມບູນ 
ກ່ຽວກັບການຕິດຕາມກວດກາ
ຂົງເຂດວຽກງານຍຸຕິທໍາ, ການ
ຕິດຕາມກວດກາການປະເມີນ
ການຈັດຕ້ັງປະຕິບັດກົດໝາຍ 
ແລະ ການຕິດຕາມກວດກາ
ວຽກງານຂອງອົງການກວດ

ສອບ ທີ່ຈັດຂຶ້ນໃນລະຫວ່າງ
ວັນທີ 8-9 ຕຸລາຜ່ານມາ, ກ່ອນ
ໜ້ານ້ັນ ໃນວັນທີ 7 ຕຸລາ 2023 
ທ່ີສະພາປະຊາຊົນແຂວງບໍລິຄຳ
ໄຊ ທ່ານ ປອ. ນາງ ສູນທອນ 
ໄຊຍະຈັກ ຮອງປະທານສະພາ
ແຫ່ງຊາດ ໄດ້ນຳເອົາເຂົ້າສານ

ຈຳນວນ 200 ຖົງ (1ໂຕນ) 
ມູນຄ່າ 18 ລ້ານກວ່າກີບ ມອບ
ໃຫ້ສະພາປະຊາຊົນແຂວງບໍລິ
ຄຳໄຊ ເພື່ອນຳໄປຊ່ວຍເຫຼືອພໍ່
ແມ່ປະຊາຊົນຜູ້ທຸກຍາກຢູ່ແຂວງ
ບໍລິຄຳໄຊ ໂດຍການກ່າວຮັບ
ຂອງທ່ານ ສຸວັນນີ ໄຊຊະນະ 
ປະທານສະພາປະຊາຊົນແຂວງ
ບໍລິຄຳໄຊ, ມີບັນດາຄະນະຕິດ
ຕາມ ແລະ ພະນັກງານຫັຼກແຫ່ຼງ
ຂອງສະພາປະຊາຊົນແຂວງບໍລິ
ຄຳໄຊເຂ້ົາຮ່ວມເປັນສັກຂີພິຍານ 
ເຊ່ິງເຂ້ົາສານທ່ີນຳມາມອບໃນ
ຄັ້ງນີ້ ແມ່ນໄດ້ບິແບ່ງມາຈາກ
ການສະໜັບສະໜູນຂອງບໍລິ
ສັດ ວີຄອມ ເທັກໂນໂລຢີ ຈຳ
ກັດຜູ້ດຽວ.

(ສອນສັກ ວັນວິໄຊ)

(ສພຊ) ເພື່ອເປັນການ
ສ້າງຄວາມເຂັ້ມແຂງ, ບົດຮຽນ
ໃນການຕິດຕາມກວດກາ, ການ
ປຶກສາຫາລືແຜນການຄ້ົນຄວ້າ
ການຕິດຕາມກວດກາ, ເພື່ອ
ເປັນການຮຽນຮູ້ວິທີການ ແລະ 
ກົນໄກໃນການຕິດຕາມກວດ
ກາເກັບກໍາຂ້ໍມູນປະເມີນຜົນ 
ແລະ ເພ່ືອຍາດແຍ່ງເອົາບົດຮຽນ 
ແລະ ປະສົບການຈາກພາຍໃນ 
ແລະ ຕ່າງປະເທດ ຂອງການ
ຈັດຕ້ັງປະຕິບັດມະຕິຂອງສະ
ພາແຫ່ງຊາດໃນຂົງເຂດແຜນ
ການ, ການເງິນ ແລະ ການ
ກວດສອບ ໃຫ້ແກ່ພະນັກງານ
ວິຊາການຂອງກໍາມາທິການແຜນ
ການ, ການເງິນ ແລະ ການກວດ
ສອບ ແລະ ກໍາມະການຂອງ
ສະພາປະຊາຊົນແຂວງ, ໃນລະ
ຫວ່າງວັນທີ 13-14 ຕຸລາ 2023 
ທີ່ເມືອງວຽງຄໍາ ແຂວງວຽງຈັນ 
ກໍາມາທິການແຜນການ, ການ
ເງິນ ແລະ ການກວດສອບ ໄດ້
ຈັດກອງປະຊຸມສໍາມະນາກ່ຽວ
ກັບການຕິດຕາມກວດກາ ການ
ຈັດຕ້ັງປະຕິບັດມະຕິຂອງສະ
ພາແຫ່ງຊາດ ໃນຂົງເຂດກໍາມາ
ທິການແຜນການ, ການເງິນ 
ແລະ ການກວດສອບ ໂດຍການ
ເປັນປະທານຂອງທ່ານ ບຸນຕາ 
ເທບພະວົງ ຮອງປະທານກໍາມາ
ທິການແຜນການ, ການເງິນ 
ແລະ ການກວດສອບ ໂດຍການ
ເຂົ້າຮ່ວມຂອງທ່ານ ນາງ ຂັນ
ແກ້ວ ຫຼ້າມະນີເງົາ ຮອງຜູ້ວ່າ
ການທະນາຄານ ແຫ່ງ ສປປ 
ລາວ, ບັນດາທ່ານສະມາຊິກ
ສະພາແຫ່ງຊາດທ່ີເປັນຄະນະ
ກໍາມະການຂອງກໍາມາທິການ
ແຜນການ, ການເງິນ ແລະ ການ
ກວດສອບ ຈາກ 18 ແຂວງ
ທົ່ວປະເທດ (ຜ່ານທາງອອນ
ລາຍ) ແລະ ບັນດາທ່ານຊ່ຽວ
ຊານ-ນັກຄົ້ນຄວ້າ, ບັນດາທ່ານ
ຫົວໜ້າ-ຮອງຫົວໜ້າກມົ ພ້ອມ
ດ້ວຍວິຊາການທ່ີກ່ຽວຂ້ອງ
ເຂົ້າຮ່ວມ.

ກອງປະຊຸມ ໄດ້ຮັບຟັງ
ການສະເໜີແຜນການຕິດຕາມ
ກວດກາການຈັດຕ້ັງປະຕິບັດ
ມະຕິກອງປະຊຸມສະພາແຫ່ງ
ຊາດ ກ່ຽວກັບແຜນພັດທະນາ
ເສດຖະກິດ-ສັງຄົມແຫ່ງຊາດ 
ແລະ ແຜນການພັດທະນາຖານ
ຂໍ້ມູນ 5 ປີ ຄັ້ງທີ IX (2021-
2025); ແຜນການຕິດຕາມ
ກວດກາການຈັດຕ້ັງປະຕິບັດ
ມະຕິກອງປະຊຸມສະພາແຫ່ງ
ຊາດ ກ່ຽວກັບ ແຜນງົບປະມານ
ແຫ່ງລັດ, ແຜນເງິນຕາ, ກວດ
ສອບ ແລະ ກວດກາ 5 ປີ ຄັ້ງ

ຕິດຕາມກວດກາການຈັດຕັ້ງປະຕິບັດມະຕິຂອງສະພາແຫ່ງຊາດ
ໃນຂົງເຂດກໍາມາທິການແຜນການ, ການເງິນ ການກວດສອບ

ທີ IX (2021-2025); ແຜນ
ການເຄື່ອນໄຫວການສ້າງ ແລະ 
ເຊ່ືອມໂຍງຖານຂ້ໍມູນຂອງກໍາ
ມາທິການແຜນການ, ການເງິນ 
ແລະ ການກວດສອບ ໃນການ
ປະເມີນຜົນກາງສະໄໝ ການ
ຈັດຕ້ັງປະຕິບັດມະຕິກອງປະ
ຊຸມສະພາແຫ່ງຊາດ ກ່ຽວກັບ
ແຜນພັດທະນາເສດຖະກິດ-ສັງ
ຄົມແຫ່ງຊາດ, ແຜນງບົປະມານ
ແຫ່ງລັດ ແລະ ແຜນເງິນຕາ 5 
ປີ ຄັ້ງທີ IX (2021-2025); 
ແຜນການເຄ່ືອນໄຫວ ແລະ ສ້າງ 
ແລະ ເຊ່ືອມໂຍງຖານຂ້ໍມູນຂອງ
ກໍາມາທິການແຜນການ, ການ
ເງິນ ແລະ ການກວດສອບໃນ
ການປະເມີນຜົນກາງສະໄໝ 
ການຈັດຕ້ັງປະຕິບັດມະຕິກອງ
ປະຊຸມສະພາແຫ່ງຊາດ ກ່ຽວ
ກັບແຜນພັດທະນາເສດຖະ
ກິດ-ສັງຄົມແຫ່ງຊາດ, ແຜນງົບ
ປະມານ ແລະ ແຜນເງິນຕາ 5 
ປີ ຄັ້ງທີ IX (2021-2025); 
ການປະກອບຄໍາເຫັນໃສ່ແຜນ
ການຕິດຕາມກວດກາ, ວິທີວິ
ທະຍາການປະເມີນຜົນ ແລະ 
ການພັດທະນາຖານຂ້ໍມນູ ແຜນ
ການພັດທະນາເສດຖະກິດ-ສັງ
ຄົມແຫ່ງຊາດ, ແຜນງົບປະມານ, 
ແຜນເງິນຕາ, ກວດສອບ ແລະ 
ກວດກາກັບພາກສ່ວນກ່ຽວຂ້ອງ 
ຈາກຕາງໜ້າ ກະຊວງແຜນການ 
ແລະ ການລົງທຶນ, ກະຊວງການ
ເງິນ, ທະນາຄານ ແຫ່ງ ສປປ
ລາວ, ອົງການກວດສອບແຫ່ງ
ລັດ, ອົງການກວດກາແຫ່ງລັດ, 
ສູນສະຖິຕິແຫ່ງຊາດ ແລະ ບັນ
ດາແຂວງ; ການສະເໜີບົດລາຍ
ງານການຈັດຕ້ັງປະຕິບັດມະຕິ
ກອງປະຊຸມສະພາແຫ່ງຊາດ 
ກ່ຽວກັບແຜນພັດທະນາເສດ
ຖະກິດ-ສັງຄົມແຫ່ງຊາດ ກາງ
ສະໄໝ 5 ປີ ຄ້ັງທີ IX (2021-

2025), ວາລະແຫ່ງຊາດວ່າ
ດ້ວຍການແກ້ໄຂຄວາມຫຍຸ້ງ
ຍາກດ້ານເສດຖະກິດ-ການເງິນ 
(2021-2023) ແລະ ແຜນ
ພັດທະນາເສດຖະກິດ-ສັງຄົມ
ແຫ່ງຊາດ 9 ເດືອນ ແລະ ຄາດ
ຄະເນໝົດປີ 2023; ບົດລາຍ
ງານແຜນການຈັດຕ້ັງປະຕິບັດ
ມະຕິກອງປະຊຸມສະພາແຫ່ງ
ຊາດ ກ່ຽວກັບແຜນງົບປະມານ
ແຫ່ງລັດ ກາງສະໄໝ 5 ປີ ຄັ້ງ
ທີ IX (2021-2025) ແລະ 
ແຜນງົບປະມານແຫ່ງລັດ 9 
ເດືອນ ແລະ ຄາດຄະເນປີ 2023 
ຈາກຕາງໜ້າກະຊວງການເງິນ; 
ບົດລາຍງານຜົນການຈັດຕ້ັງປະ
ຕິບັດມະຕິກອງປະຊຸມສະພາ
ແຫ່ງຊາດກ່ຽວກັບ ແຜນເງິນຕາ
ກາງສະໄໝ 5 ປີ ຄັ້ງທີ IX 
(2021-2025), ແຜນເງິນຕາ 
9 ເດືອນ ແລະ ຄາດຄະເນໝົດ
ປີ 2023 ຈາກຮອງຜູ້ວ່າການ 
ທະນາຄານແຫ່ງ ສປປ ລາວ; 
ລາຍງານຜົນການກວດກາຕາມ
ຜົນການກວດສອບ ການຈັດຕ້ັງ
ປະຕິບັດມະຕິກອງປະຊຸມສະ
ພາແຫ່ງຊາດ ກ່ຽວກັບແຜນ
ງົບປະມານແຫ່ງລັດ ປະຈໍາປີ 
2022, ການກວດສອບມະຕິ
ກອງປະຊຸມສະພາແຫ່ງຊາດ 
ກ່ຽວກັບແຜນງົບປະມານແຫ່ງ
ລັດ ປະຈໍາປີ 2023 ແລະ 
ການແກ້ໄຂຜົນການກວດສອບ 
ຕາມມະຕິກອງປະຊຸມສະພາ
ແຫ່ງຊາດ ຈາກຕາງໜ້າອົງການ
ກວດສອບແຫ່ງລັດ ແລະ ການ
ສະເໜີລາຍງານຜົນການກວດ
ກາຕາມຜົນການກວດສອບການ
ຈັດຕ້ັງປະຕິບັດມະຕິກອງປະ
ຊຸມສະພາແຫ່ງຊາດ ກ່ຽວກັບ
ແຜນການກວດກາປະຈໍາປີ 
2023 ແລະ ການແກ້ໄຂຜົນ
ການກວດກາ ຕາມມະຕິກອງ
ປະຊຸມສະພາແຫ່ງຊາດ; ຈາກ
ນັ້ນ, ຜູ້ແທນກອງປະຊຸມ ໄດ້
ຜັດປ່ຽນກັນປະກອບຄໍາຄິດຄໍາ
ເຫັນໃສ່ບັນດາຫົວຂ້ໍຕ່າງໆທ່ີນໍາ
ມາສະເໜີ ແລະ ຕາມຄໍາເຫັນ
ເຈາະຈ້ີມຂອງປະທານກອງປະ
ຊຸມໃນກອງປະຊຸມຄັ້ງນີ້.

ກອງປະຊຸມຄັ້ງນີ້ ໄດ້
ຮັບການສະໜັບສະໜູນທຶນ
ຈາກໂຄງການ STEPS.

(ສອນສັກ ວັນວິໄຊ)

ສະຫະພັນນັກຮົບເກ່ົາແຫ່ງຊາດ
ລາວ, ຄະນະສະມາຊິກສະພາ
ແຫ່ງຊາດ, ຄະນະກຳມະການ 
ປກຊ-ປກສ ຂອງສະພາປະຊາ
ຊົນຂ້ັນແຂວງ ຈາກ 17 ແຂວງ 
ແລະ ພາກສ່ວນທີ່ກ່ຽວຂ້ອງ
ອ້ອມຂ້າງກະຊວງເຂົ້າຮ່ວມ.

ກອງປະຊຸມ, ທ່ານ ພົຕ. 
ຄຳກ່ິງ ຜຸຍຫ້ຼາມະນີວົງ ຮອງລັດ
ຖະມົນກະຊວງປ້ອງກັນຄວາມ
ສະຫງົບ, ຫົວໜ້າຄະນະປະ
ເມີນກົດໝາຍ ຂອງກະຊວງ
ປ້ອງກັນຄວາມສະຫງົບ ໄດ້
ກ່າວວ່າ: ກົດໝາຍວ່າດ້ວຍກຳ
ລັງປ້ອງກັນຄວາມສະຫງົບປະ
ຊາຊົນ ໄດ້ຮັບຮອງໂດຍສະພາ
ແຫ່ງຊາດ ສະບັບເລກທີ 03/
ສພຊ, ລົງວັນທີ 2 ກໍລະກົດ 
2007 ແລະ ມີການປັບປຸງໜຶ່ງ
ຄັ້ງ ໃນປີ 2017, ສ່ວນສະບັບ
ປັງປຸງປີ 2017 ມີພາກ, ໝວດ 
ແລະ ມາດຕາ ທີ່ຂຶ້ນກັບ ປະ
ກອບມີ 9 ພາກ, 6 ໝວດ ແລະ
55 ມາດຕາ ເຊິ່ງກົດໝາຍສະ
ບັບນີ້ໄດ້ກຳນົດທີ່ຕັ້ງ, ພະລະ

ບົດບາດ, ສິດ ແລະ ໜ້າທີ່ຂອງ
ກຳລັງປ້ອງກັນຄວາມສະຫງົບ 
ແລະ ເພື່ອຕອບສະໝອງໄດ້
ຕາມຄວາມຮຽກຮ້ອງໃນຕ່ໍໜ້າ
ທ່ີເຫັນວ່າມີຄວາມຈຳເປັນ ຍ້ອນ
ສະພາບການຈັດຕ້ັງປະຕິບັດ
ວຽກງານໃນປັດຈຸບັນຂອງກຳ
ລັງປ້ອງກັນຄວາມສະຫງົບ 
ແມ່ນມີບາງເນ້ືອໃນຄວນປັບປຸງ
ໃຫ້ສອດຄ່ອງກັບສະພາບຄວາມ
ເປັນຈິງ.

ໃນພິທີ, ພົທ. ສຸວອນ 
ເລື່ອງບຸນມີ ຍັງໄດ້ກ່າວວ່າ: 
ກອງປະຊຸມຕິດຕາມກວດກາ
ການປະເມີນການຈັດຕ້ັງປະຕິ
ບັດໝົດໝາຍຂົງເຂດປ້ອງກັນ
ຄວາມສະຫງົບຄັ້ງນີ້, ແມ່ນໄດ້
ພ້ອມກັນຄ້ົນຄວ້າປະກອບຄຳ
ເຫັນໃສ່ກົດໝາຍ 1 ສະບັບ 
ໃນຂົງເຂດປ້ອງກັນຄວາມສະ
ຫງົບ ກໍຄືກົດໝາຍວ່າດ້ວຍກຳ
ລັງປ້ອງກັນຄວາມສະຫງົບປະ
ຊາຊົນ (ສະບັບປັບປຸງ), ເຊິ່ງ
ເປັນການປະເມີນ ແລະ ຕີລາ
ຄາໃນການຈັດຕ້ັງປະຕິບັດຕົວ
ຈິງ ອາດຈະມີຫຼາຍມາດຕາທີ່
ຍັງບ່ໍທັນສອດຄ່ອງກັບສະພາບ
ຄວາມເປັນຈິງ ແລະ ບໍ່ທັນຕອບ
ສະໝອງໄດ້ຕາມຄວາມຮຽກ

ຮ້ອງຕ້ອງການຂອງວຽກງານ
ປ້ອງກັນຄວາມສະຫງົບໃນໄລ
ຍະໃໝ່ ຄືການຈັດຕັ້ງຕົວຈິງຍັງ
ບ່ໍທັນເຂ້ັມງວດເດັດຂາດ, ບ່ໍສັກສິດ 
ຈ່ຶງໄດ້ດຳເນີນການປະເມີນຊອກ
ໃຫ້ເຫັນຂ້ໍສະດວກ, ຜົນສັກສິດ,
ຄວາມສອດຄ່ອງຂອງກົດໝາຍ 
ລວມທັງຂ້ໍຄົງຄ້າງທ່ີມີຄວາມ
ຫຍຸ້ງຍາກ ແລະ ບໍ່ສາມາດຈັດ
ຕັ້ງປະຕິບັດໄດ້ ເພື່ອກ້າວໄປ
ເຖິງການຄ້ົນຄວ້າປັບປຸງໃຫ້ດີ
ຂຶ້ນກວ່າເກົ່າ ແນ່ໃສເຮັດໃຫ້
ການຄຸ້ມຄອງຕິດຕາມກວດກາ
ການຈັດຕັ້ງ ແລະ ການເຄື່ອນ
ໄຫວວຽກງານປ້ອງກັນຄວາມ
ສະຫງົບດ້ວຍກົດໝາຍໃຫ້ມີ
ຄວາມສັກສິດເຂ້ັມງວດຫຼາຍ
ຂຶ້ນ, ຜົນຂອງການປະເມີນກົດ
ໝາຍໃນຂົງເຂດວຽກງານປ້ອງ
ກັນຄວາມສະຫງົບຄັ້ງນີ້, ຈະນຳ
ເຂ້ົາຜ່ານຄຳເຫັນຂອງຄະນະປະ
ຈຳສະພາແຫ່ງຊາດກ່ອນ ເພື່ອ
ຈະໄດ້ພິຈາລະນາໃນກອງປະ
ຊຸມສະໄໝສາມັນເທື່ອທີ 6 
ຂອງສະພາແຫ່ງຊາດ ຊຸດທີ IX 
ໃນລະຫວ່າງທ້າຍເດືອນຕຸລາທ່ີ
ຈະມາເຖິງນີ້.

(ສອນສັກ ວັນວິໄຊ)

dv'xt-5,DDD
   (ຕ່ໍຈາກໜ້າ 1)

ສິດ ແລະ ໜ້າທີ່ ຂອງສານປະ
ຊາຊົນສູງສຸດ ໃນການແນະນຳ 
ແລະ ກວດກາຄວາມຖືກຕ້ອງ 
ແລະ ຄວາມເປັນເອກະພາບ 
ໃນການດຳເນີນຄະດີຂອງສານ
ປະຊາຊົນທ້ອງຖິ່ນ ແລະ ສານ
ທະຫານ; ຮັບຟັງການລາຍງານ
ການປະຕິບັດ, ສິດ ແລະ ໜ້າ
ທ່ີຂອງອົງການໄອຍະການປະ

ຊາຊົນສູງສຸດ ໃນການກວດກາ
ຄວາມຖືກຕ້ອງຂອງການຈັດຕ້ັງ
ປະຕິບັດຄຳຕັດສິນຂອງສານ.

ຈາກນ້ັນ, ບັນດາຜູ້ແທນ

ກອງປະຊຸມ ໄດ້ເອົາໃຈໃສ່ຄົ້ນ
ຄວ້າປະກອບຄໍາເຫັນຢ່າງມີຈຸດ
ສຸມ, ກົງໄປກົງມາ ໃສ່ບັນດາ
ບົດລາຍງານທ່ີນໍາມາພິຈາລະນາ
ໃນກອງປະຊຸມຄັ້ງນີ້ ເພື່ອຮັບ
ປະກັນການຕົກລົງບັນຫາຢ່າງມີ
ຄວາມເປັນເອກະພາບ, ສາມາດ
ເປັນບ່ອນອີງໃນການຈັດຕ້ັງປະ
ຕິບັດ ແລະ ນໍາຜົນປະໂຫຍດ
ລວມມາສູ່ປະເທດຊາດ ແລະ 
ປະຊາຊົນບັນດາເຜ່ົາຢ່າງແທ້ຈິງ.

(ກຸກກິກ ບຸດດາໄຊ)

(ສພຊ) ທ່ານ ພົນຈັດ
ຕະວາ ມາລາ ວິລະຈິດ ຮອງ
ປະທານກໍາມາທິການປ້ອງກັນ
ຊາດ-ປ້ອງກັນຄວາມສະຫງົບ 
ສະພາແຫ່ງຊາດ ພ້ອມດ້ວຍບັນ
ດາທ່ານສະມາຊິກສະພາແຫ່ງ
ຊາດ, ປະທານຄະນະກໍາມະ
ການຍຸຕິທໍາ ແລະ ປ້ອງກັນຊາດ-
ປ້ອງກັນຄວາມສະຫງົບ ສະພາ
ປະຊາຊົນຂ້ັນແຂວງທ່ົວປະ
ເທດ, ບັນດາທ່ານຈາກກະຊວງ
ປ້ອງກັນປະເທດ, ກະຊວງປ້ອງ
ກັນຄວາມສະຫງົບ, ສະຫະພັນ
ນັກຮົບເກົ່າແຫ່ງຊາດ ແລະ 
ແຂກຖືກເຊີນຈາກສອງກໍາລັງ
ໄດ້ລົງຕິດຕາມກວດກາຄ້າຍຄຸມ
ຂັງຕານປ່ຽວ ຕັ້ງຢູ່ເມືອງທຸລະ
ຄົມ ແຂວງວຽງຈັນ ເມື່ອວັນທີ 
13 ຕຸລາຜ່ານມາ ໂດຍການ
ຕ້ອນຮັບຂອງທ່ານ ພົນຈັດຕະ
ວາ ສົມລິດ ດາວຮຸ່ງສຸລິ ຫົວ
ໜ້າກົມຕຳຫຼວດຄຸມຂັງ-ດັດສ້າງ 
ກະຊວງປ້ອງກັນຄວາມສະຫງົບ 
ແລະ ຄະນະພັກ, ຄະນະບັນຊາ 
ພ້ອມດ້ວຍນາຍ ແລະ ພົນຕຳ
ຫຼວດຂອງຄ້າຍຄຸມຂັງດ່ັງກ່າວ
ເຂົ້າຮ່ວມຢ່າງພ້ອມພຽງ.

ໂອກາດດ່ັງກ່າວ, ທ່ານ ພັນ
ເອກ ພັດສະດີ ນວນອາສາ ຮອງ
ຫົວໜ້າກົມຕຳຫຼວດຄຸມຂັງ-ດັດ
ສ້າງ, ຫົວໜ້າຄ້າຍຄຸມຂັງຕານ
ປ່ຽວ ໄດ້ລາຍງານໂດຍຫຍໍ້ 
ກ່ຽວກັບຄ້າຍຄຸມຂັງຕານປ່ຽວ 
ເຊ່ິງມີເ ນ້ືອໃນບາງຕອນວ່າ: 
ຄ້າຍຄຸມຂັງພາກກາງຕານປ່ຽວ 
ເມືອງທຸລະຄົມ ແຂວງວຽງຈັນ 
ກໍ່ສ້າງຂຶ້ນໃນປີ 2015 ຮອດປີ
2018 ມີເນື້ອທີ່ທັງໝົດ 86 
ເຮັກຕາ ສະເພາະເນື້ອທີ່ໃນກຳ
ແພງລ້ອມແມ່ນ 25 ເຮັກຕາ, 
ປະກອບມີເຮືອນຂັງທັງໝົດ 
11 ຫຼັງ, ແຕ່ລະຫັຼງປະກອບມີ 
16 ຫ້ອງ, ທົ່ວຄ້າຍສາມາດບັນ
ຈຸນັກໂທດໄດ້ປະມານ 8.000-
9.000 ຄົນ.

ຄ້າຍແຫ່ງນ້ີ ຮັບເອົານັກ
ໂທດຜູ້ທ່ີສານຕັດສິນໃຊ້ໄດ້ຢ່າງ
ເດັດຂາດ ແລະ ດັດສ້າງພໍ່ແມ່
ຝາກຈຳນວນໜຶ່ງ ເຊິ່ງກຳນົດ
ໂທດແມ່ນນັບແຕ່ໂທດຕັດສິນ
5 ປີຂຶ້ນໄປ ຫາໂທດປະຫານຊີ
ວິດ ໂດຍເຫດຜົນຮັບເອົາດັດ
ສ້າງຍ້ອນວ່າ: ດັດສ້າງລົ້ນຈາກ
ຄ້າຍດັດສ້າງສາຍນໍ້າງື່ມ (ດອນ

ຕິດຕາມກວດກາຄ້າຍຄຸມຂັງຕານປ່ຽວ ເມືອງທຸລະຄົມ ແຂວງວຽງຈັນ

ທ້າວ) ແລະ ອາຄານເກ່ົາແກ່ຊຸດ
ໂຊມບ່ໍຮັບປະກັນຄວາມປອດໄພ.

ຄະນະພັກ-ຄະນະບັນ
ຊາຄ້າຍຄຸມຂັງດັ່ງກ່າວ ແມ່ນ
ໄດ້ເອົາໃຈໃສ່ສຶກສາອົບຮົມ
ການເມືອງ-ແນວຄິດ ຈັດຕັ້ງ
ເຜີຍແຜ່ເຊ່ືອມຊຶມແນວທາງ
ນະໂຍບາຍຂອງພັກ ບັນດາເອ
ກະສານນິຕິກໍາ ແລະ ກົດໝາຍ
ຂອງລັດ ໃຫ້ນາຍ ແລະ ພົນຕຳ
ຫຼວດພາຍໃນຄ້າຍ, ໃຫ້ມີແນວ
ຄິດການເມືອງໜັກແໜ້ນ, ເຊື່ອ
ໝ້ັນຕ່ໍການນຳພາ-ຊ້ີນຳຂອງພັກ-
ລັດ ສາມາດຈຳແນກມິດ-ສັດຕູ
ໄດ້ຢ່າງຈະແຈ້ງ ສາມາດເຮັດ
ຫ້ຼອນໜ້າທ່ີໆໄດ້ຮັບມອບໝາຍ
ສຳເລັດ ແລະ ເຂ້ັມງວດ. ພ້ອມ
ນັ້ນ, ຍັງໄດ້ຖືສຳຄັນວຽກງານ
ຄຸ້ມຄອງ-ສຶກສາອົບຮົມຜັນປ່ຽນ
ແນວຄິດ ແລະ ການກະທຳຂອງ
ນັກໂທດ-ຜູ້ຖືກດັດສ້າງ ຕາມ
ທັດສະນະຂອງພັກທີ່ວ່າ: ນັກ
ໂທດ-ຜູ້ຖືກດັດສ້າງຄືຄົນເຈັບ 
ແລະ ກໍາລັງຕຳຫຼວດຄຸມຂັງ-ດັດ
ສ້າງຄືທ່ານໝໍປິ່ນປົວ ໝາຍ
ຄວາມວ່າ ຂ້າພະຍາດກູ້ເອົາຄົນ 
ໂດຍລິເລ່ີມຈາກສະພາວະຄວາມ
ເປັນຈິງຂອງບັນດານັກໂທດ 
ລ້ວນແຕ່ແມ່ນບັນດາເປ້ົາໝາຍ 
ທີ່ມີແນວຄິດ ແລະ ການກະທຳ
ທ່ີລະເມີດລະບຽບກົດໝາຍ, 
ບາງເປ້ົາໝາຍເຄີຍມີການກະທຳ
ຜິດ ທີ່ແຕະຕ້ອງເຖິງຄວາມສະ
ຫງົບສຸກຂອງຊາດ, ບາງເປົ້າ
ໝາຍກໍເຄີຍກະທຳຜິດ ທີ່ແຕະ
ຕ້ອງເຖິງຄວາມເປັນລະບຽບ
ຮຽບຮ້ອຍຂອງສັງຄົມ, ຍິ່ງໄປ
ກວ່ານັ້ນ ເປົ້າໝາຍຈຳນວນໜຶ່ງ 
ເຄີຍຖືກສານຕັດສິນລົງໂທດ
ມາຫຼາຍຄ້ັງ ຫຼາຍສະຖານຄວາມ
ຜິດ ແຕ່ບ່ໍເຂັດຫຼາບ; ສະນ້ັນ, ບ່ໍ
ພຽງແຕ່ເນ້ັນໜັກໃສ່ເນ້ືອໃນຄຸ້ມ
ຄອງປ້ອງກັນ, ຜັນແຍກບັນດາ
ເປ້ົາໝາຍດ່ັງກ່າວ ອອກຈາກສັງ
ຄົມເທົ່ານັ້ນ ແຕ່ຍັງໄດ້ອອກ
ແຮງງານສຶກສາອົບຮົມເຂ້ົາໃຈ

ຢ່າງຈິງຈັງດ້ວຍຫຼາຍຮູບການ, 
ວິທີການ, ມາດຕະການທ່ີເໝາະ
ສົມ ແນໃສ່ເຮັດໃຫ້ເຂົາເຈົ້າຮູ້
ສຶກກິນແໜງແຄງໃຈ ຕໍ່ໂທດທີ່
ເຂົາເຈົ້າໄດ້ກໍ່ຂຶ້ນແລ້ວ ຕັ້ງໜ້າ
ຕ້ັງຕາເຝິກຝົນຫໍຼ່ຫຼອມຕົນເອງ 
ໃຫ້ມີຄວາມກ້າວໜ້າ, ປັບປ່ຽນ
ແນວຄິດ ແລະ ການກະທຳຜິດ
ທີ່ບໍ່ດີ ໃຫ້ກັບກາຍເປັນພົນລະ
ເມືອງດີພາຍຫຼັງອອກສູ່ສັງຄົມ.

ໃນແຕ່ລະອາທິດ,      ເດືອນ, 
ປີ ແຕ່ລະໜ່ວຍຈະມີການສໍາ
ຫຼວດຈັດແບ່ງປະເພດຄວາມ
ກ້າວໜ້າ ເພື່ອເຮັດໃຫ້ນັກໂທດ 
ແລະ ຜູ້ຖືກດັດສ້າງໄດ້ຮັບຮູ້ເຂ້ົາ
ໃຈ ມີບ່ອນອີງຂ້ໍແຂ່ງຂັນໃນ
ການສູ້ຊົນ ດັດສ້າງ ກໍ່ສ້າງຕົນ
ເອງ ແລະ ເປັນໄມ້ຫຼາວັດແທກ
ຄວາມກ້າວໜ້າ ຫຼ້າຫຼັງໃນການ
ດັດສ້າງແຕ່ລະໄລ່ຍະປະກອບ
ມີ 4 ມາດຖານດັດສ້າງຄື: ມາດ
ຖານທີ 1 ຈິງໃຈຮັບເອົາໂທດ 
ການກະທໍາຜິດຂອງຕົນເອງ, 
ລາຍງານການເຄ່ືອນໄຫວຂອງ
ຕົນ ແລະ ພັກພວກ; ມາດຖານ
ທີ 2 ຕັ້ງໜ້າປະຕິບັດຂໍ້ກຳນົດ
ກົດລະບຽບຂອງຄ້າຍຢ່າງເຂ້ັມ
ງວດ; ມາດຖານທີ 3 ຕັ້ງໜ້າ
ຮ່ຳຮຽນ ແລະ ອອກແຮງງານ
ເຝິກຝົນຫ່ໍຼຫຼອມຕົນເອງໃນການ
ດັດສ້າງ ແລະ ມາດຖານທີ 4 
ຍົກສູງສະຕິຕ່ໍກົນອຸບາຍມ້າງເພ່
ຂອງກຸ່ມຄົນບໍ່ດີ.

ຈາກນັ້ນ, ບັນດາທ່ານ
ສະມາຊິກສະພາແຫ່ງຊາດ ແລະ 
ຜູ້ເຂົ້າຮ່ວມກອງປະຊຸມ ໄດ້ຕັ້ງ
ຄຳຖາມເຈາະຈ້ີມບາງບັນຫາທ່ີ
ຍັງບໍ່ທັນຈະແຈ້ງ ພ້ອມທັງໄດ້
ເຄ່ືອນໄຫວຕິດຕາມກວດກາ
ເຂດຄຸມຂັງນັກໂທດ, ເຂດການ
ຜະລິດ ແລະ ໃຫ້ກຳລັງໃຈແກ່
ນັກໂທດ ເພື່ອໃຫ້ເຂົາເຈົ້າມີກຳ
ລັງໃຈ ແລະ ກັບກາຍເປັນຄົນ
ດີຂອງສັງຄົມເມື່ອອອກຈາກ
ຄ້າຍຄຸມຂັງແລ້ວ.

(ນາງ ປາກາລັກ ພົມມີໄຊ)

lr- pqdl6'DDD
   (ຕ່ໍຈາກໜ້າ 1)

ລັກສະນະວິຊາການ, ຮັບປະ
ກັນການປະຕິບັດພາລະບົດບາດ
ຂອງແຕ່ລະພາກສ່ວນຖືກຕ້ອງ 
ແລະ ສອດຄ່ອງກັບກົດໝາຍ
ກໍານົດ. ໃນລະຫວ່າງວັນທີ 16 
ຕຸລາ 2023 ທີ່ສູນຮ່ວມມືສາ
ກົນ ແລະ ເຝິກອົບຮົມ (ICTC), 
ສພຊ ໄດ້ຈັດກອງປະຊຸມຍົກສູງ
ຄຸນນະພາບທາງດ້ານເນ້ືອໃນ
ໃຫ້ແກ່ກອງປະຊຸມສະໄໝສາ
ມັນເທື່ອທີ 6 ຂອງ ສພຊ ຊຸດ
ທີ IX ໂດຍການເປັນປະທານ
ກ່າວເປີດຂອງທ່ານ ປອ. ນາງ 
ສູນທອນ ໄຊຍະຈັກ ຮອງປະ
ທານສະພາແຫ່ງຊາດ, ມີບັນດາ
ທ່ານສະມາຊິກສະພາແຫ່ງຊາດ, 
ລັດຖະມົນຕີ, ຮອງລັດຖະມົນ
ຕີ ຈາກກະຊວງຕ່າງໆ ແລະ ແຂກ
ທີ່ຖືກເຊີນເຂົ້າຮ່ວມ.

ກອງປະຊຸມ ໄດ້ຮັບຟັງ
ການລາຍງານເນ້ືອໃນພ້ົນເດ່ັນ
ຂອງຮ່າງກົດໝາຍ ຈໍານວນ 6 
ສະບັບ ໃນນີ້: ຮ່າງກົດໝາຍວ່າ

ຈັດຕັ້ງປະຕິບັດແຜນການ ປະ
ຈໍາປີ 2023 ແລະ ທິດທາງ
ແຜນການ ປະຈໍາປີ 2024 
ຂອງສະພາແຫ່ງຊາດ; ບົດລາຍ
ງານການຈັດຕ້ັງປະຕິບັດແຜນ
ພັດທະນາເສດຖະກິດ-ສັງຄົມ
ກາງສະໄໝ 5 ປີ (2021-2025) 
ແລະ ທິດທາງແຜນການທ້າຍ
ສະໄໝ ຮອດປີ 2025, ການ
ຈັດຕັ້ງປະຕິບັດແຜນການ ປະ
ຈໍາປີ 2023 ແລະ ທິດທາງແຜນ
ການ ປະຈໍາປີ 2024 ຂອງລັດ
ຖະບານ; ບົດລາຍງານການຈັດ
ຕ້ັງປະຕິບັດແຜນງົບປະມານ
ແຫ່ງລັດ ກາງສະໄໝ 5 ປີ 
(2021-2025) ແລະ ທິດທາງ
ແຜນການທ້າຍສະໄໝ ຮອດປີ 
2025, ການຈັດຕັ້ງປະຕິບັດ
ແຜນການ ປະຈໍາປີ 2023 ແລະ 
ທິດທາງແຜນການ ປະຈໍາປີ 
2024 ຂອງລັດຖະບານ; ບົດ
ລາຍງານການຈັດຕ້ັງປະຕິບັດ
ແຜນເງິນຕາ ກາງສະໄໝ 5 ປີ 
(2021-2025) ແລະ ທິດທາງ
ແຜນການທ້າຍສະໄໝ ຮອດປີ 
2025, ການຈັດຕັ້ງປະຕິບັດ

ການປ້ອງກັນຊາດ, ກົດໝາຍ
ວ່າດ້ວຍນາຍທະຫານກອງທັບ
ປະຊາຊົນລາວ ແລະ ກົດໝາຍ
ວ່າດ້ວຍກໍາລັງປ້ອງກັນຄວາມ
ສະຫງົບປະຊາຊົນ; ບົດລາຍ
ງານການຈັດຕ້ັງປະຕິບັດແຜນ
ການເຄື່ອນໄຫວວຽກງານ ກາງ
ສະໄໝ 5 ປີ (2021-2025) 
ແລະ ທິດທາງແຜນການທ້າຍ
ສະໄໝ ຮອດປີ 2025, ການ
ຈັດຕັ້ງປະຕິບັດແຜນການ ປະ
ຈໍາປີ 2023 ແລະ ທິດທາງ
ແຜນການ ປະຈໍາປີ 2024 
ຂອງອົງການກວດກາແຫ່ງລັດ; 
ບົດລາຍງານຜົນການກວດກາ 
ຕາມຜົນການກວດສອບ ປີ 
2021; ບົດລາຍງານການຈັດ
ຕ້ັງປະຕິບັດແຜນການເຄ່ືອນ
ໄຫວວຽກງານກາງສະໄໝ 5 ປີ 
(2021-2025) ແລະ ທິດທາງ
ແຜນການທ້າຍສະໄໝ ຮອດປີ 
2025, ການຈັດຕັ້ງປະຕິບັດ
ແຜນການປະຈໍາປີ 2023 ແລະ 
ທິດທາງແຜນການ ປະຈໍາປີ 
2024  ຂອງອົງການກວດສອບ
ແຫ່ງລັດ;  ບົດລາຍງານຜົນການ

ດ້ວຍເຂດເສດຖະກິດພິເສດ 
(ສ້າງໃໝ່); ກົດໝາຍວ່າດ້ວຍ
ລະບົບການຊໍາລະ (ປັບປຸງ); 
ກົດໝາຍວ່າດ້ວຍການປ່ິນປົວ 
(ປັບປຸງ); ກົດໝາຍວ່າດ້ວຍ
ຊັບສິນທາງປັນຍາ (ປັບປຸງ); 
ກົດໝາຍວ່າດ້ວຍຜູ້ພິພາກສາ 
(ປັບປຸງ); ກົດໝາຍວ່າດ້ວຍ
ການຕິດຕາມກວດກາຂອງສະ
ພາແຫ່ງຊາດ ແລະ ສະພາປະ
ຊາຊົນຂັ້ນແຂວງ (ປັບປຸງ); 
ນອກນັ້ນ, ຍັງຮັບຟັງບົດລາຍ
ງານການຈັດຕ້ັງປະຕິບັດແຜນ
ການເຄ່ືອນໄຫວວຽກງານກາງ
ສະໄໝ 5 ປີ (2021-2025) 
ແລະ ທິດທາງແຜນການທ້າຍ
ສະໄໝ ຮອດປີ 2025, ການ

ແຜນການ ປະຈໍາປີ 2023 ແລະ 
ທິດທາງແຜນການ ປະຈໍາປີ 
2024 ຂອງລັດຖະບານ; ບົດ
ສະຫຼຸບຕີລາຄາການຈັດຕ້ັງປະຕິ
ບັດວາລະແຫ່ງຊາດ ວ່າດ້ວຍ
ການແກ້ໄຂຄວາມຫຍຸ້ງຍາກ
ດ້ານເສດຖະກິດ-ການເງິນ ໄລຍະ 
3 ປີຜ່ານມາ (2021-2023); 
ບົດສະຫຼຸບຕີລາຄາການຈັດຕ້ັງ
ປະຕິບັດວາລະແຫ່ງຊາດ ວ່າ
ດ້ວຍການແກ້ໄຂບັນຫາຢາເສບ
ຕິດ ໄລຍະ 3 ປີຜ່ານມາ (2021-
2023); ບົດລາຍງານການປະ
ເມີນຜົນການຈັດຕ້ັງປະຕິບັດ
ກົດໝາຍ ຂົງເຂດປ້ອງກັນຊາດ-
ປ້ອງກັນຄວາມສະຫງົບ ຈໍານວນ 
3 ສະບັບ ຄື: ກົດໝາຍວ່າດ້ວຍ

ກວດສອບບົດສະຫຼຸບຂາດຕົວ 
ການຈັດຕ້ັງປະຕິບັດແຜນງົບ
ປະມານແຫ່ງລັດ ປະຈໍາປີ 
2022; ຈາກນັ້ນ, ບັນດາທ່ານ
ສະມາຊິກສະພາແຫ່ງຊາດ ກໍ
ໄດ້ຜັດປ່ຽນກັນປະກອບຄໍາຄິດ
ຄໍາເຫັນໃສ່ບັນດາຫົວຂ້ໍບົດລາຍ
ງານຕ່າງໆ ຕາມຄໍາເຫັນເຈາະ
ຈ້ີມຂອງປະທານກອງປະຊຸມ
ແຕ່ລະວັນ.

ກອງປະຊຸມຄ້ັງນ້ີ ຈະດໍາ
ເນີນໄປຈົນເຖິງວັນທີ 20 ຕຸລາ
2023 ຈຶ່ງສຳເລັດ.

(ນາງ ກຸກກິກ ບຸດດາໄຊ 
ແລະ ສອນສັກ ວັນວິໄຊ)

(ສພຊ) ໂດຍປະຕິບັດ
ຕາມພາລະບົດບາດ, ສິດ ແລະ 
ໜ້າທີ່ ຕາມທີ່ໄດ້ກຳນົດໄວ້ໃນ
ກົດໝາຍວ່າດ້ວຍສະພາແຫ່ງ
ຊາດ ແລະ ສະພາປະຊາຊົນຂ້ັນ
ແຂວງ ໃນນາມເປັນຕົວແທນ
ແຫ່ງສິດ ແລະ ຜົນປະໂຫຍດ
ຂອງປະຊາຊົນບັນດາເຜ່ົາໃນ
ທົ່ວແຂວງ ແລະ ເຮັດໃຫ້ພະ
ນັກງານ-ລັດຖະກອນ, ທະຫານ,
ຕຳຫຼວດ, ຜູ້ມີສິດເລືອກຕັ້ງໄດ້
ຮັບຮູ້ ແລະ ເຂົ້າໃຈຕໍ່ແນວທາງ
ນະໂຍບາຍຂອງພັກ, ລະບຽບ
ກົດໝາຍຂອງລັດ, ແຜນພັດທະ
ນາເສດຖະກິດ-ສັງຄົມຂອງ
ຊາດ, ຂອງແຂວງ.

ຕອນເຊ້ົາວັນທີ 13 ຕຸລາ
2023 ທ່ີຫໍວັດທະນະທໍາແຂວງ
ຫົວພັນ ສະມາຊິກສະພາແຫ່ງ
ຊາດ (ສສຊ) ແລະ ສະມາຊິກ

ສສຊ ແລະ ສສຂ ຫົວພັນ ເຜີຍແຜ່ຜົນສຳເລັດກອງປະຊຸມສະໄໝສາມັນເທ່ືອທີ 5

ສະພາປະຊາຊົນແຂວງ (ສສຂ) 
ໄ ດ້ ຈັ ດ ພິ ທີ ເ ຜີ ຍ ແ ຜ່ ຜົ ນ
ສໍາເລັດກອງປະຊຸມສະໄໝສາ
ມັນເທື່ອທີ 5 ຂອງສະພາແຫ່ງ
ຊາດ ຊຸດທີ IX ແລະ ສະພາ
ປະຊາຊົນແຂວງຫົວພັນ ຊຸດທີ 
II ໂດຍການເປັນຄະນະປະທານ
ຂອງທ່ານ ນາງ ສວຍເພັດ ທອງ
ສົມບັດ ສສຊ ປະຈຳເຂດເລືອກ
ຕັ້ງທີ 8, ປະທານສະຫະພັນ
ແມ່ຍິງແຂວງຫົວພັນ; ທ່ານ ສີ
ຄຳ ບຸນມີໄຊ ສສຊ ປະຈຳເຂດ

ເລືອກຕັ້ງທີ 8 ແຂວງຫົວພັນ, 
ປະທານຄະນະກຳມະການວັດ
ທະນະທຳ-ສັງຄົມ ແລະ ບັນດາ
ເຜົ່າ ສະພາປະຊາຊົນແຂວງ 
ແລະ ທ່ານ ທອນສຸກ ເພັດວີ
ຍານ ສສຂ ປະຈຳເຂດເລືອກ
ຕັ້ງເມືອງຊຳເໜືອ, ປະທານ
ກວດກາພັກ-ລັດເມືອງຊຳເໜືອ; 
ເຂ້ົາຮ່ວມຮັບຟັງມີບັນດາການ
ນຳແຂວງ, ການນຳເມືອງ, ຫົວ
ໜ້າ-ຮອງຫົວໜ້າພະແນກການ,
ພະນັກງານ-ລັດຖະກອນ, ທະ

(ສພຊ) ທ່ານ ບຸນມ ີ
ພິມມະສອນ ປະທານສະພາ
ປະຊາຊົນແຂວງຄໍາມ່ວນ, ທ່ານ 
ບົວພັນ ແສງຈັນ ຮອງປະທານ
ສະພາປະຊາຊົນແຂວງຄໍາມ່ວນ
ພ້ອມດ້ວຍຄະນະ ໄດ້ເຄື່ອນ
ໄຫວຕິດຕາມກວດກາ, ການ
ຈັດຕັ້ງປະຕິບັດ ລັດຖະທຳມະ
ນູນ, ກົດໝາຍ ໃນຂົງເຂດຍຸຕິ
ທຳ ແລະ ປກຊ-ປກສ ຢູ່ 5 
ເມືອງຄື: ມະຫາໄຊ, ຍົມມະ
ລາດ, ນາກາຍ, ຄູນຄໍາ ແລະ 
ຫີນບູນ ໃນລະຫວ່າງວັນທີ 5-7 
ຕຸລາ 2023  ໂດຍການຕ້ອນ
ຮັບ ແລະ ເຂົ້າຮ່ວມເຮັດວຽກ
ຂອງເຈົ້າເມືອງດັ່ງກ່າວ ພ້ອມ
ດ້ວຍບັນດາທ່ານຄະນະປະຈໍາ
ພັກເມືອງ, ຄະນະສະມາຊິກ
ສະພາປະຊາຊົນຂ້ັນແຂວງປະ
ຈໍາເຂດເລືອກຕ້ັງເມືອງ, ອົງການ
ກວດກາພັກ-ລັດເມືອງ, ຄະນະ
ກອງບັນຊາການ ປກຊ-ປກສ 
ເມືອງ, ສານປະຊາຊົນເຂດ, 
ໄອຍະການປະຊາຊົນເຂດ, ໄອ
ຍະການປະຊາຊົນປະຈໍາເມືອງ, 
ຫ້ອງການຍຸຕິທຳເມືອງ, ຫົວໜ້າ-
ຮອງຫົວໜ້າຫ້ອງການທ່ີກ່ຽວ
ຂ້ອງເຂົ້າຮ່ວມ.

ໃນການເຄ່ືອນໄຫວວຽກ
ງານຄ້ັງນ້ີ, ແມ່ນການກວດກາຕີ
ລາຄາຄືນໃນການຈັດຕ້ັງປະຕິ
ບັດພາລະບົດບາດຂອງສະພາ
ປະຊາຊົນແຂວງຄໍາມ່ວນ ໃນ
ການເຄ່ືອນໄຫວ, ຕິດຕາມກວດ
ກາ, ຊຸກຍູ້ການຈັດຕັ້ງປະຕິບັດ
ລັດຖະທຳມະນູນ ແລະ ກົດ
ໝາຍ ກໍຄືຄໍາຮ້ອງ-ຄໍາສະເໜີ, 
ຂໍຄວາມເປັນທຳຂອງນາຍ ແລະ 
ພົນທະຫານ-ຕໍາຫຼວດ ຕະຫຼອດ
ຮອດປະຊາຊົນບັນດາເຜ່ົາຊາວ
ແຂວງຄໍາມ່ວນ. ພ້ອມກັນນັ້ນ, 
ແມ່ນການຕິດຕາມກວດກາຈັດ
ຕ້ັງປະຕິບັດບັນດາມະຕິກອງປະ
ຊຸມສະໄໝສາມັນເທື່ອທີ 4-5 

ສພຂ ຄໍາມ່ວນ  ຕິດຕາມກວດກາ ແລະ ປະເມີນຜົນການປະຕິບັດກົດໝາຍ

ຂອງສະພາປະຊາຊົນແຂວງຄໍາ
ມ່ວນ ຊຸດທີ II, ເພ່ືອບັນລຸເປ້ົາ
ໝາຍໃນການຈັດຕ້ັງປະຕິບັດ
ໜ້າທ່ີວຽກງານມີຄວາມໂປ່ງ
ໃສ, ເປັນທຳ ແລະ ຖືກຕ້ອງ
ຕາມກົດໝາຍ, ເພື່ອເຮັດໃຫ້
ວຽກງານຕິດຕາມກວດກາ ແລະ 
ແກ້ໄຂຄໍາຮ້ອງທຸກຂອງປະຊາ
ຊົນ ໃຫ້ມີປະສິດທິພາບຍ່ິງຂ້ຶນ.

 ໃນວາລະການຕິດຕາມ
ກວດກາ ໄດ້ຮັບຟັງການລາຍ
ງານການຈັດຕ້ັງປະຕິບັດແຜນ
ພັດທະນາເສດຖະກິດ-ສັງຄົມ 
ແລະ ການຈັດຕັ້ງປະຕິບັດວຽກ
ງານຂອງ ປກຊ-ປກສ ເມືອງ, 
ໄອຍະການປະຊາຊົນ, ຫ້ອງ
ການຍຸຕິທຳເມືອງ, ອົງການກວດ
ກາພັກ-ລັດເມືອງ ໂດຍສະເພາະ
ແມ່ນການຈັດຕ້ັງປະຕິບັດວະລາ
ແຫ່ງຊາດ, ການແກ້ໄຂຄະດີ, 
ການຄຸ້ມຄອງຄົນຕ່າງປະເທດທ່ີ
ມາເຄື່ອນໄຫວຢູ່ເມືອງ, ວຽກ
ງານຫ້ອງການຍຸຕິທຳ ໃນການ
ຈັດຕ້ັງປະຕິບັດຄໍາຕັດສິນຂອງ
ສານ ແລະ ວຽກງານການແກ້
ໄຂຄໍາຮ້ອງ-ຄໍາສະເໜີ, ວຽກ
ງານຕ້ານ ແລະ ສະກັດກ້ັນການສ້ໍ
ລາດບັງຫຼວງ. ພາຍຫຼັງຮັບຟັງ
ການລາຍງານຂອງບັນດາຫ້ອງ
ການ ແລະ ຂະແໜງການທີ່
ກ່ຽວຂ້ອງ.

ປະທານກອງປະຊຸມໄດ້
ມີຄໍາເຫັນຊີ້ນຳ ແລະ ສະເໜີ

ໃຫ້ຄະນະກຳມະການສະພາ
ປະຊາຊົນແຂວງ ເຈາະຈ້ີມວຽກ
ງານຕາມພາລະບົດບາດຂອງຕົນ
ແລະ ຜູ້ເຂ້ົາຮ່ວມກອງປະຊຸມກໍ
ໄດ້ມີການແລກປ່ຽນຄໍາຄິດຄໍາ
ເຫັນ ຢ່າງກົງໄປກົງມາ ໃນການ
ຈັດຕ້ັງປະຕິບັດວຽກງານຕົວຈິງ
ໃນໄລຍະຜ່ານມາ ຍົກໃຫ້ເຫັນ
ດ້ານດີ ແລະ ຂ້ໍຄົງຄ້າງ ເພ່ືອຄ້ົນ
ຄວ້າແກ້ໄຂວຽກງານດ່ັງກ່າວໃນ
ຕໍ່ໜ້າໃຫ້ມີປະສິດພາບ ແລະ 
ປະສິດທິຜົນຂຶ້ນເປັນກ້າວໆ.

ໃນໂອກາດນີ້, ທ່ານ 
ບຸນມີ ພິມມະສອນ ໄດ້ມີຄໍາ
ເຫັນໂອ້ລົມ ແລະ ໃຫ້ທິດຊີ້ນຳ 
ເຊ່ິງທ່ານໄດ້ສະແດງຄວາມຍ້ອງ
ຍໍຊົມເຊີຍຕ່ໍຜົນງານໃນການຈັດ
ຕ້ັງປະຕິບັດວຽກງານໄລຍະຜ່ານ
ມາ ແລະ ຕີລາຄາສູງຕໍ່ຜົນງານ
ທີ່ຄະນະນຳຂອງເມືອງ ແລະ 
ຂະແໜງການຍາດມາໄດ້; ພ້ອມ
ດຽວກັນນ້ັນ, ທ່ານໄດ້ເນ້ັນຫຼາຍ
ບັນຫາ ເປັນຕົ້ນ ແມ່ນໃຫ້ເອົາ
ໃຈໃສ່ໂຄສະນາປຸກລະດົມ, 
ເສີມຂະຫຍາຍບັນດາແນວທາງ
ນະໂຍບາຍຂອງພັກ ແລະ ແຜນ
ພັດທະນາເສດຖະກິດ-ສັງຄົມ, 
ຫັນເອົານະໂຍບາຍ ແລະ ແຜນ
ດ່ັງກ່າວເປັນໂຄງການອັນລະ
ອຽດທ່ີແທດເໝາະກັບສະພາບ
ຕົວຈິງ ແລະ ທ່າແຮງບົ່ມຊ້ອມ
ຂອງເມືອງ. ພ້ອມນັ້ນ, ຕ້ອງຖື
ເອົາການຫັນລົງກ່ໍສ້າງຮາກຖານ 
ຢູ່ຂ້ັນບ້ານ, ເອົາໃຈໃສ່ວຽກງານ
ການສຶກສາອົບຮົມການເມືອງ-
ແນວຄິດໃຫ້ຖັນແຖວພະນັກ
ງານຫຼັກແຫຼ່ງ, ສະມາຊິກພັກ
ໃຫ້ກຳແໜ້ນ ແລະ ເຊື່ອມຊຶມ
ແນວທາງຂອງພັກຢ່າງເລິກເຊ່ິງ, 
ເອົາໃຈໃສ່ວຽກງານປ້ອງກັນ
ຊາດ-ປ້ອງກັນຄວາມສະຫງົບ,
ແກ້ໄຂປາກົດການຫຍ້ໍທ້ໍໃນສັງ

ຄົມ ເປັນຕົ້ນ ແມ່ນການແກ້ໄຂ
ບັນຫາຢາເສບຕິດ, ສະກັດກັ້ນ
ການຄ້າຂາຍເຖື່ອນ ແລະ ບັນ
ຫາອ່ຶນໆໃຫ້ໝົດໄປ; ຄຽງຄູ່ກນັ
ນັ້ນ ຈົ່ງເຊີດຊູຄວາມຮັບຜິດ
ຊອບໃນໜ້າທ່ີການເມືອງຂອງ
ຕົນ, ເຕົ້າໂຮມຄວາມສາມັກຄີ
ເປັນປຶກແຜ່ນ, ຕັ້ງໜ້າຈັດຕັ້ງ
ປະຕິບັດແຜນພັດທະນາເສດ
ຖະກິດ-ສັງຄົມຂອງເມືອງໃຫ້
ບັນລຸຕາມຄາດໝາຍ, ເອົາໃຈ
ໃສ່ຈັດຕ້ັງປະຕິບັດວຽກງານໃນ
ຂົງເຂດ ຍຸຕິທຳ ແລະ ປກຊ-
ປກສ ໃຫ້ນັບມື້ດີຂຶ້ນເທື່ອລະ
ກ້າວ, ຕິດພັນກັບການໂຄສະ
ນາເຜີຍແຜ່ບັນດາກົດໝາຍ 
ແລະ ນິຕິກຳໃຕ້ກົດໝາຍ, ໃຫ້
ທ່ົວສັງຄົມໄດ້ຮັບຮູ້ຢ່າງທ່ົວເຖິງ, 
ຮັບປະກັນກ້າວໄປສູ່ການຄຸ້ມ
ຄອງລັດ, ຄຸ້ມຄອງສັງຄົມດ້ວຍ
ກົດໝາຍ.

ກ່ອນ ໜ້າ ນີ້, ທ່ານ ບຸນ
ມີ ພິມມະສອນ  ໄດ້ ເປັນ ປະ
ທານກອງປະຊຸມຕິດຕາມກວດ
ກາການປະເມີນຜົນການຈັດຕ້ັງ
ປະຕິບັດກົດໝາຍຂົງເຂດປ້ອງ
ກັນຊາດ-ປ້ອງກັນຄວາມສະ
ຫງົບ ໄຂຂຶ້ນ ໃນຕົ້ນ ເດືອນຕຸລາ 
2023 ທ່ີສະພາປະຊາຊົນແຂວງ
ຄໍາມ່ວນ; ເຂົ້າຮ່ວມມີຮອງປະ
ທານສະພາປະຊາຊົນແຂວງ 
ພ້ອມດ້ວຍບັນດາທ່ານຄະນະ
ປະຈໍາສະພາປະຊາຊົນແຂວງ, 
ສະມາຊິກສະພາແຫ່ງຊາດ ປະ
ຈໍາເຂດເລືອກຕັ້ງ, ສະມາຊິກ

ສະພາປະຊາຊົນຂັ້ນແຂວງ, ຄະ
ນະກອງບັນຊາການທະຫານ
ແຂວງ, ຄະນະກອງບັນຊາການ
ປ້ອງກັນຄວາມສະຫງົບແຂວງ,
ອົງການທຽບເທ່ົາພະແນກການ
ຂອງແຂວງ ແລະ ແຂກທີ່ຖືກ
ເຊີນເຂົ້າຮ່ວມ.

ກອງປະຊຸມໄດ້ຮັບຟັງ
ບົດການປະເມີນຜົນການຈັດຕ້ັງ
ປະຕິບັດກົດໝາຍຂົງເຂດປ້ອງ
ກັນຊາດ-ປ້ອງກັນຄວາມສະຫງົບ 
ຈຳນວນ 3 ສະບັບຄື: ກົດໝາຍ
ວ່າດ້ວຍນາຍທະຫານກອງທັບ
ປະຊາຊົນລາວ (ສະບັບປັບປຸງ) 
ປະກອບມີ V ພາກ, 8 ໝວດ, 
50 ມາດຕາ; ກົດໝາຍວ່າດ້ວຍ 
ການປ້ອງກັນຊາດ ມີ X ພາກ, 
8 ໝວດ, 65 ມາດຕາ ແລະ 
ກົດໝາຍວ່າດ້ວຍກຳລັງປ້ອງ
ກັນຄວາມສະຫງົບປະຊາຊົນ 
(ສະບັບປັບປຸງ) ມີ IX ພາກ, 
6 ໝວດ, 55 ມາດຕາ. ຈາກ
ນັ້ນ, ຜູ້ແທນເຂົ້າຮ່ວມກອງປະ
ຊຸມໄດ້ພ້ອມກັນຄ້ົນຄວ້າ, ແລກ
ປ່ຽນປະກອບຄຳ-ຄິດເຫັນຕ່ໍບົດ
ປະເມີນຜົນການຈັດຕ້ັງປະຕິບັດ
ກົດໝາຍຂົງເຂດປ້ອງກັນຊາດ-
ປ້ອງກັນຄວາມສະຫງົບ ທັງ 3 
ສະບັບ ຢ່າງມີຈຸດສຸມ ເພ່ືອເຮັດ
ໃຫ້ເນ້ືອໃນຂອງບົດປະເມີນກົດ
ໝາຍມີເນ້ືອໃນຖືກຕ້ອງສອດ
ຄ່ອງຕາມສະພາບຄວາມເປັນຈິງ.

ໂອກາດດັ່ງກ່າວ, ທ່ານ 
ບຸນມີ ພິມມະສອນ ໄດ້ສະແດງ
ຄວາມຍ້ອງຍໍຊົມເຊີຍ ແລະ ໄດ້

ຕີລາຄາສູງຕໍ່ກອງປະຊຸມ  ເຊິ່ງ
ຄະນະປະຈໍາສະພາປະຊາຊົນ
ແຂວງ, ສະມາຊິກສະພາແຫ່ງ
ຊາດ ປະຈໍາເຂດເລືອກຕັ້ງທີ 
12, ສະມາຊິກສະພາປະຊາຊົນ
ຂັ້ນແຂວງ, ກຳລັງ ປກຊ-ປກສ 
ແຂວງ ແລະ ແຂກຜູ້ເຂົ້າຮ່ວມ
ກອງປະຊຸມໄດ້ພ້ອມກັນເອົາ
ໃຈໃສ່ຄົ້ນຄວ້າ ແລະ ປະກອບ
ຄໍາຄິດເຫັນການຕ່ໍບົດປະເມີນ
ການຈັດຕ້ັງປະຕິບັດກົດໝາຍ 
3 ສະບັບຄັ້ງນີ້ ເພື່ອເຮັດໃຫ້ມີ
ເນ້ືອໃນສົມບູນ ແລະ ສອດຄ່ອງ
ກັບສະພາບຕົວຈິງ, ບັນດາຄໍາ
ຄິດ-ຄໍາຄິດເຫັນຂອງຜູ້ແທນ
ແມ່ນຈະໄດ້ສັງລວມລາຍງານຕ່ໍ
ຄະນະຮັບຜິດຊອບປະເມີນກົດ
ໝາຍສະພາແຫ່ງຊາດ ສືບຕໍ່
ຄ້ົນຄວ້າປັບປຸງ ເຂ້ົາໃສ່ກົດໝາຍ 
ເພ່ືອໃຫ້ສາມາດນໍາເຂ້ົາພິຈາລະ
ນາຮັບຮອງໃນກອງປະຊຸມສະ
ໄໝສາມັນເທື່ອທີ 6 ຂອງສະ
ພາແຫ່ງຊາດ ຊຸດທີ IX. ຈາກ
ນັ້ນ, ທ່ານຍັງໄດ້ກ່າວວ່າ: ກົດ
ໝາຍດ່ັງກ່າວ ຈະກາຍເປັນເຄ່ືອງ
ມືທ່ີສຳຄັນໃນການປະຕິບັດສິດ
ແລະ ໜ້າທ່ີຂອງກຳລັງປ້ອງກັນ
ຊາດ- ກຳລັງປ້ອງກັນຄວາມສະ
ຫງົບໃນທົ່ວປະເທດ ກໍຄືຂອງ
ແຂວງໃຫ້ມີຄຸນນະພາບສູງຂ້ຶນ
ໃນການປະກອບສ່ວນພາລະ
ກິດປົກປັກຮັກສາ ແລະ ສ້າງສາ
ພັດທະນາປະເທດຊາດເຮັດໃຫ້
ສະຖຽນລະພາບທາງດ້ານການ
ເມືອງມີຄວາມໜັກແໜ້ນຮັບ
ປະກັນ, ເສດຖະກິດ-ສັງຄົມມີ
ການຂະຫຍາຍຕົວຢ່າງຕ່ໍເນ່ືອງ, 
ການຄຸ້ມຄອງລັດຄຸ້ມຄອງສັງ
ຄົມດ້ວຍກົດໝາຍ ຈະມີຄວາມ
ສັກສິດນັບມ້ືນັບສູງຂ້ຶນ, ສັງຄົມ
ມີຄວາມສະຫງົບ, ປະຊາທິປະ
ໄຕ, ຍຸຕິທຳ ແລະ ສີວິໄລ.

(ເອື້ອ ມະໂນສິງ)

ຫານ, ຕຳຫຼວດ, ບັນດາລັດວິ
ສາຫະກິດ, ສາຂາທະນາຄານ, 
ອຳນາດການປົກຄອງບ້ານ ຕະ
ຫຼອດຮອດພ່ໍແມ່ປະຊາຊົນອ້ອມ
ຂ້າງເທສະບານເມືອງຊຳເໜືອ 
ເຂ້ົາຮ່ວມທັງໝົດ 340 ຄົນ ຍິງ 
151 ຄົນ.

ການເຜີຍແຜ່ຄ້ັງນ້ີ, ບັນ
ດາທ່ານ ສສຊ ຊຸດທີ IX ແລະ 
ສສຂ ຫົວພັນ ຊຸດທີ II ໄດ້ຜັດ
ປ່ຽນກັນນຳເອົາເນ້ືອໃນ,ຈິດໃຈ
ຜົນສຳເລັດກອງປະຊຸມສະໄໝ
ສາມັນເທື່ອທີ 5 ຂອງສະພາ
ແຫ່ງຊາດ ຊຸດທີ IX ແລະ ສະ
ພາປະຊາຊົນແຂວງຫົວພັນ 
ຊຸດທີ II ເປັນຕ້ົນແມ່ນບົດລາຍ
ງານລັດຖະບານກ່ຽວກັບການ
ຈັດຕ້ັງປະຕິບັດແຜນພັດທະນາ

ເສດຖະກິດ-ສັງຄົມແຫ່ງຊາດ, 
ແຜນງົບປະມານແຫ່ງລັດ ແລະ 
ແຜນເງິນຕາ 6 ເດືອນຕົ້ນປີ 
ແລະ 6 ເດືອນທ້າຍປີ 2023; 
ຜົນການເຄ່ືອນໄຫວການຈັດ
ຕ້ັງປະຕິບັດສອງວາລະແຫ່ງຊາດ
ແລະ ບັນຫາອ່ືນໆທ່ີສຳຄັນຂອງ
ຊາດ ແລະ ຂອງແຂວງຫົວພັນ 
ລາຍງານຕ່ໍພະນັກງານ-ລັດຖະ
ກອນ, ທະຫານ, ຕຳຫຼວດ ແລະ 
ພ່ໍແມ່ປະຊາຊົນບັນດາເຜ່ົາໃຫ້
ຮັບຮູ້ ແລະ ເຂ້ົາໃຈຕ່ໍຜົນສຳເລັດ

ຂອງສອງກອງປະຊຸມທ່ີໄດ້ຮັບ
ຮອງໄປແລ້ວນັ້ນ ພ້ອມກັນນຳ
ໄປຈັດຕ້ັງປະຕິບັດໃຫ້ປາກົດ
ຜົນເປັນຈິງ ແລະ ຍັງໄດ້ເປີດ
ໂອກາດໃຫ້ຜູ້ເຂ້ົາຮ່ວມສະເໜີ
ຂໍ້ຂ້ອງໃຈ ເພື່ອເປັນການແລກ
ປ່ຽນບັນຫາຕ່າງໆທ່ີຕິດພັນກັບ
ການດຳລົງຊີວິດທ່ີຍັງພົບຄວາມ
ຫຍຸ້ງຍາກ ເພື່ອເປັນຂໍ້ມູນໃຫ້ 
ສສຊ ແລະ ສສຂ ນຳໄປຄົ້ນ
ຄວ້າ ແລະ ປະສານສົມທົບກັບ
ພາກສ່ວນກ່ຽວຂ້ອງພິຈາລະນາ 
ແລະ ແກ້ໄຂຕາມຄວາມເໝາະສົມ.

(ນັກຂ່າວ ສພຂ ຫົວພັນ)

(ສພຊ) ທ່ານ ສາຍທອງ 
ໄຊຍະວົງ ປະທານສະພາປະຊາ
ຊົນແຂວງ ທັງເປັນປະທານຄະ
ນະສະມາຊິກສະພາແຫ່ງຊາດ 
ປະຈໍາເຂດເລືອກຕັ້ງທີ 15 
ແຂວງຈໍາປາສັກ ແລະ ທ່ານ 
ສົມສີ ມະນີນິນ ຮອງປະທານ
ສະພາປະຊາຊົນແຂວງ, ສະມາ
ຊິກສະພາປະຊາຊົນແຂວງ ປະ
ຈໍາເຂດເລືອກຕ້ັງເມືອງຈໍາປາສັກ 
ສົມທົບກັບທ່ານ ສີຈະເລີນໄຊ 
ສີລາເພັດ ຫົວໜ້າຄະນະສະມາ
ຊິກສະພາປະຊາຊົນແຂວງ ປະ
ຈໍາເຂດເລືອກຕ້ັງເມືອງຈໍາປາສັກ, 
ທ່ານ ນາງ ເຂັມຄໍາ ກິດຕີພັນ 
ສະມາຊິກສະພາປະຊາຊົນແຂວງ 
ປະຈໍາເຂດເລືອກຕ້ັງເມືອງຈໍາ
ປາສັກ, ຮອງປະທານຄະນະກໍາ
ມະການຍຸຕິທໍາ ແລະ ປ້ອງກັນ
ຊາດ-ປ້ອງກັນຄວາມສະຫງົບ 
ໄດ້ສໍາເລັດການເຄ່ືອນໄຫວພົບ
ປະຢ້ຽມຢາມປະຊາຊົນຜູ້ມີສິດ
ເລືອກຕ້ັງຢູ່ບັນດາບ້ານຂອງເຂດ
ເລືອກຕັ້ງເມືອງຈໍາປາສັກ  ເມື່ອ 
ທ້າຍ  ເດືອນ ກັນຍາ ຜ່ານ ມາ  ໂດຍ
ເລ່ີມເຄ່ືອນໄຫວມາແຕ່ກາງເດືອນ
ກັນຍາເປັນຕົ້ນມາ ຢູ່ບັນດາຈຸດ
ບ້ານ ແລະ ກົມກອງອ້ອມຂ້າງ
ຂອງເຂດເລືອກຕ້ັງເມືອງຈໍາປາ
ສັກ ຄື: ບ້ານທ່າຕານ, ບ້ານດອນ
ຕະລາດ, ບ້ານໜອງຫໍ, ບ້ານຄໍາ
ຈະເລີນ, ບ້ານໂນນທາຍ, ບ້ານ
ວັດຫຼວງເກົ່າ, ບ້ານທາງຄົບ, 
ບ້ານຂອນແກ່ນ ແລະ ສໍານັກ
ງານອົງການປົກຄອງເມືອງຈໍາ
ປາສັກ. 

ການເຄ່ືອນໄຫວໃນແຕ່
ຈຸດ ໄດ້ຮັບການຕ້ອນຮັບຈາກ
ຄະນະນໍາອົງການປົກຄອງເມືອງ, 
ອົງການປົກຄອງບ້ານ ແລະ ພໍ່
ແມ່ປະຊາຊົນຢ່າງອົບອຸ່ນ ພ້ອມ

ປະທານ ສພຂ ແຂວງຈໍາປາສັກ 
ສໍາເລັດການຢ້ຽມຢາມປະຊາຊົນເມືອງຈໍາປາສັກ

 ທັງໄດ້ດໍາເນີນກອງປະຊຸມພົບ
ປະກັບອົງການປົກຄອງເມືອງ, 
ອົງການປົກຄອງບ້ານ ແລະ ພໍ່
ແມ່ປະຊາຊົນຜູ້ມີສິດເລືອກຕ້ັງ, 
ໄດ້ຮັບຟັງການລາຍງານຫຍ້ໍກ່ຽວ
ກັບສະພາບລວມຂອງການຈັດ
ຕ້ັງປະຕິບັດວຽກງານຂອງແຕ່
ລະພາກສ່ວນໃນໄລຍະຜ່ານມາ 
ເຊ່ິງສາມາດເຫັນໄດ້ໝາກຜົນ
ຜົນງານທີ່ພົ້ນເດັ່ນ ແລະ ຂໍ້ຄົງ
ຄ້າງບາງດ້ານທ່ີອົງການປົກຄອງ
ເມືອງ ແລະ ປະຊາຊົນແຕ່ລະ
ບ້ານຈະຕ້ອງໄດ້ສືບຕ່ໍສຸມໃສ່
ໃນການຈັດຕ້ັງປະຕິບັດໃຫ້ມີ
ຜົນສໍາເລັດໃນຕ່ໍໜ້າ. ພ້ອມນ້ັນ,
ທ່ານ ສາຍທອງ ໄຊຍະວົງ  ແລະ 
ບັນດາທ່ານສະມາຊິກສະພາ
ແຫ່ງຊາດ ແລະ ສະມາຊິກສະ
ພາປະຊາຊົນແຂວງ ໄດ້ມີຄໍາ
ເຫັນໂອ້ລົມ ໂດຍໄດ້ສະເໜີບາງ
ເນ້ືອໃນຜົນສໍາເລັດຂອງກອງ
ປະຊຸມສະໄໝສາມັນເທື່ອທີ 5
ຂອງສະພາແຫ່ງຊາດ ຊຸດທີ 
IX ແລະ ສະພາປະຊາຊົນແຂວງ
ຈໍາປາສັກ ຊຸດທີ II ທີ່ໄດ້ພິຈາ
ລະນາ ຮັບຮອງ ຫຼາຍບັນຫາ
ສໍາຄັນພື້ນຖານຂອງຊາດ ແລະ 
ຂອງແຂວງຈໍາປາສັກ ເຜີຍແຜ່
ໃຫ້ພ່ໍແມ່ປະຊາຊົນຜູ້ມີສິດເລືອກ
ຕ້ັງໄດ້ຮັບຮູ້ເຊ່ືອມຊຶມເຂ້ົາໃຈ
ຢ່າງເລິກເຊິ່ງ ທັງໄດ້ຮຽກຮ້ອງ
ໃຫ້ປະຊາຊົນຜູ້ມີສິດເລືອກຕ້ັງ
ມີສ່ວນຮ່ວມໃນການຈັດຕ້ັງປະ

ຕິບັດວຽກງານການສ້າງສາພັດ
ທະນາເສດຖະກິດ-ສັງຄົມ ແລະ 
ດຳລົງຊີວິດບົນພ້ືນຖານການປະ
ຢັດມັດທະຍັດ ພ້ອມກັນສູ້ຊົນ
ຜ່ານຜ່າສະພາບຄວາມຫຍຸ້ງຍາກ
ທ່ີກຳລັງປະເຊີນຢູ່ໃຫ້ສໍາເລັດ. 
ພ້ອມນ້ີ, ການພົບປະຍັງໄດ້ເປີດ
ໂອກາດໃຫ້ພ່ໍແມ່ປະຊາຊົນຜູ້ມີ
ສິດເລືອກຕ້ັງໄດ້ປະກອບຄໍາຄິດ
ເຫັນ, ຄໍາສະເໜີຕ່ໍຄະນະຜູ້ແທນ 
ເຊ່ິງຜ່ານການຮັບຟັງຄໍາສະເໜີ
ສາມາດສັງລວມໄດ້ຫຼາຍບັນຫາ
ທ່ີພົວພັນເຖິງການຄຸ້ມຄອງບໍລິ
ຫານລັດ, ການພັດທະນາເສດ
ຖະກິດ-ສັງຄົມ, ການພັດທະ
ນາທ່ີມີຜົນກະທົບຕ່ໍສັງຄົມ, ສ່ິງ
ແວດລ້ອມ ແລະ ຊີວິດການ
ເປັນຢູ່ຂອງປະຊາຊົນ. ຕໍ່ກັບຄໍາ
ສະເໜີຂອງປະຊາຊົນ ບັນດາ
ທ່ານສະມາຊິກສະພາແຫ່ງຊາດ 
ແລະ ສະມາຊິກສະພາປະຊາ
ຊົນແຂວງ ທ່ີເປັນຕົວແທນແຫ່ງ
ສິດ ແລະ ຜົນປະໂຫຍດຂອງ
ປະຊາຊົນ ໄດ້ຊີ້ແຈງອະທິບາຍ
ຕ່ໍບາງບັນຫາຄໍາສະເໜີໃຫ້ປະ
ຊາຊົນໄດ້ເຂົ້າໃຈ ສ່ວນຄໍາສະ
ເໜີທີ່ເປັນບັນຫາໃຫຍ່ ແລະ 
ພົວພັນກັບຂະແໜງການຂອງ
ພາກລັດ ແລະ ເອກະຊົນ ກອງ
ເລຂາກອງປະຊຸມໄດ້ບັນທຶກສັງ
ລວມ ເພ່ືອນໍາໄປລາຍງານຕ່ໍຄະ
ນະປະຈໍາສະພາປະຊາຊົນແຂວງ
ຈໍາປາສັກ ກໍຄືຄະນະປະຈໍາສະ
ພາແຫ່ງຊາດ ຄົ້ນຄວ້າພິຈາລະ
ນາ, ປະສານສົມທົບຊຸກຍູ້ໃຫ້
ພາກສ່ວນກ່ຽວຂ້ອງແກ້ໄຂໃຫ້
ຖືກຕ້ອງສອດຄ່ອງຕາມກົດ
ໝາຍ ແລະ ລະບຽບການໃນ
ຕໍ່ໜ້າ.

(ສົມວິຈິດ ໄຊມົນຕີ)

(ສພຊ) ທ່ານ ຈັນທະ
ວົງ ແສນອາມາດມົນຕີ ສະມາ
ຊິກສະພາແຫ່ງຊາດ ປະຈໍາເຂດ
ເລືອກຕັ້ງທີ 13, ຮອງປະທານ
ສູນກາງແນວລາວສ້າງຊາດ ແລະ 
ຄະນະສະມາຊິກສະພາປະຊາ
ຊົນແຂວງ ປະຈໍາເຂດເລືອກຕັ້ງ 
ເມືອງເຊໂປນ ໄດ້ພົບປະກັບຜູ້
ມີສິດເລືອກຕັ້ງ ແລະ ເຜີຍແຜ່
ຜົນສໍາເລັດຂອງກອງປະຊຸມສະ
ໄໝສາມັນເທື່ອທີ 5 ຂອງສະ
ພາແຫ່ງຊາດ ຊຸດທີ IX ແລະ 
ສະພາປະຊາຊົນແຂວງ ຊຸດທີ II 
ຢູ່ບ້ານໂພນໄຮ, ບ້ານແດນສະ
ຫວັນ ແລະ ສະໂມສອນຫ້ອງ
ວ່າການເມືອງເຊໂປນ  ແຂວງ 
ສະຫວັນ ນະ ເຂດ ໂດຍມີຜູ້ເຂົ້າ
ຮ່ວມທັງໝົດ 655 ຄົນ ຍິງ 
290 ຄົນ.

ໃນການເຄ່ືອນໄຫວດ່ັງ
ກ່າວ, ທ່ານ ພົງຄໍາຮັກ ບຸດທະ
ວົງ ເຈົ້າເມືອງເຊໂປນ ໄດ້ກ່າວ
ຕ້ອນຮັບ ພ້ອມທັງລາຍງານການ
ຈັດຕ້ັງປະຕິບັດແຜນພັດທະນາ
ເສດຖະກິດ-ສັງຄົມຂອງເມືອງ; 
ຈາກນັ້ນ, ສະມາຊິກສະພາແຫ່ງ
ຊາດ  ແລະ ສະມາຊິກສະພາປະ
ຊາຊົນແຂວງ ກໍໄດ້ເຜີຍແຜ່ຜົນ
ສໍາເລັດຂອງກອງປະຊຸມສະໄໝ
ສາມັນເທ່ືອທີ 5 ດ່ັງກ່າວ ພ້ອມ
ທັງໄດ້ໂອ້ລົມຕ່ໍຜູ້ມີສິດເລືອກຕ້ັງ  
ໂດຍ ເນ້ັນ ໜັກ  ໃຫ້ ພ່ໍ ແມ່ ປະຊາ
ຊົນ ບັນດາ ເຜ່ົາ ຕ້ອງມີຄວາມສາ

ສະມາຊິກສະພາແຫ່ງຊາດ 
ພົບປະຜູ້ມີສິດເລືອກຕັ້ງ ເມືອງເຊໂປນ

ມັກຄີປອງດອງຊ່ວຍກັນສ້າງສາ
ພັດທະນາ ສາມາດສ້າງລາຍຮັບ
ກຸ້ມຕົນເອງ, ຜະລິດຂາຍເປັນ
ສິນຄ້າ ເພື່ອຫຼຸດຜ່ອນຄ່ານິຍົມ
ການນໍາໃຊ້ຜະລິດຕະພັນຂອງ
ຕ່າງປະເທດ ແລະ ເອົາໃຈໃສ່
ນໍາພາສິດສອນລູກ-ຫຼານໃຫ້ໄດ້
ເຂົ້າໂຮງຮຽນ; ພ້ອມ ນັ້ນ, ບັນ
ດາຜູ້ມີສິດເລືອກຕ້ັງກໍໄດ້ມີຄໍາ
ສະເໜີ ເປັນຕ້ົນ ແມ່ນໃຫ້ມີການ
ຊົດເຊີຍຄ່າເນ້ືອທ່ີທໍາການຜະ
ລິດທ່ີໄດ້ຮັບຜົນກະທົບຈາກ
ການຂຸດຄົ້ນບໍ່ແຮ່, ການອອກ
ໃບຕາດິນຊັກຊ້າ, ການຍົກຍ້າຍ
ຈັດສັນບ້ານປະຊາຊົນທ່ີຕ້ັງຢູ່
ພື້ນທີ່ຕໍ່ າຂຶ້ນພື້ນທີ່ສູງເພື່ອບໍ່
ໃຫ້ນໍ້າຖ້ວມ, ປັບຂຶ້ນເງິນອູດ
ໜູນນາຍບ້ານ ຄໍາສະເໜີເຫລົ່າ

ນ້ີຄະນະຜູ້ແທນກໍໄດ້ມອບໃຫ້
ການນໍາເມືອງນໍາໄປຄ້ົນຄວ້າ
ປະສານສົມທົບກັບພາກສ່ວນ
ກ່ຽວຂ້ອງແກ້ໄຂ ພ້ອມທັງຮັບ
ເອົາເພ່ືອຊຸກຍູ້ພາກສ່ວນທ່ີກ່ຽວ
ຂ້ອງແກ້ໄຂ.

 ໂອກາດ ດຽວ ກັນ ນ້ີ, ຄະ
ນະຜູ້ແທນໄດ້ນໍາເອົາເຄ່ືອງອຸປະ
ກອນການຮຽນ, ອຸປະກອນກິ
ລາ, ເຄ່ືອງນຸ່ງຫ່ົມ ແລະ ເກີບແພ 
ມອບໃຫ້ການນໍາເມືອງ ເພື່ອນໍາ
ໄປມອບໃຫ້ນັກຮຽນ  ແລະ 
ຢ້ຽມຢາມໂຄງການກໍ່ສ້າງອະນຸ
ສອນສະຖານທ່ານ ມາ ໄຂຄໍາ
ພິທູນ, ບໍລິສັດ ກວາຊາ ຢາງພາ
ລາ, ບໍລິສັດ ໝາກເກ້ົາ ອີກດ້ວຍ. 

(ສະຫວັດດີ ສີບຸນເຮືອງ)

(ສພຊ) ໃນລະຫວ່າງ
ວັນທີ 9-10 ຕຸລາ 2023 ສະ
ພາປະຊາຊົນນະຄອນຫຼວງ
ວຽງຈັນ ໄດ້ຈັດກອງປະຊຸມຕິດ
ຕາມກວດກາການປະເມີນຜົນ
ການຈັດຕ້ັງປະຕິບັດກົດໝາຍ
ໃນຂົງເຂດປ້ອງກັນຊາດ-ປ້ອງ
ກັນຄວາມສະຫງົບ 3 ສະບັບ
ຄື: ກົດໝາຍວ່າດ້ວຍນາຍທະ
ຫານກອງທັບປະຊາຊົນລາວ, 
ກົດໝາຍວ່າດ້ວຍການປ້ອງກັນ

ປະເມີນການປະຕິບັດກົດໝາຍ
ຂົງເຂດປ້ອງກັນຊາດ-ປ້ອງກັນຄວາມສະຫງົບ 

ຊາດ ແລະ ກົດໝາຍວ່າດ້ວຍ
ກໍາລັງປ້ອງກັນຄວາມສະຫງົບ
ປະຊາຊົນທ່ີຫ້ອງວ່າການນະ
ຄອນຫຼວງວຽງຈັນ ໂດຍການ
ເປັນປະທານຂອງທ່ານ ບຸນທາມ 
ພຸດທະວົງສາ ຮອງປະທານສະ
ພາປະຊາຊົນນະຄອນຫຼວງ, ມີ
ປະທານ-ຮອງປະທານຄະນະ
ກຳມະການຍຸຕິທຳ ແລະ ປ້ອງ 
ກັນ ຊາດ-ປ້ອງ ກັນ ຄວາມ ສະ
ຫງົບ ສະພາປະຊາຊົນນະຄອນ

ຫຼວງວຽງຈັນ, ບັນດາທ່ານສະ
ມາຊິກສະພາແຫ່ງຊາດ, ສະມາ
ຊິກສະພາປະຊາຊົນນະຄອນ
ຫຼວງວຽງ ຈັນ, ຫົວໜ້າກອງບັນ
ຊາການທະຫານນະຄອນຫຼວງ,  
ຫົວໜ້າກອງບັນຊາການ ປ ກສ 
ນະຄອນຫຼວງ  ແລະ ພາກສ່ວນ
ທີ່ກ່ຽວຂ້ອງເຂົ້າຮ່ວມ.

ທັງນີ້, ກໍເພື່ອເປັນຂໍ້ມູນ
ໃຫ້ສະພາແຫ່ງຊາດໃນການຕິດ
ຕາມກວດກາ ແລະ ພິຈາລະນາ

ຮັບຮອງເອົາໃນຂ້ັນຕອນຕ່າງໆ, 
ໃນການຊຸກຍູ້ການປະເມີນຜົນ
ການຈັດຕ້ັງປະຕິບັດກົດໝາຍ

ຕາມກົດໝາຍວ່າດ້ວຍການສ້າງ
ນິຕິກໍາ ເພື່ອໄປກ້າວໄປສູ່ການ
ປັບປຸງໃຫ້ມີເນ້ືອໃນຄົບຖ້ວນ
ສົມບູນ, ສອດຄ່ອງກັບສະພາບ
ການພັດທະນາທາງດ້ານເສດ
ຖະກິດ-ສັງຄົມ ແລະ ການ
ເຊື່ອມໂຍງກັບພາກພື້ນ ແລະ 
ສາກົນໃນໄລຍະໃໝ່, ຮັບປະ
ກັນຫຼັກວິຊາການ, ລັກສະນະ
ວິທະຍາສາດ, ລັກສະນະຊາດ, 
ເປັນລະບົບ, ຄົບຊຸດ, ຮັດກຸມ, 

ກົມກຽວ ແລະ ສາມາດຈັດຕັ້ງ
ປະຕິບັດໄດ້, ເພີ່ມທະວີຄວາມ
ເອົາໃຈໃສ່ເຂ້ົາໃນການຄ້ົນຄວ້າ
ປະກອບຄໍາຄິດຄໍາເຫັນຕ່ໍບັນດາ
ເນື້ອໃນໃຫ້ເລິກເຊິ່ງ ແລະ ມີ
ຈຸດສຸມ ເພື່ອສະຫຼຸບສັງລວມ
ລາຍງານໃຫ້ສະພາແຫ່ງຊາດ 
ເພ່ືອນໍາເຂ້ົາພິຈາລະນາໃນກອງ
ປະຊຸມສະໄໝສາມັນ ເທ່ືອທີ 6 
ຊອງສະພາແຫ່ງຊາດ ຊຸດທີ IX.

(ສພຊ) ເພື່ອກໍ່ສ້າງທຸກ
ເງື່ອນໄຂໃຫ້ເພດຍິງໄດ້ເຄ່ືອນ
ໄຫວວຽກງານໃນລະບົບການ
ຈັດຕັ້ງພັກ-ລັັັດ ໃນສັງຄົມ ແລະ 
ສ່ົງເສີມຄວາມກ້າວໜ້າເພດຍິງ 
ໃຫ້ມີສິດເທ່ົາທຽມກັນກັບເພດ
ຊາຍ, ເຜີຍແຜ່ໃຫ້ຮັບຮູ້ ແລະ 
ເຂ້ົາໃຈກ່ຽວກັບ ກົດໝາຍ ແລະ 
ເອກະສານຕ່າງໆທ່ີຕິດພັນກັບ
ວຽກງານການເຊ່ືອມທັດສະນະ
ບົດບາດເພດຍິງ-ເພດຊາຍ ແລະ 
ໃຫ້ກວ້າງຂວາງທ່ົວເຖິງຕົວຈິງ 
ພ້ອມທັງຮັບປະກັນເຮັດໜ້າທ່ີ
ຊຸກຍູ້, ຕິດຕາມກວດກາ ແລະ 
ເກັບກຳ ຂ້ໍມູນເ ພ່ືອປົກປ້ອງ 
ແລະ ສະກັດກ້ັນການໃຊ້ຄວາມ
ຮຸນແຮງຕ່ໍແມ່ຍິງ ແລະ ເດັກໃນ
ທົ່ວສັງຄົມ.

ສະພາປະຊາຊົນແຂວງ
ສາລະວັນ ໄດ້ຈັດກອງປະຊຸມ
ຝຶກອົ ບຮົມພາຍໃຕ້ຫົ ວຂໍ ້
“ຍົກສູງວຽກງານສະມາຊິກ
ສະພາປະຊາຊົນເພດຍິງແຂວງ 
ແລະ ສົ່ງເສີມຄວາມກ້າວໜ້າ
ຂອງແມ່ຍິງ ແລະ ເດັກນ້ອຍ” 
ໃນລະຫວ່າງວັນທີ 3-4 ຕຸລາ
ຜ່ານມາ ທີ່ສະໂມສອນໃຫຍ່
ຂອງເມືອງຄົງເຊໂດນ ແຂວງສາ

ຍົກສູງວຽກງານ ສສ ເພດຍິງ
ແລະ ສົ່ງເສີມຄວາມກ້າວໜ້າແມ່ຍິງ ແລະ ເດັກນ້ອຍ

ຮອດວິທະຍາກອນ ແລະ ສຳ
ມະນາກອນ, ກອງເລຂາຄຸ້ມ
ຄອງແຫ່ຼງທຶນຊ່ວຍເຫືຼອລ້າ ເຂ້ົາ
ຮ່ວມທັງໝົດ 100 ກວ່າທ່ານ.

ວາລະຂອງກອງປະຊຸມ, 
ວິທະຍາກອນໄດ້ຜັດປ່ຽນກັນ
ນຳສະເໜີ ແລະ ບັນລະຍາຍ 
11 ເອກະສານເນື້ອໃນຫົວຂໍ້ທີ່
ສໍາຄັນ ປະກອບດ້ວຍ: ຍຸດທະ
ສາດເຊ່ືອມຊຶມທັດສະນະບົດ
ບາດຍິງ-ຊາຍແຫ່ງຊາດ ແລະ 
ສະພາປະຊາຊົນຂັ້ັນແຂວງ ແລະ 
ພາລະບົດບາດຂອງຄະນະກໍາ
ມະການຍຸຕິທໍາ ແລະ ປ້ອງ ກັນ
ຊາ ດ-ປ້ອງ ກັນ ຄວາມ ສະຫງົບ 
ແລະ ມະຕິການເຄ່ືອນໄຫວຂອງ
ຄະນະປະຈໍາສະພາປະຊາຊົນ
ແຂວງ; ພາລະບົດບາດຂອງຄະ
ນະເລຂາທິການສະພາປະຊາຊົນ

ການເຂ້ົາເຖິງແຫ່ຼງຂ້ໍມູນຂ່າວ
ສານເອກະສານເອເລັກໂຕຼນິກ 
ດ້ວຍແອັບພລີເຄຊັນ Lao Na 
ສະພາແຫ່ງຊາດ ແລະ ການເຂົ້າ
ເຖິງເອກະສານເອເລັກໂຕຼນິກ
ຂອງສະພາປະຊາຊົນຂ້ັນແຂວງ; 
ຍຸດທະສາດການພັດທະນາແມ່
ຍິງລາວ, ແມ່ຍິງແຂວງ; ກົດ
ໝາຍວ່າດ້ວຍການຄ້າມະນຸດ 
ແລະ ພາລະບົດບາດຂອງຄະນະ
ກໍາມະການເສດຖະກິດ, ແຜນ
ການ ແລະ ການເງິນ; ກົດໝາຍ
ວ່າດ້ວຍການຕ້ານ ແລະ ສະກັດ
ກັ້ນການໃຊ້ຄວາມຮຸນແຮງຕ່ໍ
ແມ່ຍິງ ແລະ ເດັກນ້ອຍ; ຄວາມ
ຮູ້ພ້ືນຖານກ່ຽວກັບບົດບາດຍິງ-
ຊາຍ ແລະ ວຽກງານໂພຊະນາ
ການ; ຈາກນັ້ນ, ວິທະຍາກອນ 
ແລະ ສຳມະນາກອນ ໄດ້ພ້ອມ
ກັນສົນທະນາແລກປ່ຽນຄໍາຄິດ
ຄໍາເຫັນຮ່ວມກັນ ເຂົ້າໃສ່ບັນດາ
ເນ້ືອໃນເອກະສານທ່ີໄດ້ນຳສະ
ເໜີ, ພ້ອມກັນປະຕິບັດຕົວຈິງ
ໃນບາງຫົວຂໍ້ ເຮັດໃຫ້ການຝືກ
ມີບັນຍາກາດຟົດຟ້ືນເຕັມໄປ
ດ້ວຍການມີສ່ວນຮ່ວມຂອງ
ສຳມະນາກອນທຸກທ່ານ ແນໃສ່
ນໍາເອົາບົດຮຽນໃນຄ້ັງນ້ີ ສາມາດ

(ສພຊ)  ເມ່ືອ ບ່ໍ ດົນ ມາ ນ້ີ, 
ທ່ານ ນາງ ວຽນວິໄລ ດີລະພັນ 
ສະມາຊິກສະພາແຫ່ງຊາດ ປະ
ຈໍາເຂດເລືອກຕັ້ງທີ 6  ແຂວງ
 ຫຼວງ ພະ ບາງ ທັງເປັນກໍາມະ
ການສັງກັດຄະນະກໍາມະການ
ເສດຖະກິດ ແຜນການ ແລະ 
ການເງິນ ພ້ອມດ້ວຍຄະນະ 
ໄດ້ ເຄ່ືອ ນໄຫວຕິດຕາມກວດ
ກາການຈັດຕ້ັງປະຕິບັດການທົດ
ແທນຜົນເສຍຫາຍໃຫ້ແກ່ປະ
ຊາຊົນທ່ີໄດ້ຮັບຜົນກະທົບຈາກ
ໂຄງການຂຸດຄ້ົນຫີນອ່ອນມາໂບ 
ຢູ່ບ້ານແດນສະຫວ່າງ ນະຄອນ
ຫຼວງພະບາງ  ແຂວງ ຫຼວງ ພະ ບາງ.

ການຕິດຕາມກວດກາ
ໃນຄັ້ງນີ້ ແມ່ນເຮັດວຽກຮ່ວມ
ກັບ ບໍລິສັດ ແດນສະຫວ່າງມາ
ໂບ ຈໍາກັດຜູ້ດຽວ ເຊິ່ງໄດ້ຮັບ
ຟັງການລາຍງານຈາກບໍລິສັດ 
ກ່ຽວກັບສະພາບທ່ົວໄປຂອງ
ໂຄງການ, ຂັ້ນຕອນການສໍາ
ຫຼວດ, ການທົດແທນຄ່າເສຍ
ຫາຍໃຫ້ແກ່ປະຊາຊົນທ່ີໄດ້
ຮັບຜົນກະທົບຈາກການຈັດຕ້ັງ
ປະຕິບັດໂຄງການ  ໂດຍມີຄອບ
ຄົວທ່ີໄ ດ້ ຮັບຜົນກະທົບຈໍາ
ນວນ 26 ຄອບຄົວ, ໄດ້ຮັບ
ການຊົດເຊີຍເປັນຈໍານວນເງິນ 
551.415.500 ກີບ ໃນນັ້ນ, 
ມີການຊົດເຊີຍການຍົກຍ້າຍຫຼຸມ
ຝັງສົບ ຈໍານວນ 13 ຫຼຸມ, ເປັນ
ຈໍານວນເງິນ 184.860.000 
ກີບ ແລະ ຊົດເຊີຍຜົນກະທົບ
ການສ້າງເສ້ັນທາງຫັຼກເຂ້ົາຫາ
ເຂດທົດລອງຂຸດຄ້ົນຂອງບໍລິສັດ 
ເປັນຈໍານວນເງິນ 366.555.500 
ກີບ. ຈາກນັ້ນ, ຄະນະໄດ້ມີຄໍາ
ຖາມເຈາະຈີ້ມ ແລະ ແລກປ່ຽນ
ຄວາມຄິດເຫັນ ຢ່າງພາວະວິໄສ 
ແລະ ກົງໄປກົງມາ.

ໃນຕອນທ້າຍ, ທ່ານ 
ນາງ ວຽນວິໄລ ດີລະພັນ ຍັງ
ໄດ້ເນ້ັນໜັກໃຫ້ພະແນກການ
ທ່ີກ່ຽວຂ້ອງດໍາເນີນການຕິດຕາມ
ກວດກາຜົນກະທົບຕ່ໍສ່ິງແວດ
ລ້ອມ ເປັນຕົ້ນແມ່ນການປ້ອງ
ກັນດິນເຈື່ອນ, ການຕັດໄມ້ທໍາ
ລາຍປ່າ, ຜົນກະທົບທາງອາກາດ,
ຜົນກະທົບທາງນໍ້າ ແລະ ຜົນ
ກະທົບທາງສຽງ ພ້ອມທັງຊີ້ນໍາ
ໃຫ້ບໍລິສັດ ແດນສະຫວ່າງມາ
ໂບ ຈໍາກັດຜູ້ດຽວ ປະຕິບັດຕາມ
ສັນຍາໃນການມອບພັນທະ
ໃຫ້ແກ່ລັດຖະບານຕາມລະບຽບ
ການ ແລະ ຊຸກຍູ້ການສ້າງວຽກ
ເຮັດງານທໍາໃຫ້ແກ່ປະຊາຊົນ

ຕິດຕາມກວດກາການທົດແທນຈາກຜົນກະທົບ
ໂຄງການຂຸດຄົ້ນຫີນອ່ອນມາໂບ  ແລະ ການຄຸ້ມຄອງການປູກຫຍ້າລ້ຽງສັດ

ເຂດໃກ້ຄຽງ  ແລະ ຕ້ອງຟື້ນຟູ
ສະພາບແວດລ້ອມ ຫັຼງການສໍາ
ຫຼວດໃຫ້ຢູ່ໃນຄວາມເໝາະສົມ
ຕາມເງື່ອນໄຂຕົວຈິງ.

 ໄລຍະ ດຽວ ກັນ, ທ່ານ 
ນາງ ວຽນວິໄລ ດີລະພັນ ພ້ອມ
 ດ້ວຍ ຄະນະ ຍັງ ໄດ້ຕິດຕາມ
ກວດກາການຈັດຕ້ັງປະຕິບັດ 
ການຄຸ້ມຄອງການປູກຫຍ້າລ້ຽງ
ສັດ ຢູ່ເມືອງໂພນໄຊ  ແຂວງ ຫຼວງ 
ພະ ບາງ  ໂດຍໄດ້ເຮັດວຽກຮ່ວມ
ກັບອົງການປົກຄອງເມືອງໂພນ
ໄຊ ຢູ່ທ່ີຫ້ອງປະຊຸມຫ້ອງວ່າ
ການເມືອງ. 

ໂອກາດນີ້, ທ່ານ ແກ່ນ
ຈັນ ພິລາວັນ ຮອງເຈົ້າເມືອງ
ໂພນໄຊ ໄດ້ລາຍງານການຈັດຕ້ັງ
ປະຕິບັດແຜນພັດທະນາເສດ
ຖະກິດ-ສັງຄົມຂອງເມືອງ ແລະ 
ການຈັດຕ້ັງປະຕິບັດມະຕິເລກ
ທີ 06/ສພຂ, ລົງວັນທີ 2 ມີນາ 
2022 ແລະ ຂໍ້ຕົກລົງຂອງທ່ານ
ເຈ້ົາແຂວງ ເລກທີ 234/ຈຂ.ຫຼບ, 
ລົງວັນທີ 12 ເມສາ 2022 ວ່າ
ດ້ວຍການຄຸ້ມຄອງການປູກຫຍ້າ
ລ້ຽງສັດ, ໄດ້ຕອບຄໍາຖາມເຈາະ
ຈີ້ມແລະ ລາຍງານການຈັດຕັ້ງ
ປະຕິບັດການປູກຫຍ້າລ້ຽງສັດ
ຂອງປະຊາຊົນຢູ່ໃນເມືອງໂພນ
ໄຊໃນໄລຍະຜ່ານມາ  ແລະ 
ລົງເຮັດວຽກຮ່ວມກັບປະຊາຊົນ 
(ຄອບຄົວຕົວແບບ) ຈໍານວນ 
2 ບ້ານ ຄື: ບ້ານດອນໄຊ ແລະ 
ບ້ານຫ້ວຍໂນະ ພ້ອມທັງລົງກວດ
ກາສະຖານທ່ີປູກຫຍ້າຕົວຈິງ.

ໃນຕອນທ້າຍ, ທ່ານ 
ນາງ ວຽນວິໄລ ດີລະພັນ ຍັງ
ໄດ້ເນ້ັນໜັກ ໃຫ້ອົງການປົກຄອງ
ເມືອງໂພນໄຊ ສືບຕໍ່ສຶກສາອົບ
ຮົມການເມືອງແນວຄິດ ໃຫ້ແກ່
ພະນັກງານ, ທະຫານ, ຕໍາຫຼວດ 
ຕະຫຼອດຮອດປະຊາຊົນບັນດາ
ເຜ່ົາເຊ່ືອໝ້ັນຕ່ໍການນໍາພາ-ຊ້ີນໍາ
ຂອງພັກ-ລັດວາງອອກ, ສືບຕໍ່
ຈັດຕັ້ງປະຕິບັດ 2 ວາລະແຫ່ງ
ຊາດ ໃຫ້ໄດ້ຮັບຜົນດີ ແລະ ຕິດ
ຕາມກວດກາ ພ້ອມທັງເຜີຍ
ແຜ່ໃຫ້ປະຊາຊົນໄດ້ຮັບຮູ້ນິຕິ
ກໍາທ່ີກ່ຽວພັນກັບການປູກຫຍ້າ
ລ້ຽງສັດ ກໍຄືມະຕິເລກທີ 06/
ສພຂ, ລົງວັນທີ 2 ມີນາ 2022 
ແລະ ຂໍ້ຕົກລົງຂອງທ່ານເຈົ້າ
ແຂວງເລກທີ 234/ຈຂ.ຫຼບ, 
ລົງວັນທີ 12 ເມສາ 2022 ວ່າ
ດ້ວຍການຄຸ້ມຄອງການປູກຫຍ້າ
ລ້ຽງສັດ ໃຫ້ຈັດຕ້ັງປະຕິບັດຢ່າງ
ມີຈຸດສຸມ ແລະ ຂັ້ນຕອນ. ສໍາ
ຄັນແມ່ນໃຫ້ລຽງບູລິມະສິດ
ຂອງແຕ່ລະໜ້າວຽກເພ່ືອໃຫ້
ມີປະສິດທິພາບ ແລະ ປະສິດ
ທິພົນສູງສຸດ ໃນການຈັດຕັ້ງປະ
ຕິບັດວຽກງານໃຫ້ສໍາເລັດຕາມ
ຈຸດປະສົງ ແລະ ຄາດໝາຍທີ່
ວາງໄວ້. ໂອກາດດຽວກັນນັ້ນ 
ຍັງໄດ້ຖືໂອກາດນ້ີ ຮັບຟັງຄໍາຄິດ, 
ຄໍາເຫັນ, ຄໍາສະເໜີ ຈາກພໍ່ແມ່
ປະຊາຊົນ ຕ່ໍວຽກງານຄຸ້ມຄອງ
ລັດ, ຄຸ້ມຄອງເສດຖະກິດ-ສັງ
ຄົມຂອງເມືອງຕື່ມອີກ.
(ນາງ ຈັນທິມາ ສໍພັນໄຊແກ້ວ)

ລະວັນ ໂດຍການເປັນປະທານ
ຂອງທ່ານ ສີເຮັງ ຫອມສົມບັດ 
ປະທານສະພາປະຊາຊົນແຂວງ
ສາລະວັນ; ເຂົ້າຮ່ວມມີບັນດາ
ທ່ານຄະນະປະຈໍາ, ຄະນະກຳ
ມະການ, ຄະນະເລຂາທິການ, 
ຄະນະຮັບຜິດຊອບສ່ົງເສີມ
ຄວາມກ້າວໜ້າແມ່ຍິງຂ້ັນເມືອງ, 
ຄະນະສະມາຊິກສະພາປະຊາ
ຊົນແຂວງ ປະຈໍາເຂດເລືອກຕ້ັງ 
8 ເມືອງ, ຕາງໜ້າຈາກສະຫະ
ພັນແມ່ຍິງປະຈໍາເມືອງ ຕະຫຼອດ

ຂັ້ນແຂວງ ແລະ ມະຕິການ
ເຄ່ືອນໄຫວຂອງຄະນະສະມາ
ຊິກສະພາປະຊາຊົນແຂວງປະ
ຈໍາເຂດເລືອກຕັ້ງເມືອງ; ການ
ພັດທະນາຊັບພະຍາກອນມະ
ນຸດ ແລະ ພາລະບົດບາດຂອງ
ຄະນະກໍາມະການວັດທະນະ
ທໍາ-ສັງຄົມ ແລະ ບັນດາເຜົ່າ; 
ກົດໝາຍວ່າດ້ວຍຄວາມສະເໝີ
ພາບຍິງ-ຊາຍ; ການສົ່ງເສີມ
ຄວາມສະເໝີພາບຍິງ-ຊາຍ ຢູ່
ໃນຂົງເຂດການຜະລິດກະສິກໍາ; 

ເຊ່ືອມສານການພັດທະນາ ແລະ 
ຊ່ວຍສ້າງຜົນປະໂຫຍດອັນຊອບ
ທຳຂອງເພດຍິງ ແລະ ເດັກ ໃຫ້
ດີຍິ່ງຂຶ້ນໃນທຸກຂົງເຂດ. 

ກອງປະຊຸມຝຶກອົບຮົມ
ໄດ້ຮັບການສະໜັບສະໜູນທຶນ
ຈາກໂຄງການສ້າງຄວາມເຂ້ັມ
ແຂງໃຫ້ແກ່ສະມາຊິກສະພາ
ແຫ່ງຊາດ ແລະ ສະພາປະຊາ
ຊົນຂັ້ນແຂວງ (STEPS).
(ນາງ ມິດດາວັນ ແສງບົວລະພາ)

ໝວດທີ 5
ວິສະວະກອນ

ມາດຕາ  42  ວິສະວະກອນ 
ໃນການພັດທະນາເຂ່ືອນ ມີວິສະວະກອນສອງປະເພດ ດ່ັງນ້ີ:
1. ວິສະວະກອນຝ່າຍຜູ້ພັດທະນາເຂື່ອນ;
2. ວິສະວະກອນຝ່າຍລັດ.

ມາດຕາ  43  ວິສະວະກອນຝ່າຍຜູ້ພັດທະນາເຂື່ອນ 
ວິສະວະກອນຝ່າຍຜູ້ພັດທະນາເຂື່ອນ ແມ່ນບຸກຄົນ ຫຼື 

ນິຕິບຸກຄົນທີ່ໄດ້ຮັບການຄັດເລືອກໂດຍຜູ້ພັດທະນາເຂື່ອນ ໃຫ້
ເປັນຜູ້ຮັບຜິດຊອບທັງໝົດຕໍ່ການອອກແບບ, ການກໍ່ສ້າງ ແລະ 
ການດຳເນີນງານຂອງເຂື່ອນ. ໃນນັ້ນໃຫ້ແຕ່ງຕັ້ງຜູ້ໜຶ່ງ ເປັນຫົວໜ້າ
ວິສະວະກອນ ແລ້ວສະເໜີໃຫ້ຂະແໜງການທີ່ກ່ຽວຂ້ອງພິຈາລະ
ນາຮັບຮອງ. 

ເງື່ອນໄຂການຄັດເລືອກວິສະວະກອນ ແລະ ແຕ່ງຕັ້ງຫົວ
ໜ້າວິສະວະກອນຝ່າຍຜູ້ພັດທະນາເຂື່ອນ ໄດ້ກຳນົດໄວ້ໃນລະບຽບ
ການຕ່າງຫາກ.
ມາດຕາ  44  ວິສະວະກອນຝ່າຍລັດ 

ວິສະວະກອນຝ່າຍລັດ ແມ່ນບຸກຄົນ ຫຼື ນິຕິບຸກຄົນ ທີ່ໄດ້
ຮັບການຄັດເລືອກ ແລະ ແຕ່ງຕັ້ງໃຫ້ເປັນທີ່ປຶກສາຝ່າຍລັດ ໃນ
ການກວດສອບ ແລະ ກວດກາ ການອອກແບບ, ການກໍ່ສ້າງ ແລະ 
ການດຳເນີນງານຂອງເຂື່ອນ.

ຂະແໜງການທ່ີກ່ຽວຂ້ອງ ຄັດເລືອກວິສະວະກອນຝ່າຍລັດ 
ຜູ້ມີມາດຕະຖານ ແລະ ເງື່ອນໄຂ ໂດຍໃຫ້ບຸລິມະສິດແກ່ບຸກຄົນທີ່
ເປັນພົນລະເມືອງລາວ ຫຼື ນິຕິບຸກຄົນພາຍໃນຂອງ ສປປ ລາວ 
ໃນກໍລະນີຈຳເປັນ  ກໍສາມາດຄັດເລືອກວິສະວະກອນທ່ີເປັນບຸກຄົນ 
ຫຼື ນິິຕິບຸກຄົນຕ່າງປະເທດໄດ້.

ມາດຕະຖານ ແລະ ເງື່ອນໄຂ ໃນການຄັດເລືອກວິສະວະ
ກອນຝ່າຍລັດ ໄດ້ກຳນົດໄວ້ໃນລະບຽບການຕ່າງຫາກ.

ພາກທີ IV 
ແຜນຮັບມືສຸກເສີນ

ໝວດທີ 1
ການສ້າງ ແລະ ຮັບຮອງ ແຜນຮັບມືສຸກເສີນ

ມາດຕາ  45  ການສ້າງແຜນຮັບມືສຸກເສີນ
ຜູ້ພັດທະນາເຂື່ອນ ຕ້ອງສ້າງແຜນຮັບມືສຸກເສີນສາມສະ

ບັບ ດັ່ງນີ້:
1. ແຜນຮັບມືສຸກເສີນສຳລັບການກໍ່ສ້າງ;
2. ແຜນຮັບມືສຸກເສີນສຳລັບການກັກເກັບນ້ຳ;
3. ແຜນຮັບມືສຸກເສີນສຳລັບການດຳເນີນງານຂອງເຂື່ອນ.
ຜູ້ພັດທະນາເຂື່ອນ ຕ້ອງເອົາແຜນຮັບມືສຸກເສີນໄປທາບ

ທາມຄຳເຫັນນຳພາກສ່ວນທີ່ກ່ຽວຂ້ອງ ພາຍຫຼັງສຳເລັດການສ້າງ
ແຜນຮັບມືສຸກເສີນ ແລະ ນຳສະເໜີຂໍການພິຈາລະນາຮັບຮອງຈາກ
ຂະແໜງການທີ່ກ່ຽວຂ້ອງ ກ່ອນການກໍ່ສ້າງ, ການກັກເກັບນ້ຳ ແລະ 
ການດຳເນີນງານຂອງເຂື່ອນ.
ມາດຕາ  46  ເນື້ອໃນຂອງແຜນຮັບມືສຸກເສີນ

ແຜນຮັບມືສຸກເສີນ ປະກອບດ້ວຍເນື້ອໃນ ດັ່ງນີ້:
1. ປະເພດ ແລະ ລະດັບເຫດສຸກເສີນ ພ້ອມດ້ວຍວິທີການ

ປ້ອງກັນ ແລະ ແກ້ໄຂເຫດສຸກເສີນ;
2. ບັນຊີລາຍຊື່ ບ້ານ, ເມືອງ, ເທດສະບານ, ນະຄອນ ແລະ 

ແຂວງ, ນະຄອນຫຼວງ ພ້ອມດ້ວຍເບີໂທລະສັບຕິດຕໍ່ທີ່ສາມາດ
ແຈ້ງເຕືອນ ໃນເວລາເກີດເຫດສຸກເສີນ;

3. ບັນຊີລາຍຊ່ືຜູ້ຈະໄດ້ຮັບຜົນກະທົບຢູ່ເຂດຕອນເທິງເຂ່ືອນ 
ຫຼື ເຂດຕອນລຸ່ມເຂື່ອນ ໃນເວລາເກີດເຫດສຸກເສີນ;

4. ລາຍຊື່ ແລະ ເບີໂທລະສັບຕິດຕ່ໍພົວພັນກັບພາກສ່ວນ
ທີ່ກ່ຽວຂ້ອງຂອງຜູ້ພັດທະນາເຂື່ອນ, ຂະແໜງການ ແລະ ອົງການ
ປົກຄອງທ້ອງຖິ່ນທີ່ກ່ຽວຂ້ອງ;

5. ເວລາ ແລະ ກໍລະນີທີ່ຕ້ອງໄດ້ຕິດຕໍ່ ແລະ ແຈ້ງເຫດສຸກ
ເສີນຕໍ່ຜູ້ພັດທະນາເຂື່ອນ, ຂະແໜງການ ແລະ ອົງການປົກຄອງ
ທ້ອງຖິ່ນທີ່ກ່ຽວຂ້ອງ;

6. ຂໍ້ຄວາມທີ່ໃຊ້ໃນການແຈ້ງເຕືອນລ່ວງໜ້າ ຕໍ່ຜູ້ພັດທະ
ນາເຂ່ືອນ, ຂະແໜງການ ແລະ ອົງການປົກຄອງທ້ອງຖ່ິນທ່ີກ່ຽວຂ້ອງ; 

7. ລະບົບ, ປະເພດ ແລະ ຊະນິດວັດຖູປະກອນທີ່ນຳໃຊ້
ສຳລັບການແຈ້ງເຕືອນປະຊາຊົນ ທີ່ຈະໄດ້ຮັບຜົນກະທົບ;

8. ບັນຊີບຸກຄະລາກອນ, ເຄື່ອງມື, ອຸປະກອນ, ຍານພາ
ຫະນະຂົນສົ່ງ ແລະ ສິ່ງອໍານວຍຄວາມສະດວກໃນການແກ້ໄຂ 
ແລະ ຊ່ວຍເຫຼືອ ເປັນຕົ້ນ ອາຫານ, ນໍ້າດື່ມ, ເຄື່ອງນຸ່ງຫົ່ມ, ການບໍ
ລິການແພດສຸກເສີນ ໃນເວລາເກີດເຫດສຸກເສີນ;

9. ຈຸດທ່ີຕັ້ງ ແລະ ສະຖານທີ່ ທີ່ນຳໃຊ້ເປັນຈຸດເຕົ້າໂຮມ 
ແລະ ສະຖານທີ່ພັກພາອາໄສຊົ່ວຄາວ ຊຶ່ງເປັນບ່ອນທີ່ສູງ ແລະ ນ້ຳ
ບໍ່ສາມາດຖ້ວມໄດ້;

10. ມາດຕະການ ແລະ ຂັ້ນຕອນ ສຳລັບການປ້ອງກັນບໍ່
ໃຫ້ຜົນກະທົບ ແຜ່ລາມເປັນວົງກວ້າງ ແລະ ຂ້າມຊາຍແດນ;

11. ແຜນທີ່ ເຂດ ແລະ ລະດັບນ້ຳຖ້ວມ ທີ່ຄາດຄະເນຈະ
ໄດ້ຮັບຜົນກະທົບ ລວມທັງການກໍານົດຮູບແບບຈໍາລອງເຫດສຸກເສີນ;

12. ຄວາມຮັບຜິດຊອບໃນການຈັດຕັ້ງປະຕິບັດແຜນຮັບ
ມືສຸກເສີນຂອງແຕ່ລະພາກສ່ວນທີ່ກ່ຽວຂ້ອງ ເປັນຕົ້ນ ຜູ້ພັດທະ
ນາເຂື່ອນ, ຜູ້ຈະໄດ້ຮັບຜົນກະທົບ, ຂະແໜງການ ແລະ ອົງການ
ປົກຄອງທ້ອງຖິ່ນທີ່ກ່ຽວຂ້ອງ;

13.  ບາດກ້າວ ແລະ ຂັ້ນຕອນ ສຳລັບການປະຕິບັດແຜນ
ຮັບມືສຸກເສີນ;

14. ເນື້ອໃນອື່ນຕາມການກຳນົດຂອງຂະແໜງການທີ່
ກ່ຽວຂ້ອງ. 
ມາດຕາ  47  ການຮັບຮອງແຜນຮັບມືສຸກເສີນ

ພາຍຫັຼງສໍາເລັດການສ້າງແຜນຮັບມສຸືກເສີນແລ້ວ ໃຫ້ຜູ້ພັດ
ທະນາເຂ່ືອນສ່ົງແຜນຮັບມືສຸກເສີນໄປຍັງຂະແໜງການທ່ີກ່ຽວຂ້ອງ 
ເພື່ອພິຈາລະນາຮັບຮອງ.

ຂະແໜງການທີ່ກ່ຽວຂ້ອງ ຕ້ອງໃຫ້ຄຳແນະນຳ, ປຶກສາຫາ
ລືກັບຜູ້ພັດທະນາເຂື່ອນ ກ່ຽວກັບແຜນຮັບມືສຸກເສີນ. ໃນກໍລະນີ
ເຫັນວ່າບໍ່ຖືກຕ້ອງ, ບໍ່ສອດຄ່ອງກັບລະບຽບການ, ມາດຕະຖານ
ທີ່ກ່ຽວຂ້ອງ ແລ້ວຂະແໜງການທີ່ກ່ຽວຂ້ອງຕ້ອງແນະນຳ ແລະ 
ມີຄຳເຫັນ ພ້ອມທັງແຈ້ງໃຫ້ຜູ້ພັດທະນາເຂ່ືອນ ປັບປຸງ, ແກ້ໄຂ ພາຍ
ໃນເວລາສາມສິບວັນ ນັບແຕ່ວັນໄດ້ຮັບການແຈ້ງ ເປັນຕົ້ນໄປ.

ພາຍຫັຼງແຜນຮັບມືສຸກເສີນໄດ້ຮັບການຮັບຮອງແລ້ວ ຜູ້ພັດ
ທະນາເຂື່ອນຕ້ອງເຜີຍແຜ່ແຜນຮັບມືສຸກເສີນ ແລະ ສາມາດດຳ
ເນີນການກໍ່ສ້າງ, ການກັກເກັບນໍ້າ ແລະ ການດໍາເນີນງານ ຕາມແຕ່
ລະກໍລະນີ.
ມາດຕາ  48  ການປັບປຸງແຜນຮັບມືສຸກເສີນ

ໃນໄລຍະການດໍາເນີນການກໍ່ສ້າງ, ການກັກເກັບນ້ຳ ແລະ 
ການດຳເນີນງານຂອງເຂ່ືອນ ຫາກເຫັນວ່າແຜນຮັບມືສຸກເສີນມີເນ້ືອ
ໃນບໍ່ສອດຄ່ອງ ຜູ້ພັດທະນາເຂື່ອນ ຕ້ອງປັບປຸງແຜນຮັບມືສຸກເສີນ
ແລ້ວ ສ່ົງໃຫ້ຂະແໜງ ການທ່ີກຽ່ວຂ້ອງ ພິຈາລະນາຮັບຮອງຄືນໃໝ່.

ຂັ້ນຕອນ ແລະ ເນື້ອໃນລະອຽດ ຂອງການປັບປຸງແຜນຮັບ
ມືສຸກເສີນ ໄດ້ກຳນົດໄວ້ໃນລະບຽບການຕ່າງຫາກ.

ໝວດທີ 2
ການຝຶກຊ້ອມ ແລະ ການຈັດຕັ້ງປະຕິບັດ ແຜນຮັບມືສຸກເສີນ

ມາດຕາ  49  ການຝຶກຊ້ອມແຜນຮັບມືສຸກເສີນ
ພາຍຫຼັງແຜນຮັບມືສຸກເສີນ ໄດ້ຮັບການຮັບຮອງແລ້ວ ໃຫ້

ຜູ້ພັດທະນາເຂ່ືອນດຳເນີນການຝຶກຊ້ອມການປະຕິບັດແຜນຮັບມື
ສຸກເສີນຕົວຈິງຮ່ວມກບັຂະແໜງການ, ປະຊາຊົນທ່ີອາດໄດ້ຮັບຜົນ
ກະທົບ ແລະ ພາກສ່ວນທີ່ກ່ຽວຂ້ອງ ຕາມເນື້ອໃນຂອງແຜນຮັບມື
ສຸກເສີນ ທີ່ໄດ້ກຳນົດໄວ້ໃນມາດຕາ 46 ຂອງກົດໝາຍສະບັບນີ້.

ການຝຶກຊ້ອມປະຕິບັດແຜນຮັບມືສຸກເສີນ ໃຫ້ປະຕິບັດ
ຕາມລະບຽບການທີ່ກ່ຽວຂ້ອງ.
ມາດຕາ  50  ການຈັດຕັ້ງປະຕິບັດແຜນຮັບມືສຸກເສີນ

ໃນການຕອບໂຕ້ ຫືຼ ແກ້ໄຂເຫດສຸກເສີນ ຜູ້ພັດທະນາເຂ່ືອນ 
ຕ້ອງປະເມີນ ແລະ ກຳນົດເຫດການທີ່ເກີດຂຶ້ນໃຫ້ໄວເທົ່າທີ່ຈະ
ໄວໄດ້ ແລ້ວນຳໃຊ້ວິທີການປ້ອງກັນ ແລະ ແກ້ໄຂຕາມທີ່ໄດ້ກຳ
ນົດໄວ້ຢູ່ໃນແຜນຮັບມືສຸກເສີນໃຫ້ມີປະສິດທິພາບ, ປະສິດທິຜົນ 
ແລະ ທັນການ.

ການປະຕິບັດແຜນຮັບມືສຸກເສີນ ແມ່ນປະກອບດ້ວຍສີ່
ຂັ້ນຕອນ ດັ່ງນີ້:

1. ຂັ້ນຕອນທີ 1: ການກວດກາເຫດການ, ການປະເມີນ
ຜົນ ແລະ ການກຳນົດລະດັບເຫດສຸກເສີນ;

2. ຂັ້ນຕອນທີ 2: ການແຈ້ງເຕືອນ ແລະ ປະສານງານ;
3. ຂັ້ນຕອນທີ 3: ການປະຕິບັດງານສຸກເສີນ;
4. ຂັ້ນຕອນທີ 4: ການສິ້ນສຸດເຫດການ ແລະ ການຕິດ

ຕາມຜົນ.
ໃນກໍລະນີເກີດເຫດສຸກເສີນ ຜູ້ພັດທະນາເຂື່ອນ ຕ້ອງເປັນ

ເຈ້ົາການຈັດຕ້ັງປະຕິບັດຕາມແຜນຮັບມືສຸກເສີນຢ່າງຮີບດ່ວນ ພ້ອມ
ທັງປະສານສົມທົບກັບຄະນະກຳມະການຄຸ້ມຄອງໄພພິບັດຂ້ັນ
ຕ່າງໆ ແລະ ຂະແໜງການກ່ຽວຂ້ອງ ເພື່ອຫຼຸດຜ່ອນຜົນກະທົບ
ຕ່າງໆທີ່ເກີດຂຶ້ນ ຕາມລະດັບຂອງເຫດການສຸກເສີນ.

ງົບປະມານໃນການຈັດຕ້ັງປະຕິບັດແຜນຮັບມືສຸກເສີນ 
ແມ່ນ ຄວາມຮັບຜິດຊອບຂອງຜູ້ພັດທະນາເຂື່ອນ. 

ຂັ້ນຕອນ ແລະ ເນື້ອໃນລະອຽດການຈັດຕັ້ງປະຕິບັດແຜນ
ຮັບມືສຸກເສີນ ໄດ້ກໍານົດໄວ້ໃນລະບຽບການຕ່າງຫາກ.

ພາກທີ V 
ການກວດສອບ ແລະ ການກວດກາ 

ດ້ານຄວາມປອດໄພຂອງເຂື່ອນ

ມາດຕາ  51  ປະເພດ ແລະ ເນື້ອໃນການກວດສອບ ແລະ ການ
ກວດກາ

ຜູ້ພັດທະນາເຂື່ອນ ຕ້ອງກວດສອບ ແລະ ກວດກາ ດ້ານ
ຄວາມປອດໄພຂອງເຂ່ືອນໃນທຸກໄລຍະຂອງການພັດທະນາເຂ່ືອນ 
ຊຶ່ງປະກອບດ້ວຍສີ່ປະເພດ ການກວດສອບ ແລະ ການກວດກາ 
ດັ່ງນີ້:

1. ການກວດສອບ ແລະ ການກວດກາ ເປັນປະຈຳ;
2. ການກວດສອບ ແລະ ການກວດກາ ເປັນໄລຍະ;
3. ການກວດສອບ ແລະ ການກວດກາ ແບບພິເສດ;
4. ການກວດສອບ ແລະ ການກວດກາ ຢ່າງລະອຽດ ແລະ 

ຄົບຖ້ວນ;
ຜູ້ພັດທະນາເຂື່ອນຕ້ອງດໍາເນີນ ການກວດສອບ ແລະ ການ

ກວດກາ ຢ່າງລະອຽດ ແລະ ຄົບຖ້ວນ ຕາມກຳນົດເວລາ ດັ່ງນີ້:
1. ເຂື່ອນທີ່ມີຄວາມສ່ຽງຮ້າຍແຮງ ໃຫ້ດໍາເນີນທຸກ ຫ້າປີ 

ພາຍຫຼັງການກັກເກັບນໍ້າ ຫຼື ພາຍຫຼັງເກີດເຫດການໄພພິບັດໃດໜຶ່ງ
ທີ່ຮ້າຍແຮງ;

2. ເຂື່ອນທີ່ມີຄວາມສ່ຽງສູງ ໃຫ້ດໍາເນີນທຸກແປດປີ ພາຍ
ຫຼັງການກັກເກັບນໍ້າ ຫຼື ພາຍຫຼັງເກີດເຫດການໄພພິບັດໃດໜຶ່ງທີ່
ຮ້າຍແຮງ;

3. ເຂື່ອນທີ່ມີຄວາມສ່ຽງກາງ ໃຫ້ດໍາເນີນທຸກສິບປີ ພາຍ
ຫຼັງການກັກເກັບນໍ້າ ຫຼື ພາຍຫຼັງເກີດເຫດການໄພພິບັດໃດໜຶ່ງທີ່
ຮ້າຍແຮງ;

#  ດັ້ນກີບເມກ

ໂດຍ: ผຜູ້ອື່ນ

ຫວນຄືນປະຫວັດສາດ

ຄວາມໂລບທ່ີຢາກໄດ້
ເກີນກຳລັງ ເກີນຂອບເຂດຄວາມ
ເໝາະສົມ ຈົນລະເມີດສິດທິ
ຄົນອື່ນ ແລະ ບັງບຽດຂົ່ມຂູ່ເອົາ
ຂອງຄົນອ່ືນ ດ້ວຍວິທີການຕ່າງໆ 
ມນັຈະຊະນະໃນໄລຍະສ້ັນ ແຕ່
ພ່າຍແພ້ໃນອະນາຄົດ ໄລຍະ
ຍາວເຊັ່ນວ່າ: ເມື່ອຄົນເຮົາເຫີ່
ເຫັນວັດຖຸເງິນຄຳ ພາໃຫ້ສະ
ບາຍ ສວຍງາມຫຼູຫຼາ ເຂົາກໍແຂ່ງ
ຂັນກັນທຸກວິທີທາງ ເພື່ອໃຫ້ມີ
ສັກສີເໜືອຄູ່ແຂ່ງ ບາງກໍລະນີ
ພາໃຫ້ຊີວິດສ້ັນຈົນບ່ໍໄດ້ເສບ
ສຸກໃນຊັບທີ່ຫາມາ.

ຜູ້ຂຽນຢາກອະທິບາຍ: 
ເຖິງລັກສະນະສັນຍານເຕືອນ 
ຂອງຄວາມໂລບເລ່ີມຄອບງໍາ
ເຊ່ັນວ່າ: ຄົນເຮົາຄິດເກນີຄວາມ
ພໍດີ ຄິດເກີນກຳລັງ ຢາກໄດ້ຝ່າຍ
ດຽວ ຈົນລະເມີດສິດຄົນອື່ນ 
ສ່ິງທ່ີຕາມເງົາຕິດກັນມາເປັນຄູ່
ຝາແຝດຂອງຄວາມໂລບຄື
ຄວາມອິດສາບັງບຽດ; ຄວາມ
ໂລບ ຈະເຮັດໃຫ້ຄົນເຮົາຂາດ
ຄວາມເຫັນໃຈຜູ້ອື່ນ ແລະ ຈະ
ບ່ໍຄິດຄຳນຶງເຖິງພຶດຕິກຳຕົນເອງ 
ທີ່ລະເມີດສິດຄົນອື່ນ ສັນຍານ
ເຕືອນອີກອັນໜ່ຶງຂອງຄວາມ
ໂລບໃນໂຕຄົນ ຈະບໍ່ເຄີຍພໍໃຈ
ໃນສິ່ງທີ່ຕົນມີ; ຫາໄດ້ໂກງໄດ້

ຄວາມໂລບ 
ພາໃຫ້ຄົນຄິດໃກ້ໃຈບອດ

ງ່າຍ ບົງການຄົນໄດ້ເກັ່ງ, ຄົນທີ່
ມີຄວາມໂລບຄອບງໍາ ຈະເບິ່ງ 
ແລະ ຄິດສັ້ນໆ  ຄິດຈະເອົາໃຫ້
ໄດ້ທັນໃຈ ພຽງແຕ່ຄິດວ່າ ຜົນ
ກະທົບຕາມມາ ປະປ່ອຍໃຫ້ເປັນ
ບາບກຳພາລະຄົນອື່ນ.

ຄວາມໂລບເປັນຝາແຝດ
ຄູ່ກັນມາກັບຄວາມໂກດແຄ້ນ 
ແລະ ຄວາມຫົຼງ ເຊ່ິງເຊ່ືອງຊ້ອນ
ມາກັບອຳນາດປາລະມີໃນໂຕ
ຄົນ ແຕ່ບ່ໍແມ່ນປັນຍາ ມັນຈະ
ເບ່ິງບ່ໍເຫັນຜົນໄລຍະຍາວເຊ່ັນ
ວ່າ: ຫຼົງເຫີ່ພືດພັນປຸງແຕ່ງສວຍ
ງາມກິນງ່າຍ ໄດ້ໄວທັນໃຈ ແລ້ວ
ຫົຼງລືມຖ້ີມປະພືດພັນພ້ືນເມືອງ 
ກວ່າຈະຮູ້ສຶກໂຕສຳນຶກໄດ້ ພັນ

ພ້ືນເມືອງກໍເກືອບບ່ໍເຫືຼອໃຫ້
ເຫັນແລ້ວ, ພືດພັນພື້ນເມືອງ 
ອາດເກີດຊ້າໃຊ້ເວລາ ແຕ່ຈະ
ໃຫ້ຜົນຍາວນານ ເຊ່ິງຢ່າລືມວ່າ  
ໂລກແຂ່ງຂັນກັນທຸກມື້ບ່ໍແມ່ນ
ທາງອາວຸດ-ເສດຖະກິດການຄ້າ 
ຫຼື ອຳນາດອິດທິພົນການເມືອງ
ໂລກຢ່າງດຽວ ແຕ່ບັນຫາຊີວະ
ນາໆພັນກໍຄອບງຳກັນຈົນບາງ
ຄົນບໍ່ຮູ້ໂຕ.

ສັງລວມວ່າ: ມີພຽງປັນ
ຍາຮູ້ແຈ້ງ ມີພຽງສະຕິຕັກເຕືອນ 
ຮັບຟັງ ເຮັດໃຫ້ຄົນຕື່ນຈາກ
ຄວາມຫຼົງ ກັບມາຮູ້ຄຸນຄ່າພື້ນ
ບ້ານ ພື້້ນເມືອງຂອງຕົນທີ່ມີຄ່າ
ມະຫາສານ!

ໃນຄໍລຳ 108 ສາລະ
ສະບັບນີ້ ຜູ້ຂຽນນຳເອົາເຫດ
ການສຳຄັນທາງປະຫວັດສາດ
ມານຳສະເໜີໃຫ້ແກ່ບັນທ່ານ
ໄດ້ອ່ານນຳກັນ ເພື່ອເປັນການ
ຫວນຄືນປະຫວັດແຫ່ງໄຊຊະ
ນະການຕ່ໍສູ້ອັນພິລະອາດຫານ 
ດ້ວຍຄວາມສາມັກຄີ ແລະ ເສຍ
ສະຫຼະອັນໃຫຍ່ຫຼວງຂອງກອງ
ທັບ ແລະ ປະຊາຊົນລາວບັນ
ດາເຜົ່າ ພາຍໃຕ້ການນຳພາຂອງ
ພັກປະຊາຊົນ ປະຕິວັດລາວ.

ທ້າຍສະຕະວັດທີ IX 
ພວກລ່າເມືອງຂຶ້ນຝຣັ່ງ ໄດ້ເຂົ້າ
ມາຮຸກຮານ ແລະ ຢຶດຄອງເອົາ
ປະເທດລາວເປັນຫົວເມືອງຂ້ຶນ 
ເຮັດໃຫ້ປະເທດລາວສູນເສຍ
ຄວາມເປັນເອກະລາດ, ປະຊາ
ຊົນຂາດອິດສະຫຼະພາບ ກາຍ
ເປັນຂ້ອຍຂ້າມ້າໃຊ້ຂອງຈັກກະ
ພັດຕ່າງດ້າວ ແຕ່ດ້ວຍມູນເຊ້ືອ
ບ່ໍຍອມຈຳນົນຂອງປະຊາຊົນ
ລາວບັນດາເຜົ່າ ຈຶ່ງໄດ້ພາກັນ
ລຸກຮ້ືຂ້ຶນຕ່ໍສູ້ຕ້ານພວກລ່າເມືອງ
ຂ້ຶນຝຣ່ັງຢ່າງເນ່ືອງນິດລຽນຕິດ 
ຍ່ິງພວກເຂົາເພ່ີມທະວີການຢຶດ
ຄອງ ແລະ ປຸກລະດົມຫຼາຍຂ້ຶນ
ທໍ່ໃດ ກໍເຮັດໃຫ້ການຕໍ່ສູ້ຂອງ
ປະຊາຊົນລາວບັນດາເຜົ່າ ຍິ່ງ
ເປີດກວ້າງອອກໄປທຸກຫົນທຸກ
ແຫ່ງໃນຂອບເຂດທ່ົວປະເທດ.

ພາຍຫັຼງມະຫາປະຕິວັດ
ເດືອນຕຸລາ ປີ 1917 ໄດ້ຮັບ
ໄຊຊະນະ ແລະ ສະຫະພາບ
ໂຊວຽດໄດ້ເກີດເປັນລັດສັງຄົມ
ນິຍົມທຳອິດຂອງໂລກ ແລະ 
ໃນປີ 1930 ພັກກອມມູນິດ
ອິນດູຈີນໄດ້ກຳເນີດຂຶ້ນ ເຮັດ
ໃຫ້ການຕ່ໍສູ້ຂອງປະຊາຊົນບັນ
ດາປະເທດໃນອິນດູຈີນມີແນວ
ທາງ ແລະ ມີຍຸດທະສາດອັນ
ຈະແຈ້ງ; ການຕໍ່ສູ້ຂອງປະຊາ
ຊົນລາວບັນດາເຜ່ົາໄດ້ກ້າວເຂ້ົາ
ສູ່ໄລຍະໃໝ່ ດ້ວຍຄຸນນະພາບ
ອັນໃໝ່ພາຍໃຕ້ການນຳພາ-ຊ້ີ
ນຳຂອງອົງຄະນະພັກແຄວ້ນ

ລາວ ໄດ້ເຕົ້າໂຮມ ແລະ ຈັດຕັ້ງ
ນຳພາປະຊາຊົນ, ບັນດາຊັ້ນຄົນ
ລຸກຮ້ືຂ້ຶນຕ່ໍສູ້ຕ້ານພວກລ່າເມືອງ
ຂ້ຶນຝຣ່ັງຢ່າງພິລະອາດຫານ, 
ເນື່ອງນິດລຽນຕິດ ແລະ ນັບມື້
ນັບເຕີບໃຫຍ່ຂະຫຍາຍຕົວ
ກວ້າງອອກໄປໃນທ່ົວປະເທດ.

ຕົ້ນປີ 1945 ກອງທັບ
ໂຊວຽດໄດ້ຜາບແພ້ພວກຟາດ
ຊິດເຢຍລະມັນ ໃນສົງຄາມ
ໂລກຄັ້ງທີ II ແລະ ຢູ່ຫວຽດ
ນາມກໍໄດ້ຮັບໄຊຊະນະໃນ
ການປະຕິວັດເດືອນສິງຫາ ແລະ 
ປະກາດສ້າງຕ້ັງສາທາລະນະ
ລັດ ປະຊາທິປະໄຕ ປະຊາຊົນ
ຫວຽດນາມຂຶ້ນ ໃນວັນທີ 2 
ກັນຍາ 1945; ຢູ່ ສປປ ລາວ 
ພັກເຮົາໄດ້ເດັດດ່ຽວນຳພາປະ
ຊາຊົນເຮົາລຸກຮື້ຂຶ້ນຕໍ່ສູ້ ໂດຍ
ເລ່ີມຈາກຂະບວນການຕ່ໍສູ້ຂອງ
ກຳມະກອນ ແລະ ການໂຮມ
ຊຸມນຸມໃຫຍ່ ວັນທີ 23 ສິງຫາ 
1945 ແລະ ຂະບວນການຢຶດ
ອຳນາດກໍໄດ້ແຜ່ລາມໄປຫຼາຍ
ແຂວງ ເປັນຕົ້ນແມ່ນແຂວງສະ
ຫວັນນະເຂດ, ທ່າແຂກ ແຂວງ
ຄຳມ່ວນ, ຊຳເໜືອ ແຂວງຫົວ
ພັນ ແລະ ແຂວງອື່ນໆໃນທົ່ວ
ປະເທດ ອັນເປັນເງື່ອນໄຂໃຫ້
ແກ່ການລຸກຮ້ືຂ້ຶນຢຶດອຳນາດ
ຈາກພວກລ່າເມືອງຂຶ້ນ ແລະ 
ປະກາດຄວາມເປັນເອກະລາດ
ແຫ່ງຊາດ.

ວັນທີ 12 ຕຸລາ 1945 
ໄດ້ກາຍເປັນເຫດການທ່ີມີ
ຄວາມໝາຍທາງປະຫວັດສາດ
ຂອງຊາດລາວ ເພາະເປັນມື້ທີ່ມີ
ການໂຮມຊຸມນຸມທ່ີສະໜາມ
ກິລາແຫ່ງຊາດ (ສະໜາມກິລາ
ເຈົ້າອານຸວົງໃນປັດຈຸບັນ) ເຊິ່ງ
ມີມວນຊົນເຂ້ົາຮ່ວມສອງໝ່ືນ
ກວ່າຄົນ ໃນມື້ນັ້ນ, ລັດຖະບານ
ລາວອິດສະຫຼະ ໄດ້ເປັນຕົວ
ແທນໃຫ້ແກ່ວົງຄະນະຍາດແຫ່ງ
ຊາດ ປະກາດຄວາມເປັນເອກະ
ລາດຂອງແຜ່ນດິນລາວຕ່ໍໂລກ

ຢ່າງເປັນທາງການ, ປະກາດ
ທ້ອນໂຮມແຜ່ນດິນລາວເປັນ
ເອກະພາບ; ພ້ອມນັ້ນ, ກໍໄດ້
ອອກຖະແຫຼງການກ່ຽວກັບ
ການປ່ຽນແປງການປົກຄອງ, 
ລົບລ້າງທຸກໆສັນຍາທ່ີລາວເຊັນ
ກັບຝຣັ່ງ, ປະກາດໃຊ້ທຸງຊາດ 
ແລະ ປະກາດແຕ່ງຕັ້ງຄະນະ
ລັດຖະບານຊົ່ວຄາວ ໂດຍມີ
ສະເດັດເຈົ້າສຸພານຸວົງ ເປັນລັດ
ຖະມົນຕີວ່າການກະຊວງການ
ຕ່າງປະເທດ ແລະ ຕໍ່ມາດຳລົງ
ຕຳແໜ່ງເປັນຜູ້ບັນຊາການທະ
ຫານສູງສຸດ.

ການປະກາດເອກະລາດ
ໃນວັນທີ 12 ຕຸລາ 1945 ໄດ້
ເຮັດໃຫ້ຊາວໂລກຮັບຮູ້ກ່ຽວ
ກັບຄວາມເປັນຊາດລາວ ທັງ
ຮັບຮູ້ຄະນະລັດຖະບານຊ່ົວ
ຄາວຂອງລາວ ແລະ ຮັບຮູ້ວ່າ
ຊາດລາວ-ຄົນລາວ ກໍເປັນຄົນ
ທ່ີມີກຽດສັກສີຄືກັນກັບຊາດ
ອື່ນ ແລະ ຢາກມີອິດສະຫຼະ
ພາບ, ເປັນເຈົ້າຊາຕາກຳຂອງ
ຕົນເອງ ແລະ ຢາກມີການພັດ
ທະນາຕົນ ເພື່ອຄວາມຢູ່ດີກິນດີ 
ແລະ ຄວາມຈະເລີນວັດທະນາ; 
ດັ່ງນັ້ນ, ວັນທີ 12 ຕຸລາ 1945 
ຈ່ຶງເປັນວັນສຳຄັນປະຫວັດສາດ
ຂອງຊາດ ເປັນວັນແຫ່ງຄວາມ
ເອກອ້າງທະນົງໃຈຕ່ໍຄວາມອາດ
ຫານຊານໄຊໃນການຕ່ໍສູ້ບົນ
ຈິດໃຈຍອມຕາຍດີກວ່າເປັນ
ຂ້ອຍຂ້າ, ຕາຍເພື່ອເອກະລາດ 
ດີກວ່າຢູ່ພາຍໃຕ້ແອກປົກຄອງ
ຂອງຕ່າງຊາດผ ເຊິ່ງໄດ້ກາຍເປັນ
ມູນເຊ້ືອແຫ່ງການຕ່ໍສູ້ຢ່າງມີໄຊ 
ຂອງຄົນລາວຜູ້ຮັກຊາດ ພາຍໃຕ້
ການນຳພາຂອງພັກ, ສາມາດ
ປົດປ່ອຍຊາດໄດ້ຢ່າງສົມບູນ 
ແລະ ສະຖາປານາເປັນສາທາ
ລະນະລັດ ປະຊາທິປະໄຕ ປະ
ຊາຊົນລາວ ໃນວັນທີ 2 ທັນວາ 
1975 ເປັນຕົ້ນມາ.

j ຄຳວ່າຄູເລີດລ້ຳ   ສູງສົ່ງຄວາມໝາຍ
ໃຜກໍອາໄສຄູ   ສິດສອນຄວາມຮູ້
ຄຸນຄູຫຼາຍເຫຼືອລົ້ນ  ພະສຸທາມິທຽມເທົ່າ
ເອົາທາລາ ແລະ ແຜ່ນຟ້າ  ພູເຂົາກວ້າງທຽບບໍ່ປານ ເຈົ້ານາ

j ຄູນັ້ນ ເປັນແມ່ເບົ້າ  ຫຼອມຫຼໍ່ຄົນດີ
ຄູມີໃຈສະແຫວງຫາ  ຊອກວິຊາເລີງເລື້ອຍ
ເຖິງອິດເມື່ອຍມິຖອຍທໍ້  ຖອນຕົວໜີຫ່າງ
ຄູຍັງເດີນຍ່າງກ້າວ   ຄຽງຂ້າງໝູ່ນັກຮຽນ ແທ້ແລ້ວ

j ຄູເປັນຫຼາຍກວ່າຜູ່ຮູ້  ສອນສັ່ງວິຊາການ ແທ້ໃດ
ຄູນັ້ນເປັນມານດາ   ຊ່ວຍເຫຼືອຊູຄ້ຳ
ຍາມສິດທຳຕົນດື້   ຫຼືກາຍາໂຊມປ່ວຍ
ຄູຫົນຫວາຍຫ່ວງເຈົ້າ  ດຽວດ້າມລູກຄີງ ແທ້ນາ

j ເຖິງວ່າ ກາຍອ່ອນລ້າ  ບັນຫາຢູ່ເຕັມຕົວ
ວຽກຄອບຄົວເຮືອນຊານ  ອັ່ງອໍນອງລົ້ນ
ຄູບໍ່ເອົາມາປົນເບື້ອງ  ການຮຽນ-ຂຽນອ່ານ
ຄູບໍ່ສານສອດກ້ຽວ  ເຄືອງແຄ້ນໜ່ວຍໃຈ ດອກນາ

j ແມ່ນວ່າ ຄູຢູ່ແຄວ້ນ  ແດນດ່ານດິນດອຍ
ຄູບໍ່ເຄີຍມົວໝອງ   ໝົ່ນອຸລາຊຶມເສົ້າ
ຄູຍັງເອົາໃຈຕັ້ງ   ອຸດົມການອັນໂດດເດັ່ນ
ສົມເປັນຄູແນ່ແທ້   ຊູຄ້ຳຄູ່ປະຊາ ນັ້ນນໍ

j ຮຽມຂໍຍໍຍົກຍ້ອງ  ຈາກ່າວສັນສະເສີນ
ຜົນງານຄູເກີນບັນຍາຍ  ກ່າຍຮຽງຄຳເວົ້າ
ຂໍກ່າວຊົມເຊີຍເຈົ້າ  ບິດາມາດາຄົນປະເສີດ
ຄົນເກີດໃນລຸ່ມຟ້າ   ຊົມເຊີຍເຈົ້າພໍ່ແມ່ຄູ  ແທ້ແລ້ວ

ການນອນ ເປັນການພັກ
ຜ່ອນທີ່ດີທີ່ສຸດ ແລະ ງ່າຍທີ່ສຸດ
ເປັນຊ່ວງເວລາທ່ີດີທ່ີສຸດຂອງ
ຮ່າງກາຍທ່ີຈະໄດ້ສ້ອມແຊມ
ໂຕເອງ ການນອນທີ່ເໝາະສົມ 
ໂດຍສະເລ່ຍແລ້ວແມ່ນ 7-8 
ຊົ່ວໂມງຕໍ່ມື້ ເທົ່າກັບເຮົາໃຊ້ເວ
ລາ ¼ ຂອງແຕ່ລະມື້ໃນການ
ນອນ ດັ່ງນັ້ນ, ການນອນທີ່ຖືກ
ຕ້ອງ ແລະ ເໝາະສົມ ຈຶ່ງມີ
ຄວາມສຳຄັນເປັນຢ່າງຍິ່ງ ເພາະ
ຈະເຮັດໃຫ້ມີສຸຂະພາບດີຂ້ຶນ 
ບ່ໍມີອາການເຈັບຂອງກະດູກ, 
ກ້າມຊີ້້ນ ຫຼື ລະບົບປະສາດ 
ໃນສ່ວນຕ່າງໆຂອງຮ່າງກາຍ 
ແຕ່ບາງທ່ານອາດຈະສົງໄສວ່າ 
ເປັນຫຍັງຍ່ິງນອນຍ່ິງເມື່ອຍ 
ນ້ັນອາດເປັນເພາະເຮົານອນຜິດ
ທ່າ ຫືຼ ນອນໃນທ່າທ່ີບ່ໍຖືກຕ້ອງ 
ລວມເຖິງບ່ອນນອນທ່ີບ່ໍເໝາະ

ສົມກັບການພັກຜ່ອນ ສະນັ້ນ, 
ໃນສຸກສະບາຍຫາຍໂຣຄາສະ
ບັບນີ້ ເຮົາມີ 4 ທ່ານອນ ທີ່ກໍ່
ໃຫ້ເກີດບັນຫາຕ່ໍສຸຂະພາບຂອງ
ທ່ານ ມານຳສະເໜີໃຫ້ແກ່ທ່ານ
ໄດ້ຮັບຮູ້ນຳກັນ.
ທ່າທີ 1: ການນອນຂົດລິ່ນ

ເປັນທ່ານອນທ່ີບ່ໍເໝາະ
ສົມທີ່ສຸດ ເພາະຈະສົ່ງຜົນເສຍ
ຕໍ່ຮ່າງກາຍໃນຫຼາຍໆດ້ານ ເຊິ່ງ
ຈະກໍ່ໃຫ້ເກີດຜົນເສຍດັ່ງນີ້:

- ປວດຫົວເຂົ່າ, ເອັນບໍ
ລິເວນຫົວເຂົ່າ ແລະ ສະໂພກ
ເກີດການອັກເສບ ເນື່ອງຈາກມີ
ການພັບງໍເຂົ່າເປັນເວລາດົນ;

- ກ້າມຊີ້ນຫຼັງເບື້ອງລຸ່ມ
ອັກເສບ ແລະ ເຈັບ ເນືອງຈາກ
ມີການຂົດງໍຂອງຫຼັງ ເຮັດໃຫ້
ກ້າມເນ້ືອຖືກຢຽດອອກຈົນຕຶງ;

- ກະດູກສັນຫຼັງມີການ
ບິດງໍຜິດຮູບ;

- ປວດກາ້ນຄໍຈາກກາ້ມ

ເນື້ອອັກເສບ ເນື່ອງຈາກການ
ກົ້ມຫົວເປັນເວລາດົນ ເຮັດໃຫ້
ກ້າມຊີ້ນຄໍຕຶງ ແລະ ຍັງໄປເພີ່ມ
ແຮງກົດທັບຕ່ໍໝອນຮອງກະ
ດູກສ່ວນຫຼັງບ່ອນຄໍ ຕື່ມອີກ;

ທ່າທີ 2: ນອນຄວ້ຳ
ທ່ານີ້ ຈະເຮັດໃຫ້ຫາຍ

ໃຈລຳບາກ,  ກະດູກສັນຫັຼງແອນ
ຫຼາຍກວ່າປົກກະຕິ ແລະ ໃນ
ຕອນທີ່ນອນ ກໍຕ້ອງມີການບິດ
ຄໍໄປດ້ານຊ້າຍ ຫຼື ຂວາ ລວມ
ເຖິງການແອນໄປທາງຫັຼງອີກ
ດ້ວຍ ຈຶ່ງອາດຈະພາໃຫ້ເກີດ
ການອັກເສບຂອງກ້າມເນ້ືອບໍລິ
ເວນຄໍ ພາໃຫ້ເກີດອາການປວດ
ຄໍ ແລະ ຫຼັງໄດ້.
ທ່າທີ 3: ການນອນແບບເຄິ່ງ

ນັ່ງເຄິ່ງນອນ
ທ່ານອນເຄ່ິງນ່ັງເຄ່ິງນອນ 

ໂດຍມີໝອນຮອງຫຼັງ ແລ້ວ
ນອນເອນຫັຼງ ແລະ ເລືອລົງເທິງ
ຕຽງ ຫຼື ໂຊຟາ ພ້ອມກັບການ
ຫຼິ້ນໂທລະສັບມືຖື, ອ່ານໜັງສື 
ຫຼື ເບິ່ງໂທລະພາບໄປເລື້ອຍໆ 
ເຮັດໃຫ້ຜູ້ທ່ີນອນທ່ານ້ີຕ້ອງງໍ ຫືຼ 
ງ່ຽງຄໍເປັນເວລາດົນ ເຊ່ິງຖ້າເຮັດ
ເປັນປະຈຳ ຈະເຮັດໃຫ້ໝອນ

ຮອງກະດູກສັນຫຼັງສ່ວນຄໍ ແລະ ແຜ່ນຫຼັງ
ເຮັດວຽກຫຼາຍກວ່າປົກກະຕິ ອັນສົ່ງຜົນໃຫ້
ເກີດການອັກເສບ ແລະ ເຈັບຢູ່ໃນກ້າມຊ້ີນຄໍ
ແລະ ບ່າ ພ້ອມທັງ ອາດເຮັດໃຫ້ເກີດອາການ
ເຈັບຫຼັງນຳອີກ.

ທ່າທີ່4: ນອນທັບແຂນໂຕເອງ
ການກົດທັບແຂນເປັນເວລາດົນ 

ເຊິ່ງເປັນບໍລິເວນທີ່ມີເສັ້ນປະສາດ ການນອນ
ເຕັງ ຫຼື ການພາດແຂນເທິງຕັ່ງເປັນເວລາດົນ 
ຈະກໍໃຫ້ເກີດອາການທາງລະບົບປະສາດ ທີ່
ພົບເຫັນຫຼາຍທີ່ສຸດຄື ອາການຂໍ້ມືຕົກ ແລະ 
ຍົກມືບໍ່ຂຶ້ນ. 

ຂໍ້ມູນຈາກ: www.thairath.co.th

ວິທີເຮັດວຽກ

       ມາລະຍາດ ແລະ ຄຸນສົມບັດຂອງນັກປະຕິວັດ (ຕໍ່)

ຈ) ພະຍາດຂີ້ຄ້ານ: 
ປາກົດການທີ່ສະແດງໃຫ້ເຫັນລັກສະນະຂອງພະຍາດຂີ້ຄ້ານເປັນຄືດັ່ງລຸ່ມນີ້:
- ຖືວ່າອັນໃດຕົນເອງກໍເກ່ງພໍແລ້ວ, ວຽກອັນໃດຕົນເອງກໍຮູ້ພໍແລ້ວ, ຂີ້ຄ້ານ

ຮຽນ, ຂ້ີຄ້ານພິຈາລະນາ, ວຽກການອັນໃດງ່າຍ ກໍຍາດເອົາມາໃຫ້ແຕ່ຕົນເອງ ວຽກອັນໃດ
ຍາກ ກໍຊຸກໄປໃຫ້ຜູ້ອື່ນເຮັດ, ເມື່ອພົບສິ່ງທີ່ເປັນອັນຕະລາຍ ກໍຊອກຫາວິທີຫຼົບຫຼີກໄປ.

- ເມ່ືອໄດ້ຮັບຄຳສ່ັງ ຫືຼ ມະຕິຕົກລົງຂອງຊ້ັນສູງ ກໍບ່ໍມັກຄ້ົນຄວ້າເບ່ິງໃຫ້ແຈ່ມແຈ້ງ, 
ບໍ່ຮີບນຳສົ່ງຄຳສັ່ງ ຫຼື ມະຕິຕົກລົງນັ້ນລົງໄປໃຫ້ຂັ້ນລຸ່ມ, ໃຫ້ສະມາຊິກຂອງພັກ ແລະ 
ພົນທະຫານ, ມັກເອົາມ້ຽນໄວ້ນໍາຕົວເອງ ໂດຍບໍ່ເອົາອອກມາອ່ານຄືນອີກ.

ເວລາປະຕິບັດຄາໍສັ່ງ ກໍກະຕຸກກະຕັກ, ບໍ່ມ່ວນຊື່ນເບີກບານ ບໍ່ວ່ອງໄວ, ມັກປະ
ຕິບັດພໍແລ້ວເລື່ອງ, ບໍ່ຕັ້ງໃຈໃສ່ເຖິງຕົ້ນປາຍ ຜົນທີ່ໄດ້ຮັບ ກ່ອນອ່ືນກໍຄືມະຕິເຕັມຖົງ
ໂສ້ງ, ຄຳສັ່ງເຕັມຖົງເສື້ອ.

ຜົນທີ່ໄດ້ຮັບມັນໜັກກໍຄື: ມ້າງເພການຈັດຕັ້ງຂອງພັກ, ຫຼຸດຜ່ອນລະບຽບວິໄນ
ຂອງພັກ, ປະໃຫ້ເສຍໂອກາດທີ່ຄວນເຮັດ ກໍບໍ່ເຮັດ, ເວລາເຮັດກໍຫຼ້າຊ້າໄປແລ້ວ, ນັ້ນ
ແມ່ນເປັນຍ້ອນແນວຄິດຂີ້ຄ້ານ ຊັກຊ້າ ຄົນເຮົາມີແນວນັ້ນ ກໍເພາະບໍ່ເຂົ້າໃຈວ່າ ພັກກໍຄື
ດຽວກັນຕົວຕົນເຮົາ, ມະຕິຕົກລົງ ແລະ ຄໍາສັ່ງ ກໍຄືສາຍເລືອດ, ສາຍເລືອດແລ່ນດີ ໄປ
ທົ່ວຕົນຕົວ ກໍເຮັດໃຫ້ຄົນບໍ່ເຈັບໄຂ້, ສາຍເລືອດຢຸດຢູ່ບ່ອນໃດ ບ່ອນນັ້ນກໍຈະເປັນເປ້ຍ
ລ່ອຍ ແລະ ເກີດພະຍາດທັນທີ ມະຕິຕົກລົງ ແລະ ສັ່ງໄປໄວ, ໄປເຖິງແຕ່ຊັ້ນເທິງຫາຊັ້ນ
ລຸ່ມ, ວຽກການກໍແລ່ນໄວ, ອັນໃດກໍແລ້ວທົ່ວຂົ່ວດີ, ມັນຢຸດຊະງັກຢູ່ບ່ອນໃດ ຊັ້ນໃດ 
ຕັ້ງແຕ່ນັ້ນລົງມາເຖິງລຸ່ມ ກໍເປັນເປ້ຍເປັນລ່ອຍບໍ່ຮູ້ທາງໃດຈະເຮັດວຽກ.

“ປາກົດການ” ເປັນຄຳປະສົມແບບສະ
ໝາດປະເພດຄຳນາມ ປະກອບດ້ວຍຄຳວ່າ 
“ປາກົດ” ຈາກເຄົ້າປາລີ Pākaṭa (ປາກະຕະ) 
ແລ້ວແປງສຽງເປັນຄຳລາວວ່າ “ປາກົດ” ໝາຍ
ເຖິງ “ສະແດງອອກມາໃຫ້ເຫັນ” ແລະ “ການ” 
ຈາກເຄົ້າປາລີ Kāraṇa (ກາຣະນະ) ແລ້ວແປງ
ສຽງເປັນລາວວ່າ “ການ” ໝາຍເຖິງ “ເຄົ້າ, ມູນ, 
ເຫດ”. ເມື່ອສອງຄຳນີ້ມາສະໝາດເຂົ້າກັນເປັນ 
“ປາກົດການ” ກໍໄດ້ຄວາມໝາຍວ່າ “ເຫດການ
ທີ່ສະແດງອອກມາໃຫ້ເຫັນແຈ້ງ” ເຊັ່ນ

- ສຸລິຍະຄາດ ຫຼືກົບກິນຕາເວັນເປັນປາ
ກົດການທຳມະຊາດທີ່ເກີດຂຶ້ນບໍ່ເລື້ອຍປານໃດ.

- ກ່ໍເຫດປຸ້ນຊັບພົນລະເມືອງ ເປັນປາກົດ
ການຫຍ້ໍທ້ໍໜ່ຶງທ່ີທາງເຈ້ົາໜ້າທ່ີຕຳຫຼວດພະຍາ
ຍາມແກ້ໄຂ.

- ຢູ່ໃນວິຊາພາສາສາດພື້ນຖານ ແລະ
ທິດສະດີພາສາໄດ້ກ່າວວ່າ “ພາສາແມ່ນປາກົດການ
ທາງສັງຄົມ, ບ່ໍແມ່ນປາກົດການທາງທຳມະຊາດ”.

ຕາມການລາຍງານຂ່າວ
ເມ່ືອທ້າຍອາທິດຜ່ານມາ ໃຫ້ຮູ້ວ່າ: 
ອົງການການຄ້າໂລກ (WTO) 
ໄດ້ປະກາດປັບຫຼຸດການຄາດ
ຄະເນການຂະຫຍາຍຕົວຂອງ
ການຄ້າໂລກໃນປີນ້ີສູ່ລະດັບ 
0,8% ຈາກລະດັບ 1,7% ທີ່
ມີການຄາດຄະເນໄວ້ເມ່ືອເດືອນ
ເມສາຜ່ານມາ.

WTO ລະບຸວ່າ: ການ
ຄ້າໂລກໄດ້ຮັບຜົນກະທົບຈາກ
ການປັບຂ້ຶນອັດຕາດອກເບ້ຍ
ຂອງທະນາຄານກາງ  ເຊ່ິງໄດ້ບ່ັນ
ທອນກຳລັງການຊ້ືຂອງຜູ້ບໍລິ

WTO ປັບຫຼຸດການຄາດຄະເນການຄ້າໂລກ

ໂພກໃນອາເມຣິກາ, ເອີຣົບ 
ແລະ  ອາຊີ. ນອກຈາກນ້ີ, WTO 
ຍັງໄດ້ເປີດເຜີຍວ່າ: ອັດຕາເງິນ
ເຟ້ີທ່ີປັບຕົວຂ້ຶນຢ່າງຕ່ໍເນ່ືອງໄດ້

ເຮັດໃຫ້ທະນາຄານກາງຍັງຄົງ
ຮັກສາອັດຕາດອກເບ້ຍໃນລະ
ດັບສູງດົນກວ່າທ່ີຄາດຄະເນໄວ້ 
ແລະ ສະຖານະການໂລກໃນ

ປັດຈຸບັນ ໄດ້ສ່ົງຜົນກະທົບຕ່ໍທ່າ
ອ່ຽງການຄ້າໂລກ. WTO ລະ
ບຸວ່າ: ການຊື້-ຂາຍສິນຄ້າຫຼຸດ
ລົງໃນປີນີ້ ຍົກເວັ້ນຍານພາຫະ
ນະ ເຊິ່ງມີຈຳນວນການຂາຍທີ່
ເພ່ີມຂ້ຶນຊົດເຊີຍພາວະການຂາດ
ແຄນທ່ີຈຳກັດການສ່ົງອອກໃນ
ໄລຍະການແຜ່ລະບາດຂອງພະ
ຍາດໂຄວິດ-19.

ຂະນະດຽວກັນ, WTO 
ໄດ້ຄາດຄະເນວ່າ: ເສດຖະກິດ
ໂລກຈະຂະຫຍາຍຕົວ 3% 
ໃນປີນີ້ ແລະ 2,8% ໃນປີ 
2024.

ກັນຍາແມ່ນ 7.386 ຣູເປຍຕໍ່
ກິໂລ (ເທົ່າກັບ 0,47 ໂດລາຕໍ່
ກິໂລ), ເພີ່ມຂຶ້ນ 9,3% ເມື່ອ

ທຽບໃສ່ເດືອນກ່ອນໜ້ານ້ີ.
ທ່ານ ໂຈໂກ ວີໂດໂດ ໃຫ້ຮູ້ວ່າ: 
ເພ່ືອແກ້ໄຂລາຄາເຂ້ົາທ່ີເພ່ີມຂ້ຶນ, 

ອີງຕາມການລາຍງານວ່າ
ໃຫ້ຮູ້ວ່າ: ເມ່ືອບ່ໍດົນມານ້ີ, ທ່ານ 
ໂຈໂກ ວີໂດໂດ ປະທານາທິບໍດີ 
ອິນໂດເນເຊຍ ປະກາດວ່າ: ລັດ
ຖະບານ ຈະເພ່ີມທະວີການສະ
ໜອງເຂ້ົາສານໃນຕະຫຼາດພາຍ
ໃນປະເທດ ເພື່ອເຮັດໃຫ້ລາຄາ
ຜູ້ບໍລິໂພກມີສະຖຽນລະພາບ
ໃນສະພາບການທ່ີລາຄາເຂ້ົາ
ເພີ່ມຂຶ້ນສູງ.

ຂ່າວລະບຸວ່າ: ອີງຕາມ
ຂ້ໍມູນຂອງອົງການສະຖິຕິອິນ
ໂດເນເຊຍ ໃຫ້ຮູ້ວ່າ: ລາຄາເຂົ້າ
ທ່ີກະກຽມເຂ້ົາໂຮງສີໃນເດືອນ

ລັດຖະບານອິນໂດເນເຊຍ ເພີ່ມການສະໜອງເຂົ້າສານ
ລັດຖະບານຈະສະໜອງເຂ້ົາ
ສານໃຫ້ຕະຫຼາດຫຼາຍຂ້ຶນກວ່າ
ເກົ່າ. ຍຸດທະສາດນ້ີໄດ້ຮັບການ
ພິສູດແລ້ວວ່າມີປະສິດທິຜົນໃນ
ການຫຸຼດລາຄາເຂ້ົາຢູ່ຕະຫຼາດ
ຂາຍສົ່ງ ຊິປິນາງ ທີ່ນະຄອນ
ຫຼວງຈາກາຕາ.

ຄຽງຄູ່ກັບການຮັກສາ
ສະຖຽນລະພາບຂອງລາຄາເຂ້ົາ
ແລ້ວ, ກະຊວງກະສິກຳອິນໂດ
ເນເຊຍ ແລະ ບັນດາອົງການທີ່
ກ່ຽວຂ້ອງພວມສົມທົບກັນຢ່າງ
ຕ້ັງໜ້າເພ່ືອຊຸກຍູ້ການຜະລິດ
ເຂ້ົາ ພ້ອມທັງຮັບປະກັນສະຫວັດ
ດີການຂອງຊາວກະສິກອນ.

ມີການລາຍງານຂ່າວ
ເມື່ອບໍ່ດົນມານີ້ ໃຫ້ຮູ້ວ່າ: ຄະ
ນະກຳມະການໂອແລັມປີກສາ
ກົນ (IOC) ໄດ້ສະເໜີເງື່ອນ
ໄຂ ສຳລັບບັນດາປະເທດທີ່ຈະ
ເປັນເຈ້ົາພາບຈັດງານແຂ່ງຂັນກິ
ລາໂອແລັມປີກ ກ່ຽວກັບບັນ
ດາປະເທດທ່ີຫັນເອົາກິລາເປັນ
ການເມືອງແມ່ນຍາກທ່ີຈະຍາດ
ແຍ່ງເອົາສິດຈັດງານໂອແລັມປີກ.

ບົດຄຳເຫັນໃນກອງປະ
ຊຸມປະຈຳປີຂອງ IOC ເຊິ່ງຈັດ
ຂຶ້ນຢູ່ນະຄອນມຸມໄບ ຂອງປະ

IOC ສະເໜີເງື່ອນໄຂ ສຳລັບບັນດາປະເທດທີ່ຈະເປັນເຈ້ົາພາບຈັດໂອແລັມປີກ

ເທດອິນເດຍ, ທ່ານ ນາງ ໂກ
ລິນດາ ກຣາບາ ກິຕາໂຣວິກ 
ສະມາຊິກຂອງ IOC ແລະ 
ເປັນອະດີດປະທານາທິບໍດີ
ກຣົວຊີ ໃຫ້ຮູ້ວ່າ: IOC ໄດ້ຖື
ສຳຄັນກ່ຽວກັບການຫັນກິລາ
ເປັນການເມືອງທ່ີນັບມ້ືນັບເພ່ີມ
ຂຶ້ນ ແມ່ນບັນຫາທ່ີຕ້ອງໄດ້ເອົາ
ໃສ່ໃຈໃນບົດລາຍງານເຖິງບັນ
ດາການນຳຂົງເຂດກິລາທ່ົວໂລກ 
ກ່ຽວກັບບັນດາປະເທດທ່ີຢາກ
ຈະເປັນເຈ້ົາພາບຈັດງານໂອແລັມ
ປິກໃນອະນາຄົດ.

ກ່ອນໜ້ານັ້ນ, IOC ກໍ
ໄດ້ສະເໜີຂ້ັນຕອນເລືອກຕ້ັງ
ໃໝ່ເພ່ືອຫີຼກລ່ຽງສະພາບການ
ບັນດາປະເທດຂົນຂວາຍດຶງດູດ
ບັດລົງຄະແນນສຽງ ດັ່ງນັ້ນ, 
ປະເທດທ່ີຈະເປັນເຈ້ົາພາບຈັດ
ໂອແລັມປີກ ແລະ ມີຄວາມສາ
ມາດບົ່ມຊ້ອນ ຈະໄດ້ເຮັດວຽກ
ແບບປິດລັບກັບ IOC ໂດຍ
ອົດສະຕຣາລີ ແມ່ນປະເທດ
ທຳອິດທ່ີໄດ້ຄັດເລືອກຕາມວິທີ
ການນ້ີ ແລະ ກາຍເປັນປະເທດ
ເຈ້ົາພາບຈັດໂອແລັມປີກ 2032.

ຜູ້ຊີ້ນຳ :

ທ່ານ ສິງຄໍາ ວົງພະຈັນ

ຄະນະຊ່ຽວຊານທີ່ປຶກສາ :

ທ່ານ ສີສຸພັນ ແສງສະຫວັນ; ທ່ານ ວິເສດ ສະແຫວງສຶກສາ
ທ່ານ ທອງດາ ສຸພາສິດ; ທ່ານ ຄຳຫວັນ ດາລາວົງ 

ຄະນະບັນນາທິການ :

ທ່ານ ປອ. ພິດສະໄໝ ບຸນວິໄລ ຫົວໜ້າ ບກ
ທ່ານ ຂັນທະວີ ວົງພະຈັນ ຮອງ; ທ່ານ ເປຄໍາ ລໍຄໍາສອນ ຮອງ

ກອງບັນນາທິການ :

                 ນາງ ກົງໃຈ ແສງອໍາພັນ; 
 ນາງ ສຸພາວັນ ຫອມສະນິດ; ນາງ ປາກາລັກ ພົມມີໄຊ

ອອກແບບ - ຈັດໜ້າ :

ນາງ ນິດຕາ ຄຸນປາກດີ

: www.na.gov.la; : ຂ່າວ “ຜູ້ແທນປະຊາຊົນ” Phouthen Pasaxon News; : Lao NA Media; APP: Lao NA.

l ໂດຍ : ພູຜາ

 Sychert was travelling in a crowded bus. He was 
carrying an ID card - size photograph of his son ( for  cshool 
admission ). Accidentally, the photograph fell out of his 
pocket.
 He started searching for it frantically and found it 
on the floor of the bus.
 Politety he asked the young woman in a long sinh 
(Lao skirt) "kaloona Hu Sinh Khun, Khoy Tongkan ao 
Hoob!" (Please roll up your skirt, i want to take the picture).

INlYo0Bo

ROLL OF THE SKIRT

#[jk;dt[n

ພົບກັນໃນ “ຜູ້ແທນປະຊາຊົນ” 
ສະບັບນີ້, ຜູ້ຂຽນມີເລື່ອງເລົ່າທີ່ໜ້າສົນໃຈ 
ກ່ຽວກັບການແກ້ໄຂມົນລະພິດທາງອາກາດ 
ເພື່ອສິ່ງແວດລ້ອມທີ່ສົດໃສ ໄຮ້ສານສິ່ງປົນ
ເປ້ືອນທ່ີເປັນອັນຕະລາຍຕ່ໍຊີວິດຂອງຄົນໃນ
ສັງຄົມເຊັ່ນ: ເລື່ອງມາດຕະການລຶບລ້າງເທື່ອ
ລະກ້າວ ຍານພາຫະນະທີ່ແລ່ນດ້ວຍນໍ້າມັນ 
ກາຊວນ ຢູ່ກະໂຕນະຄອນຫລວງ ເຊອູນ 
(SEOUL) ສ. ເກົາຫຼີ  ແລະ ຈະປິດທ້າຍ
ດ້ວຍຂ່າວ ການແກ້ໄຂມົນລະພິດຈາກຟາມ
ລ້ຽງສັດຢູ່ປະເທດ ນິວຊີແລນ.

ໃນປັດຈຸບັນ ບັນຫາສິ່ງແວດລ້ອມ 
ໄດ້ກາຍເປັນສ່ິງທ້າທາຍສະເພາະໜ້າທ່ີຫຍັບ
ໃກ້ເຂົ້າມາຊັກໃຊ້. ແຕ່ກ່ອນ, ພໍໄດ້ຍິນເລື່ອງ 
ພູນໍ້າກ້ອນລະລາຍຢູ່ເຂດຂົ້ວໂລກ, ຫລາຍ
ຄົນກໍຍັງເສີຍໆຢູ່,  ເພາະຄິດວ່າເປັນເລື່ອງໄກ
ຕົວ, ແຕ່ດຽວນ້ີຢູ່ເຂດຂົ້ວໂລກນ້ັນ ໄດ້ເກີດ
ມີຕົ້ນໄມ້ໃບຫຍ້າ, ມີດອກໄມ້ບານເປັນທີ່
ຮຽບຮ້ອຍແລ້ວ ເຊິ່ງໝາຍຄວາມວ່າ ບໍ່ພຽງແຕ່
ພູນໍ້າກ້ອນເປື່ອຍເທົ່ານັ້ນ ແຕ່ມັນໄດ້ກາຍເປັນ
ພ້ືນທ່ີອົບອຸ່ນຈົນສາມາດໃຫ້ຊີວິດພືດພັນ
ໄປແລ້ວ. ການປະກອບສ່ວນແກ້ໄຂບັນຫາ
ໂລກຮ້ອນຍ້ອນມົນລະພິດຈາກນ້ໍາມືຂອງ 
ມະນຸດເອງນັ້ນ ດຳເນີນໄປໃນສອງຮູບແບບຄື 
ໜ່ຶງແມ່ນຮູບແບບກວມລວມລະດັບໂລກ. 
ຍົກຕົວຢ່າງ ການປະກອບສ່ວນທຶນຮອນທີ່
ເປັນພັນທະຂອງບັນດາປະເທດຮັ່ງມີ ເພື່ອຮັບ
ມືກັບການປ່ຽນແປງຂອງສະພາບດີນຟ້າອາກາດ 
ແລະ ແບບທີ່ສອງແມ່ນການເຄື່ອນໄຫວຂອງ
ແຕ່ລະພາກພື້ນ ແລະ ແຕ່ລະປະເທດ ເພື່ອຫຼຸດ
ຜ່ອນ ການປ່ອຍແກັສກາກບອນ ທີ່ເຮັດໃຫ້ສິ່ງ
ແວດລ້ອມເສ່ືອມໂຊມ. ສຳລັບຢູ່ປະເທດ ສ.ເກົາຫີຼ 
ໂດຍສະເພາະກໍແມ່ນຢູ່ກະໂຕນະຄອນຫຼວງ ເຊອູນ 
ທ່ີມີຍານພາຫະນະແລ່ນ-ແອອັດຍັດບຽດກັນປານ
ເສັ້ນເຂົ້າປຸ້ນ ຕາມເສັ້ນທາງຕ່າງໆ ນັ້ນ, ກໍມີຂ່າວ
ອອກມາໃນຕົ້ນປີ 2020 ວ່າ ອົງການປົກຄອງ 
ຂອງນະຄອນຫຼວງແຫ່ງນ້ີ ໄດ້ເລ່ີມປະຕິບັດແຜນ
ລຶບລ້າງເທື່ອລະກ້າວ ການໃຊ້ຍານພາຫະນະ ທີ່
ແລ່ນດ້ວຍນໍ້າມັນ ກາຊວນ ຍ້ອນໄດ້ມີຜົນການ
ຄ້ົນຄວ້າວ່າ ລົດທ່ີແລ່ນດ້ວຍນ້ໍາມັນກາຊວນນ້ັນ 

ເປັນໂຕການສ້າງມົນລະພິດຢູ່ພາຍໃນນະຄອນ
ຫຼວງ ໂດຍກວມເອົາ 64,6% ຂອງມົນລະພິດ 
ທີ່ເກີດຈາກຄວັນລົດທັງໝົດ. ແຜນລຶບລ້າງການ
ນໍາໃຊ້ລົດທ່ີແລ່ນດ້ວຍນ້ໍາມັນກາຊວນໃນນະ
ຄອນຫລວງເຊອູນນັ້ນ ຈະເລີ່ມກັບລົດລັດທີ່ຮັບ
ໃຊ້ວຽກຂອງອົງການປົກຄອງນະຄອນຫຼວງເອງ
ກ່ອນ ຊຶ່ງມີທັງໝົດ 5,135 ຄັນ ໃນນັ້ນ 3,586 
ຈະຖືກປ່ຽນແທນດ້ວຍຍານພາຫະນະທ່ີແລ່ນ
ດ້ວຍພະລັງງານໄຟຟ້າ ແລະ ສ່ວນໜຶ່ງຈະເປັນລົດ 
ໄຮບຼິດ. ເຊອູນ ເປັນນະຄອນຫຼວງທີ່ໃຫ່ຍ ແລະ 
ມີປະຊາກອນດົກທີ່ສຸດຂອງປະເທດ. ນອກຈາກ 
ຈະຖອດປະຈຳການລົດນໍ້າມັນກາຊວນແລ້ວ ທາງ
ອົງການປົກຄອງຍັງມີແຜນຮ່ວມມື ແລະ ຊຸກຍູ້ 
ບັນດາອຸດສາຫະກຳຜະລິດລົດ ໃຫ້ຜະລິດລົດໃຊ້
ພະລັງງານສະອາດສຳລັບຂະແໜງການສະເພາະ 
ເຊັ່ນ ລົດມອດໄຟ, ລົດເຮັດອະນາໄມ ແລະ ລົດ
ພະຍາບານ. ລົດ 3 ປະເພດນີ້ ໃນປັດຈຸບັນຍັງໃຊ້
ນໍ້າມັນກາຊວນ, ເປັນລົດໜັກ ແລະ ປ່ອຍມົນ
ລະພິດເປັນຈຳນວນຫຼວງຫຼາຍ. ຕໍ່ຈາກນັ້ນ, ທາງ
ອົງການປົກຄອງນະຄອນຫຼວງແຫ່ງນີ້ ຍັງມີແຜນ
ປ່ຽນລົດໂດຍສານ ປະເພດແທັກຊີ, ລົດຕູ້ໂດຍ
ສານ ຕະຫຼອດຮອດລົດທີ່ຮັບໃຊ້ໂຮງຮຽນ ແລະ 
ພາກສວ່ນເອກະຊົນຕ່າງໆ ໃຫກ້າຍເປັນລດົທີແ່ລ່ນ
ດ້ວຍພະລັງງານສະອາດທັງໝົດ. ສ່ວນຢູ່ປະເທດ 
ນິວຊີແລນນັ້ນ, ມີຂ່າວອ່າວແປກ ອອກມາວ່າ ທາງ
ການຂອງປະເທດນ້ີ ມີແຜນກຳຈັດມົນລະພິດທ່ີເກີດ
ຈາກຟາມລ້ຽງສັດ. ນິວຊີແລນ ມີປະຊາກອນ 5 
ລ້ານຄົນ ແຕ່ມີງົວນົມຈຳນວນ 10 ລ້ານໂຕ ແລະ 
ມີແກະຫຼາຍກວ່າ 26 ລ້ານໂຕ . ສຸດທ້າຍ ນັກວິທະ
ຍາສາດຂອງປະເທດນີ້ກໍໄດ້ຄົ້ນພົບວ່າ ເມື່ອເວລາ
ສັດປະເພດນີ້ເອື້ອມ ຫຼື ປ່ອຍລົມອອກມາ ກໍຈະມີ
ແກັສ ມີເທນ (Methane) ເຈືອປົນຢູ່. ສ່ວນຢູ່ນໍ້າ
ຍ່ຽວຂອງພວກມັນນັ້ນ ກໍມີແກັສໄນຕັຼດອອກຊາຍ 
(Nitrous Oxide)  ເຈືອປົນ, ແກັສທັງ 2 ປະເພດ
ນ້ີ ມີສ່ວນເຮັດໃຫ້ໂລກຮ້ອນ. ດ່ັງນ້ັນ ທາງການຈ່ຶງໄດ້
ປັບຂຶ້ນພາສີຟາມລ້ຽງສັດປະເພດນີ້ ເພື່ອໃຫ້ເຈົ້າ
ຂອງຟາມຫັນໄປໃຊ້ກຳມະວິທີໃໝ່ໃນການລ້ຽງສັດ 
ເພື່ອບໍ່ໃຫ້ມີແກັສ Methane  ແລະ Nitrous 
Oxide ປົນຢູ່ລົມປາກ ແລະ ນໍ້າຍ່ຽວຂອງສັດລ້ຽງ.


